
TIISO EA PELE

 Ha re inamiseng lihlooho tsa rōna joale thapelong. 
 Ntata rōna oa Leholimō, rea U leboha bosiung bona ka 
sena, monyetla o mong oa ho tla U khumamela. Re thabetse ho 
phela le ho fumana tšenolo e khōlō ena ea Bophelo Bosafeleng 
bo ahileng ka ho rōna. ’Me re tlile, bosiung bona, Ntate, 
ho lekola Lentsoe la Hao, ’moho, liphiri tse khōlō tsena tse 
patiloeng esale li patoa ho tloha motheong oa lefatše. ’Me 
Konyana ke Eona feela ea ka re senolelang Eona. Kea rapela 
hore A kene hara rōna, bosiung bona, le ho nka Lentsoe la 
Hae ho re senolela Lōna, re tle re tsebe kamoo re ka bang 
bahlanka ba molengoana ho Eèna, linakong tsena tsa qetelo. 
Oho Molimo, hona joale re ipona re fihlile nakong ea qetelo, 
re thuse ho tseba malulo a rōna, Morena, le botho ba rōna bo 
romotsehang, le kholiseho ea ho Tla ha Morena, kapele. Re e 
kopa ka Lebitso la Jesu. Amen.
2 Kea kholoa ke Davida, ea itseng, “Ka thaba ha ba itse ho 
’na, ha re eeng ka tlung ea Morena.” Kamehla ke monyetla o 
moholo ho tla. Le—le ho hlahloba Lentsoe, ’moho, e re fa tšepo 
e khōlō ena.
3 Joale ba bangata ba eme, ’me ke tla potlaka feela kamoo 
nka khonang. Empa kea tšepa le ile la thabela Boteng ba 
Moea o Halalelang, joaloka ’na, linakong tse ’maloa tsena tse 
fetileng. [Phutheho e re, “Amen.”—Mong.]
4 ’Me, kajeno, ke hlahetsoe ke ntho e qetetseng ho etsahala 
khale. E le ha ke ntse ke bala sena, ka tšenolo ena mona, ka 
pulo ea Tiiso.
5 Nkile ka E habanya khale lilemong tse fetileng, lilemo tse 
ka bang mashome a mabeli tse fetileng, kea kholoa, kapa ntho 
e kang eo, empa koana keha ke sa khotsofala hantle. Ea ka 
lintho tse ling li teng, haholo mabapi le Litiiso tsena, hobane 
Litiiso tseo ke Buka eohle. Lea bona? Ke Buka. Buka eohle ke 
Buka e le ’ngoe, e tiisitsoeng. E qala…
6 Ho tea mohlala, hola nka fumana nthoana mona, nka le 
tšoantšetsa seo ke se bolelang. [Moena Branham o o tšoantša 
ho phuthela le ho tiisa sekorolo, ka ho sebelisa mahlaku a 
limpampiri—Mong.] Tiiso e ’ngoe ke ena. Ke ea pele, ’me o e 
rola tjena, kamoo e neng e rotsoe kateng. ’Me o e rola tjena. 
’Me, ntlheng ea eona, ho leketlile sekotoana se hlahile, ka 
mokhoa oo. Ke tiiso ea pele eo. Ho lokile, he, eo ke karolo 
e qalang ea buka. Ebe, tiiso e latelang e rotsoe tjena, pela 
eona hantle. ’Me e rotsoe tjena, joaloka mona. ’Me hape, 
qetellong, hantle mona, ho hlahile nto e ’ngoe. Hoo ho 
bolela, litiiso tse peli.

7 ’Me Bibele eohle e ne e ngoloe joalo, ka lisekorolo. [Moena 
Branham o harolla mahlaku a lipampiri a sebelitseng ho 
bapisa—Mong.] ’Me, ka hona, ho manolla Litiiso tsena, e bula 
liphiri tsa Buka.
8 Na le balile Jeremia, kamoo a e ngotseng, bongata ba lōna 
le e ngotse maobane bosiu? Kamoo litiiso tseo li neng li ngotsoe 
li bolokiloe, ho baballoa, ho fihlela a khutlile ka mora lilemo 
tse mashome a supileng, tsa kholeho. O ile a khutla eaba o 
hlahlela tseko ea leruo la hae.
9 ’Me ke hlile ke rata ho E balisisa. U ke ke ua khona…
Ha ho mokhoa oa ho E hlalosa ho hang, hobane Ke Lentsoe la 
Bosafeleng. ’Me Ke Buka ea Bosafeleng, re tlameha ho hlaba 
lintlha tsa sehlooho feela. ’Me kajeno, hlahlobong, ke ngotse 
Mangolo a mangata hore le tle le E hlahlobisise. ’Me hape…
’Me liteipi li tla senola boholo ba Eona, ha le ntse le bala. ’Me 
lintho li ngata haholo!
10 Hola nka ema sefaleng mona ka le senolela Eona, kamoo ke 
E senoletsoeng ka phaposing, khele, ho ka babatseha. Empa, 
ha u fihla mona, u hatelletsoe, ’me u tlola lintho, ho leka ho 
fetisetsa ntlha e ka sehloohong bathong, ba tle ba E bone.
11 Ke hlile ke ananetse sefela seo Moena Ungren a sa tsoa 
se bina; O Theohile Khanyeng Ea Hae. Hola A sa ka a theoha 
Khanyeng ea Hae, re ka be re le hokae bosiung bona? Ka baka 
leo re motlotlo ha A theohile ho re thusa.
12 Joale, ba bangata ba eme, re tla potlaka re fete mona, 
ka—ka bokhoni ba rōna. Ha ke re re tla potlaka re fete, empa 
ke bolela hore re tla qala kapele kamoo re khonang. ’Me joale 
ha re phetleng, joale, ka morao ho…
13 Re ne re tšoarane le khaolo ea 1, ea 2, ea 3, le ea 4. Le ea 
5, maobane bosiu. ’Me bosiung bona re qala ka khaolo ea 6 ea 
Tšenolo.
14 Joale, tekolong ea rōna ea khaolo ena, re lebisa libakeng 
tse ngata, esita le ho fihla ho Testamente ea Khale le e Ncha, 
ka ho tšoana, hobane Buka eohle ke tšenolo ea Jesu Kreste. 
Lea bona? Ke tšenolo ea—ea Morena Jesu ka botlalo, tšenolo 
ea Jesu Kreste. Ke Molimo, O itšenolang kahara Buka; ho 
Itšenola, ka Kreste, kahara Buka. ’Me Kreste ke tšenolo ea 
Molimo. O tlile ho senola Molimo, hobane Eèna le Molimo ba 
ne ba le bang. “Molimo o no o le ka ho Kreste, ho khutlisetsa 
lefatše ho Oona.” Ka mantsoe a mang, u ne u sa tl’o tseba seo 
Molimo o nong o le sona ho fihlela A Itšenola ka Kreste; ebe 
hona u ka bonang.
15 Khale koana, lilemong tse fetileng, ke ne ke nahana 
hore Molimo o nkhalefetse, athe Kreste o a nthata. Ka ntoo 
fumana, hore ke Motho a le mong, lea bona. ’Me Kreste ke 
eona pelō ea Molimo.

16 ’Me joale ha re hlahloba taba ena, re ntse re e bapisa joale. 
Libuka tsa pele tse tharō tsa Bibele, tsa Tšenolo, etsoe re li 
qapolisitse, ke mengoaha ea kereke, e—e mengoaha e supileng 
ea kereke. Joale ho na le mengoaha e supileng ea kereke, 
Litiiso tse Supileng, Literompeta tse Supileng, le Linkho, le—le 
meea e litšila e kang lihoho, ’me tsena tsohle li khema ’moho.
17 Khele, kamoo nka ratang ho hloma e—e ’mapa o 
moholohali, ho e tšoantša, kamoo ke e bonang, lea tseba, 
kamoo e ’ngoe le e ’ngoe e etsahalang kateng. Nkile ka e 
tšoantša leqepeng la pampiri, empa ke…Lea e tseba. ’Me ntho 
efe le efe, ho fihlela mona, e otlile botsekeng hantle. ’Moho le 
nako le mengoaha, ha fihla ebile e tsamaea, ’me sohle se ile sa 
nyallana ka ho phethahala hantle. Ka hona, mohlomong ha 
ea loka kaofela hantle, empa ke ho latela bokhoni ba tsebo ea 
ka, leha ho le joalo. ’Me kea tseba, ha—ha nka etsa ka bokhoni 
ba ka, ’me ke etsa phoso ke ntse ke leka ho etsa ka bohoni ba 
matla a ka, le ka bokhoni ba tsebo ea ka, ruri Molimo o tla 
ntšoarela ho etsa…ho fanya haeba ke entse phoso.
18 Empa, joale, libuka tse tharō tseo tsa pele ke tsa pele, 
Mengoaha e Supileng ea Kereke. ’Me hape re fumana, 
khaolong ea 4 ea Tšenolo, Johanne o a haptjoa. Lea bona? Re 
bona likereke. Ha ho buoe hakaalo ka mengoaha ea kereke. Ke 
hona moo ke nahanang hore batho ba tla hlolloa teng. Ba a—ba 
a—ba e amanya le Kereke koana Matšoenyehong, le lintho 
tseo tse tlang ho hlaha. ’Me ho joalokaha ke buile, Sontaha, 
maobane: ntho ea pele lea tseba, matšoenyo a tla tšolloa, ’me 
le tla ipotsa hobaneng ho sa…Ntho e fihlang pele e ne e le 
Hloibilo. ’Me e tla itšoanela le mehleng: e se e fetile ’me ha lea 
ka la e tseba. Lea bona?
19 Joale, Kereke eo ha ea tšepisoa tse ngata hakaalo, Kereke 
ea Balichaba, Monyaluoa. Joale, ke batla hore le hopole, ho na 
le kereke le Monyaluoa. Lea bona?
20 Ka mehla le e mathise ka botharō; bonne ba fositse. 
Botharō! Botharō, bosupa, boleshome, boleshome le metso e 
’meli, bomashome a mabeli a metso e mene, le bomashome a 
mane, bomashome a mahlano, lipalo tseo tse sa arohanang. 
Bibele e a…le Molimo o mathisa Melaetsa ea Hae ka—ka 
lipa-…lipalo tsa Bibele, ka lipalo tseo. ’Me ha u fumana ntho 
e fofelang hole le lipalo tseo, u mpe u hlokomele. E ke ke ea 
loka, nthong e latelang. E tlameha ho khutlela morao mona 
moo u qalileng teng.
21 Moena Vayle, Moena Lee Vayle, o—o…Kea kholoa o teng 
mona. Re ne re qoqa ka batho ba fapohang tsela tsatsi le leng. 
Ho tšoana le ho thunya tekele. Haeba sethunya seo se chehiloe 
hantle, se koetlisitsoe le pono ea sona e sothiloe, se tlameha ho 
otla tekele; ntle leha lopo eo e ka thefuleha, kapa ea sotheha, 
kapa ea faposoa ke ho reketla, le eng hape…kapa pululo ea 

moea. Hohle moo e qalang teng, ho ka etsoa ntho e le ’ngoe 
feela, ke ho busetsoa moo e fapohileng tsela, le ho qala bocha, 
haeba e tla otla tekele. Haeba e sa etse joalo, khele, ha e otle 
tekele le ka mohla.
22 Ho tšoana le ho fatakanya Lengolo, kea kholoa. Ha re 
iphumana re qala ntho mona, ’me e sa bitohe hantle, haeba 
le e bona e sa khone, yaa, re entse phoso nqa e ’ngoe, u 
tlamehile ho khutla. U ke ke ua E lekanya ka kelello ea hao. 
E mpa feela e sa…
23 Re fumane, ka Mangolo, ho se e mong Leholimōng, 
kapa lefatšeng, kapa katlasa lefatše, kapa ea kileng a ba 
teng, kapa ea tlang ho ba teng le ka mohla, ea ka khonang. 
Ke Konyana feela e ka e etsang. Ka hona, likakanyo tsa 
seminari, e ka bang eng, hase letho feela. Lea bona? E hloka 
Konyana ho E senola, ke phetho, ka hona rea tšepa hore O 
tla re thusa.
24 Johanne, o a haptjoa, khaolong ea 4, ho bona lintho “tse neng 
li le teng, tse leng teng, le tse tlang ho tla.” Empa Kereke e fella 
khaolong ea 4. ’Me Kreste o nyolla Kereke, e nkeloa sebakeng, 
ho kopana le Eèna, ’me ha e boele e hlaha haese ho fihlela khaolo 
ea 19, mohla A khutlang le…e le Khosi ea khosi le Morena oa 
marena, ’moho le Kereke. ’Me joale, oh, kea tšepa tsatsi le leng re 
tla tšoarana le eona kaofela, mohlomong pele A fihla. Haeba re sa 
khone, re tla e bona, leha ho le joalo, ka baka leo hase lebaka.
25 Joale, khaolong ena ea 5, pulo ea Litiiso tsena, ’me joale 
Buka e tiisitsoeng hasupa. Pele, re batla ho bala Tiiso ea Pele.
26 Mantsiboea a fetileng, ho haha motheo ho feta, re fumana, 
hore, eitseha Johanne a sheba o bone Buka eo e sa ntse e le 
matsohong a Mong’a eona oa mantlha, Molimo. Le sa hopola 
kamoo E neng e lahlehe kateng? Ka Adama. O ile a nyahlatsa 
Buka ea Bophelo, ho nka tsebo ea Satane, ’me a lahleheloa ke 
lefa la hae, a lahleheloa ke tsohle; ’me ha ho tsela ea topollo. 
Eaba, Molimo, o entsoeng ka setšoano sa motho, o a theoha o 
fetoha Molopolli ho rōna, ho re lopolla.
27 ’Me joale re fumana hobane, matsatsing a fetileng, lintho 
tsena tseo esale e le mohlolo re tla li senoleloa matsatsing a 
ho qetela.
28 Joale rea fumana, hape, tabeng ena, hore, hang hoba 
Johanne a utloe mohoo ona oa—oa Molopolli oa Lesika ea 
tlileng ho hlahlela litseko tsa Hae, ho ne ho se e mong ea ka 
khonang; ho se e mong Leholimōng, ho se e mong lefatšeng, ho 
se e mong katlase ho lefatše. Ho se e mong ea nang le tokelo 
esita le ho sheba Buka. E nahaneng feela. Ho ho motho, ho 
hang, ea nang le tokelo esita le ea ho E talima.
29 ’Me Johanne a qala a lla. O tsebile, oh, hona moo hore 
monyetla oa topollo o felile. Ntho eohle e ne e hlolehile.

30 ’Me re fumana sello sa hae se khaotsa, kapele, kaha e mong 
oa Libopuoa tse ’ne a hlalositse, kapa baholo, ke rialo. E mong 
oa—oa baholo o itse, “Se lle, Johanne, hoba Tau ea leloko la 
Juda e hlotse,” ka mantsoe a mang, “ho hlola, ’me o hapile.”
31 Johanne, ha a hetla, a bona ho hlaha Konyana. Mohlomong 
E le mali e tetekiloe e lemetse. E ne e hlabiloe, e…ha thoe, 
hore, “Konyana e neng e hlajoe.” ’Me, ehlile, e sa ntse e le mali; 
haeba u hlabile konyana ’me—’me o e bolaile joaloka Konyana 
eo, le hona. E ile hlahlathoa likotoana sefapanong, marumo 
a hlabile maphako, le lithakhisa matsohong le maotong, 
le meutloa phatleng. E ne e le maemong a tšabehang. Eaba 
Konyana ena e a tla, ho ea ho Ea lutseng Teroneng, ea neng a 
tšoere thaetlelediti e tletseng ea Topollo. ’Me Konyana ea tloha 
ea nka Buka letsohong la Ea lutseng Teroneng, ’me ea nkuoa, 
eaba ho manolloa Litiiso ’me ha phetloa Buka.
32 ’Me hoba hoo ho etsoe, ke kholoa ho hlahile e—e nthohali 
Leholimōng. Hoba, baholo, le baholo ba mashome a mabeli a 
metso e mene, Libopuoa, le—le sohle se leng Leholimōng, sa qala 
sa hooeletsa, “Tokelo!” ’Me Mangeloi a ke ana a hlaha, a tšolla 
Linkho tsa lithapelo tsa bahalaleli. Bahalaleli ba tlasa aletare 
ba hooeletsa, “U na le tokelo, Oho uena Konyana, hobane U re 
lopolotse, ’me joale U re beile marena le baprista, ’me re tla busa 
lefatšeng.” Oh, khili! ’Me ho joalo, ha A ne a phetla Buka eo.
33 Lea bona, ka tšoanelo Buka e reriloe ’me e ngoliloe le pele 
ho motheo oa lefatše. Buka ena, Bibele, ka tšoanelo e ngotsoe 
pele lefatše le theoa. ’Me Kreste, e leng Konyana, o hlabiloe 
pele ho theoa lefatše. ’Me e—e litho tsa Monyaluoa oa Hae, 
mabitso a bona a ngoliloe Bukeng ea Bophelo ea Konyana pele 
ho motheo oa lefatše. Empa, esale E tiisitsoe, ’me joale E a 
senoloa; bao mabitso a bona a neng a le kahare ka mono, hohle 
ho amanang le Eona, ’me ke ntho e kaale kang.
34 ’Me Johanne, eitseha e bona, a—a re, “Tsohle tse 
Leholimōng, le tsohle tse tlasa lefatše…” Tsohle li mo utloile 
a re, “Amen, menono, le hlompho!” A hlile a nyakaletse, ’me, 
hobane, “Hoba Konyana e ne e na le tokelo.”
35 ’Me joale Konyana e eme. Joale, bosiung, ha re kena khaolong 
ea 6, O tšoere Buka letsohong la Hae, ’me o qala a E senola.
36 ’Me, oh, ruri kajeno nka be ile ka…’Me kea tšepa hore 
batho ke batho ba moea. Nka be ke entse phoso e nyarosang 
ka Hoo, holane e se be, ha e batlile ho ba hora ea leshome le 
metso e ’meli kajeno, ha Moea o Halalelang o kena phaposing o 
ntokisa ka seo ke neng ke se ngola ho se bua.
37 E le ha ke e qotsitse moralong oa khale. Ke sa tšoara letho 
ka Eona. Ha ke tsebe na Tiiso ea Bobeli keng, ho feta letho. 
Empa keha ke tšoere moralo oa khale oo nkileng ka bua ka 
oona lilemo tse ’maloa tse fetileng, ’me ke o ngotse fatše. ’Me 
ke bokantse moralo ona, moralo o tsoang ho Ngk. Smith, 

mesuhe e mengata, e meholo e hloahloa ke—ke e bokantse 
ho tsoa moo. ’Me bohle ba e lumetse, eaba ke e ngotse fatše. 
’Me ke itokiselitse ho re, “Be, joale ke tla E hlahloba ho tsoa 
ntlhakemong eo.”
38 ’Me mono, ha e batle ho ba hora ea leshome le metso e ’meli 
motšehare, eaba Moea o Halalelang o kena ka phaposing hantle, 
’me ntho eohle ea buleha ho ’na, ’me eaba ke Eona, lea bona, 
mabapi le sena—le sena manollo ea Tiiso ena ea Pele. ’Me ke 
tiile joalokaha ke eme mona bosiung bona, hore seo ke tla se bua 
mona ke ’Nete ea Evangeli. Ke—ke tseba feela hore ke eona.
39 Hobane, efèla ha tšenolo e le khahlano le Lentsoe, e tla be 
e se Tšenolo. ’Me, lea tseba, li teng lintho tse ka bonahalang li 
lokile ka botlalo, athe ha lia loka. Lea bona? E bonahala joalo, 
empa hase eona.
40 Joale, re fumana, Konyana ka Buka, joale. ’Me joale re bala 
khaolo ea 6.

’Me ka bona Konyana ha e manolla tiiso e ’ngoe, ’me 
ka utloa, ka lentsoe le kang feela sealuma, ’me se seng 
sa libopuoa tse ’ne tse phelang se re, Tloo u bone.

Eaba kea talima, ka bona pere e tšoeu: ’me ea e 
kaletseng a tšoere seqha; a fuoa moqhaka: ’me a tloha 
e le ea hlolang, le ea tla hlola.

41 Joale, eo ke Tiiso ea Pele, eo re tla leka, ka mohau oa 
Molimo, ho E hlalosa bosiung bona. Ho latela bokhabane…
’Me kea elelloa motho, ea lekang ho hlalosa Hoo, o hata litšeng 
tse kotsi haeba u sa tsebe seo u se etsang. Lea bona? Ka hona 
haeba e mphihletse ka tšenolo, ke tla le bolella joalo. Haeba 
ke tlameha ho e fetisa kelellong ea ka feela, le teng ke tla—ke 
tla le bolella eona pele ke bua ka eona. Empa ke tiile hakaalo, 
kaha ke eme mona bosiung bona, hore E mphihletse e le ncha, 
kajeno, ho tsoa ho Eamatlaohle. Ha kea lemalla ho bua lintho 
tse kang tseo, ha e fihla karolong ena ea Lengolo. Ke—kea…
42 Kea tšepa hore le tseba seo ke buang ka sona joale, lea 
bona. Joale, lea tseba, ’me u ke ke ua bua lintho…Haeba ntho 
e tlamehile e be e robetse mona pele e etsahala, u—u ke ke ua e 
bua ho fihlela ntho e e bea mono. Lea bona? Na le ntse le bala? 
Na le ntse le mametse ho hong? Lea bona?
43 Joale, Buka e rotsoeng, ea Tiiso-Supa, e lokolloa ke 
Konyana. Bosiung bona re atamela nqalo eo. Molimo, re thuse. 
Ha Litiiso li manolloa ’me li lokolloa, liphiri tsa Buka lia 
senoloa.
44 Joale, lea bona, Ena ke Buka e tiisitsoeng. Joale, re lumela 
seo. Ha ke re? [Phutheho e re, “Amen.”—Mong.] Rea lumela 
hobane Ke Buka e tiisitsoeng. Joale, re ne re sa tsebe sena pele, 
empa E joalo. E tiisitsoe ka Litiiso tse Supileng. Ke hore, ka 
morao ho Buka, Buka e tiisitsoe ka Litiiso tse Supileng.



TIISO EA PELE 7

45 Haeba u bua ka buka ea mofuta ona, e ka tšoana leha u ka e 
tlama ka lithapo, lithapo tse supileng. [Moena Branham o bontša 
buka a tšoantšisa—Mong.] Empa ha se buka ea mofuta ona.
46 Ke sekorolo. ’Me ha sekorolo se harolloa, ke sa pele; ’me 
sekorolo sa bobeli se robetse hantle kahare. ’Me hantle mona E 
bolela seo E leng sona, empa Ke sephiri. Empa, koana, esale re E 
lekanya; empa, le hopole, Buka e tiisitsoe. ’Me Buka ke Buka ea 
sephiri, ea tšenolo. Ke tšenolo ea Jesu Kreste, lea bona, Buka ea 
litšenolo. ’Me joale lea tseba, ho theoha le mongoaha, esale motho 
a e lekanya ’me a leka ho kena tabeng Eo. Bohle re entse hoo.
47 ’Me, koana, ka mohla o mong, ke sa hopola…
Haeba—haeba Mongh. Bohanon a le teng, kapa—kapa batho 
ba bang ba habo, ha ke—ke e bue ka nyatso. Mongh. Bohanon 
ke motsoalle e moholo, e ne e le supritente ea Public Service 
mohlang oo ke sa sebetsa mono. Mohla ke ne ke pholosoa la ho 
qala, ke ’molella ka ho bala Buka ea Tšenolo. A re, “Ke lekile 
ho bala ntho eo,” a rialo. ’Me Mongh. Bohanon e ne e le motho 
ea lokileng, ’me e—e ne e le setho sa kereke. ’Me—’me ha ke 
tsebe e ne e le setho sa eng, empa o itse, “Kea kholoa Johanne 
o ne a jele sophoro ea pepere e khubelu bosiung boo, eaba o 
robala a khotše haholo.”
48 Ka re ho eèna, leha koana e ka be e nqositse mosebetsi oa 
ka, ka re, “Ha u soabe ho rialo?” ’Me ke sa le moshanyana. 
Empa ka re, “Ha u soabe ho rialo ka Lentsoe la Molimo?” Lea 
bona? Koana, ke sa le mothoana feela, ntho e ka etsang…nka 
ba mashome a mabeli le motso, mashome a mabeli le metso e 
’meli; mosebetsi e le leqeme, e le nakong ea khatello. Empa, 
koana, tšabo e ne e le teng mono, mohla ke…ho tlaela, ha ke 
utloa ho tlaela ka Lentsoe la Molimo. Ke ’Nete; ke ’Nete eohle. 
Ka hona, ebile e ne e se toro kapa sisitahlohoana; ha se seo 
Johanne a se jeleng.
49 O ne a Sehlekehlekeng sa Patmose kaha a lekile ho boloka 
Lentsoe la Molimo ka sebopeho sa buka, a lelerisoe teng 
ke goromente oa Roma. A le sehlekehlekeng, ka Letsatsi la 
Morena. Eaba o utloa ka mora hae Puo ea metsi a mangata, 
eaba o hetla ho talina, a bona Likandelare tse Supileng tsa 
Gauta. ’Me mono keha ho eme Mora Molimoo, mahareng a 
tsona, joale.
50 ’Me, hape, Buka ke tšenolo. Ka hona, tšenolo ke ntho e 
tsebisoang mabapi le ho hong, ntho e senoloang. ’Me joale, 
lemohang, hore le tle le se e lebale, e “koetsoe ho fihlela 
mehleng ea morao.” Lea bona? Sephiri sohle ea Eona se 
“koetsoe ho fihlela mehleng ea morao.” Re e fumana hoo 
kahara Lengolo mona.
51 Joale, sephiri sa Buka se senoloa mohla Litiiso li 
qhaqhoang. ’Me hoba Litiiso li qhaqhoe ka botlalo, nako 
ea topollo e felile; hobane Konyana e tlohile motlotloaneng 

oa bobuelli, ho tsoela le ho hlahlela litseko tsa Eona. E ne e 
le ’Moemeli, lipakeng tsa hoo. Empa mohla tšenolo ea ’nete 
ea Litiiso, ha Li qala li qhaqhoa, Konyana e hlaha e tsoa 
sanchuaring. Ke ho latela Lentsoe. Re le balile maobane bosiu. 
O tsoa teng…ho tsoa mahareng, le ho nka Buka, ka hona ha 
A sa hlola e le Moemeli. Hobane, esitile ba Mo bitsitse Tau, 
’me—’me eo ke Morena, ’me mohlang oo ha Se Moemeli.
52 Leha koana, litšoantšisi tsa Litiiso tsena li qalile 
mongoaheng oa kereke ea pele. Joale le hopole, hore le—hore le tle 
le fumane motheo oa eona ka ho hlaka, haeba re ka khona, kapa 
ka ho hlaka ho khonehang. Tsona “litšoantšisi,” ke tla e beha 
joalo hobane setšoantšisi ke motho ea ikhakanyang. Lea bona?
53 ’Me temeng ena, bosiung bona, re tla bona hore ke Satane 
ea fetohang a ikhakanya. ’Me, litšoantšisi, tsohle.
54 Kreste, o tšoantšitse karolo ea Hae, mohla A ne a fetoha 
ho tsoa ho Moea ho ea ho motho, O kile a apara seaparo sa 
setšoantšisi, nama ea motho, ’me a theoha ka sebopeho sa 
Monna, ho fetoha Molopolli oa Lesika.
55 Joale—joale, lea bona, ke tšobotsi ea setšoantšisi feela. Ka 
hona tsohle li takiloe ka lipapiso le ka matš-…le kamoo li 
hlahang kateng mona, joloka libata, le liphoofolo, le lintho tse 
joalo. Ke tšoantšiso. ’Me litšoantši tsena li qalile mongoaheng 
oa kereke ea pele, hobane e ne e le Kreste ea Itšenolelang 
mengoaha e supileng ea Kereke. Joale lea e utloisisa na? 
[Phutheho e re, “Amen.”—Mong.] Ke hantle. Lea bona? Kreste 
o Itšenolela mengoaha e supileng ea kereke.
56 Ebile, ka mengoaha ena ea likereke, ho ile ha hlaha 
pherekano e khōlō. Ebe, qetellong ea mongoaha oa kereke, 
Molaetsa oa lengeloi la bosupa o tlameha ho thonaka liphiri 
tsena tse lahlehileng le ho li nea Kereke. Lea bona? Joale taba 
eo re tla e hlokomela.
57 Empa ha li senoloe ka tšoanelo ea tsona ea mannete. Joale, 
mehleng ea Bibele, liphiri li ne li le teng, ’me ba bone lintho 
tsena li hlaha kamoo Johanne a e boneng mona. Joale o buile, 
“Mokalli oa pere e tšoeu ke eo.” Empa, sephiri sa eona, sephiri 
se teng se maloka le mokalli eo. Joale, seo e neng e le sona, ba 
ne ba sa se tsebe, empa e tla senoloa. Empa e tla senoloa ka 
mora hoba Konyana e tlohe Teroneng ea Ntate, ea bobuelli ba 
Hae joaloka Molopolli oa Lesika.
58 Ke tlil’o rothetsa nthoana mona. Joale, haeba motho a 
fumana liteipi tsena…Motho a ka bua seo a se batlang. O na 
le tokelo ea likholiseho tsa hae. Empa haeba…Lea tseba, ha 
moreri a sa e batle hara batho ba hae, ba bolelle hore ba se ke 
ba e nka. Empa ke—ke…Empa mona ke hara batho bao ke 
rometsoeng ho bua le bona, ka baka leo ke tšoanela ho senola 
’Nete. Lea bona?

59 Joale, Konyana, mehleng ea bobuelli motšeo mona, O tsebile 
hore mabitso a teng ka mono a beiloeng ka mono ho tloha 
motheong oa lefatše. ’Me ha feela mabitso ao a eso bonahatsoe 
lefatšeng, O ne a tlameha ho lula mono e le ’Muelli. Lea e 
tšoara? [Phutheho e re, “Amen.”—Mong.] Ka ho phethahala, 
boitherolopele! Lea bona? Ke hantle. O ne a tlamehile ho lula 
mono, hobane O tlile ho shoela bao Molimo a ba reretseng 
Bophelo Bosafeleng. Lea bona? Lea bona? Ka boitsebelopele 
ba Hae, O ba bone. Ha se ka boithatelo ba Hae ka Sebele; 
boithatelo ba Hae e ne e le hore ho se be le ea lahlehang. Empa 
ka boitsebelopele ba Hae O tsebile ea tla khona le ea sa tl’o 
khona. Ka baka leo, ha feela lebitso le le leng le eso khone, le 
eso tsebisisoe—tsebahatsoe lefatšeng le ka mohla, Kreste o ne a 
loketse ho lula mono joaloka ’Muelli, ho hlokomela lebitso leo.
60 Empa hang ha lebitso leo la ho qetela le qoelisoa tlasa 
Clorox eo kapa semonyolli sa bolichi, ke mohla matsatsi 
a bobuelli ba Hae a ne a fela. “Ea itšilafatsang o silafetse. 
Ea halalelang, o ntse a halalela.” Lea bona? ’Me O tloha 
sanchuaring ’me e fetoha Setulo sa Kahlolo. Ho malimabe ho 
ba kantle ho Kreste mohlang oo!
61 Joale lemohang, empa E tla senoloa mohla Konyana 
e tlohang bobuelling ba Eona ho tsoa ho Ntate. Joale, eo ke 
Tšenolo 5. Joale O nka Buka ea Litiiso, Buka ea Litiiso, kapa 
Buka e tiisitsoeng ka Litiiso, le ho li qhaqha le ho li bontša. 
Shebang. Qetellong ea mongoaha joale, hoba bobuelli bo fete, 
mengoaha ea kereke e se e felile.
62 O kene, mongoaheng oa pele, Mongoaha oa Efese; ho 
senola, ho romela moromuoa.
63 Lemohang se etsahalng, re sa khatha tema. Leano la 
eona ke lena. Ntho ea pele e hlahang, ho etsoa e—e—e tsebiso 
Maholimōng, pele. Ho etsahalang? Tiiso e a manolloa. Hoo 
keng? Sephiri sea phutholoha. Lea bona? ’Me ha sephiri se 
phutholoha, ho letsoa terompeta. E tumisa ntoa. Kotsi e a 
tšolloa, ’me mongoaha oa kereke oa buleha. Lea bona?
64 Karolo ea “ntoa” ke efe? Lengeloi la Kereke le tšoara 
sephiri sa Molimo, ha se eso senoloe ka botlalo le joale. Empa, 
ha le etsa joalo, le tšoara sephiri sena sa Molimo, le ntano ea 
ho batho hoba a fuoe sephiri. Ho tsoela bathong! Ebe le etsang 
kantle mono? Le qala le tumisa Molaetsa oo. ’Me le qala eng? 
Ntoa, ntoa ea moea.
65 Ebe Molimo o nka moromuoa oa Hae, le Mokhethoa oa 
mongoaha oo, a li boloke, ho ithoballa. A ntano tšollela kotlo 
holima ba O latolang; kahlolo ea nakoana.
66 ’Me hoba seo se fete, e tsoela pele, ’me ba bopa mokhatlo oa 
bolumeli, ba sutela mekhatlo ea bolumeli, ba qala ka mosebetsi 
oa motho, joaloka Wesley le ba bang bohle. ’Me e boela e 
futahana hape.

67 ’Me ho ntano latela sephiri se seng. Ebe ho etsahetseng? 
Moromuoa e mong o fihla lefatšeng, bakeng sa mongoaha oa 
kereke. Lea bona? E re, ha a fihla, o—o terompeta e a letsoa. O 
tumisa ntoa. Lea bona? ’Me ebe ho etsahalang? Qetellong, he, o 
a tlosoa. ’Me hoba a phomotsoe, kotlo e a tšoloha, ho ba senya. 
Lefu la moea le otla kereke, ho felile ka eona, sehlopha seo.
 Ebe moo A fetelang ho o mong. Oh, ke leano le leholo!
68 Ho fihlela, e fihla ho lengeloi leo la ho qetela. Joale, leo 
ha le na sephiri se ikhethang. Le mpa le bokella tsohle tse 
lahlehileng mengoaha e meng, Linnete tsohle tse sa senoloang 
ka ’nete, lea bona, ha tšenolo e fihla, o senola lintho tseo 
letsatsing la hae. Ha le batla ho e bala, ke eo. Tšenolo 10, 1 ho 
fihla ho…1 nka re ho isa ho 4, le tla e fumana teng. Ho lokile. 
Lea bona? “Ho nka Buka le, ea Litiiso, le ho li qhaqholla,” le 
ho bontša lengeloi la bosupa; hoba ntho ena e inotši, liphiri 
tsa Molimo, ke tšebeletso ea lengeloi la bosupa. Joale, re sa 
tsoa feta hara mengoaha ea kereke, esita le ka histori, le ho 
e paka. Lea bona? Ke—ke Molaetsa oa lengeloi, la kereke 
ea bosupa, ke hantle, le senola liphiri tsohle tsa mehleng e 
fetileng, lintho tsohle tse fetileng. Tšenolo 10:1-7, e tla be 
e le eona. Joale, hopolang, “Mehleng ea lengeloi la bosupa, 
mohla le utloahatsang, ha le butšoela terompeta ea Evangeli, le 
tlamehile ho phethela liphiri tsohle tsa Molimo.”
69 Joaloka, ntho e hlahileng, mengoaheng e qalang ea kereke. 
Re tla e finyella, ka mora nakoana, thuto. ’Me, ebe, e fetoha 
puo, pele; e ntano ba thuto; ’me ebe e fetoha molao; ebe e 
fetoha kereke, ’me e haola le mengoaha e lefifi.
70 Ho mengoaha e lefifi ho tsoa hlabollo ea pele, Luther. ’Me 
o tlile, ’moho le eèna, lintho tsohle tse mohlolo tse hlahileng 
mongoaheng oo oa kereke, tsohle kahare morao mono, empa ha 
ka a e qetella.
71 Eaba ho latela Wesley, ka khalaletso, a fumana 
lethonyana le fetisang. Le joale, ha a e qetella; a siea 
lintlhana tse lokotsehang hohle, joaloka ho fafatsa sebakeng 
sa kolobetso. ’Me Luther o ile a nka “Ntate, Mora, Moea o 
Halalelang” sebakeng sa “Morena Jesu Kreste.” Litho tsena 
tsohle tse fapaneng!
72 Eaba ho latela mongoaha oa Pentekosta, ka kolobetso ea 
Moea o Halalelang, ’me eaba ba ipopa joaloka k’habeshe ka 
ntho eo. Joale, mengoaha e meng e ke ke ea hlola eba teng. 
Ke phetho. Oo ke oa Filadelfia…kapa, joale, Mongoaha oa 
Laodisea. Empa eaba e…
73 Re fumane, patlisisong ea Lengolo, moromuoa oa 
mongoaha a fihla qetellong ea mongoaha, nako efe le efe. 
Pauluse o tlile qetellong ea mongoaha. Re fumana Irenease 
a fihlile qetellong ea mongoaha. Martin, qetellong ea 
mongoaha. Luther, qetellong ea mongoaha oa Katolike. 

Le (eng?) Wesley qetellong ea mongoaha oa Lutherane. Le 
Pentekosta qetellong ea mongoaha oa khalaletso, ho fihla ho 
kolobetso ea Moea o Halalelang.
74 ’Me qetellong ea mongoaha oa Pentekosta, re tlameha 
ho amohela, ho latela Lentsoe, ha Molimo o ka nthusa ho le 
bontša bosiung bona, ka ntho sena mona, hore re tlameha ho 
bona, ho amohela moromuoa ea tla tšoara lintlha tseo tsohle 
tse lokotsehang kantle mono ’me a senole lekunutu lohle la 
Molimo, bakeng sa hloibilo ea Kereke.
75 ’Me hape ho tla fihla Lialuma tse supileng tse mohlolo 
ebile ha lia ngoloa ho hang. Ke hantle. ’Me kea lumela, ka 
Liluma tse Supileng tseo, li tla senoloa matsatsing a qetelo 
ho kopanya Monyaluoa ’moho bakeng sa tumelo e hloibilang. 
Hobane, seo re se tšoereng hona joale, re—re ke ke ra e khona. 
Ntho e ’ngoe e teng. Re tlameha ho hatela pejana. Rōna, re 
batla re se na le tumelo e lekanang bakeng sa pholiso ea 
Khalalelo, mohlomong. Re tlameha ho ba le tumelo e lekaneng 
ho fetoloa, ka nako le motsotso, le ho thakholoa le ho tlosoa 
lefatšeng lena. ’Me re tla e fumana, ka mora nakoana, ka 
boithatelo ba Morena, ho fumana moo E ngotsoeng.
76 Hape, ebe likahlolo tsohle tsa baqapa-limpe bana! Joale, 
lea bona, ho theoha le mengoaha ea Litiiso tsena, tseo esale 
li qhaqholloa, ho fihlela joale ho qhaqhoa Tiiso ea ho qetela. 
’Me joale esale ba—esale ba shebile Litiiso tsena ba li hakanya 
feela, ba hakanya feela seo li neng li se etsa. Joale, qetellong 
ea mengoaha, ea mengoaha ea kereke, ho tla hlaha bakhopo 
bana bohle ’me ba qetella ba kene Matšoenyehong; bakhopo 
bana bohle ba Litiiso tse Supileng, bao esale ba sebetsa kahara 
kereke e le misteri.
77 ’Me re tla fumana, motsotsong, e bile e sebelitse ka lebitso 
la kereke. Ba ipitsa, “Kereke.” ’Me le bone feela haeba e sa 
loka. Ha ho makatse ha esale ke le khahlano le mokhatlo oa 
bolumeli, ke sa tsebe lebaka la hobaneng. Lea bona? Lea bona?
78 Ba qetella moo. Joale, e qala morao mona e sa tsebisahale, 
e tsoelapele ho mpefala le ho mpefala, ho theoha joalo ho 
fihlela…’Me batho kena kahara eona hantle, ho ntse ho thoe, 
“Oh, e, hona ho itoketse feela.” Empa matsatsing a ho qetela, 
lintho tsena lia tsebahatsoa. ’Me qetellong li mpefala ho fihlela 
li tlolela koana lekhatheng la Matšoenyeho.
79 ’Me motho a ka rialo joang hore Monyaluoa oa Kreste o 
kena Matšoenyehong? Ha ke utloisise. Lea bona? O phemisoa 
Matšoenyeho. Haeba—haeba Kereke e ahlotsoe, ’me ba 
ikahlotse ’me ba amohetse Mali, ebe Molimo a ka ahlola joang 
motho ea phethahetseng, ea hlokang sebe ka botlalo?
 U re, “Ha ho motho ea joalo.”
80 Molumeli e mong le e mong ea tsoetsoeng, e leng 
molumeli oa sebele, o phethahetse, o hloka sebe ka botlalo 

pela Molimo. Ha a tšepela mesebetsing ea hae; Maling a 
Jesu, moo maipolelo a hae a lahletsoeng teng. Bibele e rialo. 
Lea bona? “Ea—ea tsoetsoeng ke Molimo ha a etse sebe, 
hoba a ke ke a etsa sebe.” Motho eo u ka mo etsa moetsalibe 
joang athe bolichi ba Mali a Jesu Kreste bo eme lipakeng 
tsa hae le Molimo? E leng bona bo khonang ho hasakanya 
sebe ho fihlela ho sa sala letho la sona. Lea bona? Ebe Mali 
a hloekileng a Kreste a ka lumella sebe ho feta joang mono? 
A ke ke a khona.
81 Jesu o itse, “Phethehang, joaloka Ntata lōna ea 
Maholimōng a phethehile.” ’Me esita le mohopolo oa ho 
phethehala re ka o qala joang? Empa Jesu o e batlile. ’Me efèla 
ha Jesu a e batlile, O tlamehile ho e etsetsa tsela. ’Me O e entse; 
Mali a Hae ka Sebele!
82 Joale, tsohle, ho senola liphiri tsohle tse fetileng. Joale, 
monahano ke oona, mona nakong ea qetelo, liphiri tse qalileng 
khale motšeo koana ’me li theohile ka mengoaha ea kereke, li 
tlameha ho senoloa mona pulong ea Litiiso, mona matsatsing 
a ho qetela, ka mora nako ea bobuelli mohla e seng e batla e 
felile, nakong eo.
83 Ebe, likahlolo li emela bao ba ka morao. Ba tsoelapele ho 
kena kahara ntho eo. Mona ke ka mora hoba Monyaluoa a 
tlosoe temeng.
84 Oh, ha re baleng Lengolo feela. Na bohle le rata ho 
ngola Mangolo fatše? Ha re nkeng Bathessalonika ba Bobeli, 
nakoana feela, re shebe motsotso feela mona. Ke—ke setšoantšo 
se setle hakakang mona! Kea se rata. ’Me ha re boneng. E, 
Bathessalonika ba Bobeli. ’Me ke batla khaolo ea 2 ea 
Bathessalonika ba Bobeli, le temana ea—ea 7. Ha re boneng. 
Bathessalonika ba Bobeli 2:7. Kea kholoa ke eona, joale. Ke e 
ngotse, ke tlakasela ’me ke thothomela.

…sephiri sa bokhopo se se se sebetseha: feela ea…
thibetseng, e ka khona a tlosoe.

85 Mang? “Ea thibetseng.” Lea bona? Lea bona, sephiri, 
“sephiri sa bokhopo,” motšeo koana mongoaheng oa kereke 
ea pele mona. Mona Pauluse o a ngola, o rialo, “Sephiri sa 
bokhopo.” Bokhopo keng? Bokhopo, ke ntho eo u tsebang 
u sa lokela ho e etsa, ’me leha ho le joalo ua e etsa. ’Me 
Pauluse o itse ba joalo ba teng holima lefatše kajeno, ba 
sebetsang bokhopo. Oh, haeba u…Re tla kena ho…Ha re 
baleng sekotoana seo feela, motsotso feela. Re qale pejana, 
temana ea 3.

Le se ke la thetsoa ke motho le ka mokhoa o le 
mong: hobane e ka khona ho etsahale koeneho pele, 
’me ho hlahe (m-o-n-n-a) motho eo oa sebe, mora 
tahleho; (ke hantle)

Ea hanelang ea iphahamisang holima hohle hoo ho 
bitsoang Molimo, leha e le ho khumameloang; ’me 
o tla lula joaloka Molimo tempeleng ea Molimo, a 
ipontšahatsa e le Molimo, a tšoarela libe.

Ana ha le hopole, hobane, enere ha ke sa na le lōna, 
nkile ka le bolella taba tseo na?

86 Ea ka nka be ke lutse tlasa lithuto tse ling tsa hae. Lōna le 
reng?

Le joale lea tseba se mo thibelang a tle a fèle a 
bonahale nakong ea hae.

87 E seng mohlang oo, lea bona, e seng mohlang oo; empa, 
“nakong ea hae,” lea bona, pulong ea Tiiso eo. Re tla tseba 
hantle seo e neng e le sona. Ebe monna enoa oa bokhopo 
ke mang? Ebe monna enoa oa sebe ke mang, thaka lena le 
sebetsang bokhopo? “Feela o tla senoloa nakong ea hae.”

Hobane sephiri sa bokhopo se se se sebetseha 
(bathetsi, lea bona, ba thetsang batho ho ba khelosetsa 
nthong e itseng, lea bona): feela ea (Molimo) eo ea mo 
thibetseng, e ka khona a (Kereke, Kreste, Monyaluoa) 
tlosoe.

’Me ke moo ho tla hlaha eèna Molotsana,…
88 Pulong ea Tiiso, “nakong ea hae.” Pauluse o itse, “E seng 
nakong ea ka, empa ka nako eo a tla senoloa ka eona.” Lea bona?

…eo Morena a tlang ho mo felisa ka moea oa 
molomo oa hae,…

89 Re tla kena ho eona ka mora nakoana, “moea oa molomo 
oa hae.” Le shebe seo ntho eo e leng sona.

…’me o tla mo timetsa ka ponahalo ea ho hlaha ha 
hae:

Ke lekanya eo, ho tla ha hae ho leng ka tšebetso ea 
Satane…

90 Eo, “eo,” monna ea sebetsang ka tšebetso ea Satane.
…ka matla ohle le ka lipontšo le ka mehlolo ea 

bohata,
Le ka thetso eohle ea bokhopo, ka ho thetsa batho ka 

bokhopo, ho ba timelang (e seng Monyaluoa enoa), ho 
bao ba shebeletseng ntho e joalo; hobane ha ba ka ba 
amohela lerato la ho rata ’nete,…

91 ’Me Kreste ke ’Nete, ’me Kreste ke Lentsoe; ba ka mpa ba 
itšoarella ka tumeloana. Huh! Lea bona?

…ba tle ba bolokehe.
Ke ka baka leo Molimo o ba rometseng moea 

oa lithetso o sebetsang ka matla, ba tle ba lumele 
lona—lona leshano:

92 Mono e tlameha ho fetoleloa, ke ne ke e shebile ho lexicon, 
“leshano leo,” e seng “leshano,” “Leshano leo,” lona leo a le 
boleletseng Eva.

Hore ho tle ho ahloloe…ba sa kang ba lumela ’nete, 
ba mpa ba thabetse bokhopo.

93 Polelo e kakang! Khele! Hoba Monyaluoa a tlosoe, ke 
mohla monna enoa oa sebe a tla itšenola.
94 Eèna, Monyaluoa oa ’nete oa Kreste, o khethiloe 
mongoaheng o mong le o mong oa kereke.
95 Joale, ke entse tlhahiso tsatsi le leng ka re, “Monyaluoa a 
ka ea Lapeng ’me le ke ke la tseba letho ka eona.” Ke ’nete.
96 Motho o itse, “Be, Moena Branham, e tla be e le 
sehlotšoana se se nyenyane haholo.”
97 Jesu o itse, “Joaloka matsatsing a Nohe,” joale u ka 
rerisana le Eèna ka eona, ua bona, “moo ho bolokehileng meea 
e robileng meno e ’meli ka metsi, ho tla ba joalo ho Tleng ha 
Mora motho.” Holane bosiung bona ho ka kena ba makholo a 
robeli Hloibilong, hosane u ke ke ua utloa letho ka eona, kapa 
letsatsi le hlahlamang, kapa nakong efe feela. Ba tla be ba 
tsamaile ’me u ke ke ua tseba letho ka eona. Lea bona, ho tla 
ba joalo feela.
98 Ke ntse le leka ho reng? Ha ke leke ho le tšosa, ho le 
toutisa. Ke—ke le batla le eme ka litšetšekoane. Le itokise, 
le lebelle, motsotso o mong le o mong. Tèla bosaoana ba hao. 
Ikakhele mosebetsing ho Molimo, hoba nako e tsamaile ho feta 
kakanyo ea hao.

 Joale, u hopole, Monyaluoa oa makhonthe!
99 Joale, o teng monyaluoa oa bohata. Re e fumana ho Tšenolo 
17. O itse, “Ke mohlolohali, ha ke hloke letho,” lea bona, o 
lutse holima ’bata se ’mala oa sekarelata, le joalo-joalo, sebata, 
ke rialo.
100 Joale, empa Monyaluoa oa makhonthe o tla boptjoa ke 
batho ba likete ba atisoang ka likete, feela e tla ba Mokhethoa 
ea tsoang mongoaheng oa kereke e ’ngoe le e ’ngoe. Nako le 
nako enere ha molaetsa o tsoa, ’me batho ba o lumela ba o 
amohela ka Leseli la oona lohle, mohla ba neng ba tšoauoa ho 
fihlela Letsatsi leo la Topollo.
101 Na Jesu ha a rute eona taba eo, mohla A ne a re, “E—e 
mohoo o utloahetse e—e tebelong ea bosupa”? Oo ke mongoaha 
oa kereke ea ho qetela. Lea bona? ’Me ho itsoe, “Bonang, 
Monyali ke eo; tsoang le Mo khahlanyetse.”
102 Eaba ho fihla moroetsana ea robetseng, a ipikitla mahlo, 
a re, “Kea kholoa ke tlamehile ho fumana Oli eo, le ’na, 
mohlomong le ka aba e ’ngoe.”

103 Mono keha ho eme Monyaluoa oa sebele, oa mannete, ea 
itseng, “E lekane rōna feela. Uh-huh. Re tšoere e re lekanang 
ho kena feela, ka borōna. Rea sitoa ho le nea letho. Haeba le e 
batla, le ka ea rapela.”
104 Eare a sa ile, Monyali a fihla, eaba Monyaluoa o a kena. 
Haele masalla ao mono, ehlile e le eona kereke e hloekileng, 
ea makoma, ea sala kantle. ’Me O itse, “Ho tla ba le lillo, le 
liboko, le litsikitlano tsa meno.”
105 Lea bona, joale, eo ke Mokhethoa. ’Me eitse ha mohoo o 
utloahala, “Monyaluoa ke eo,” e mong le e mong ea kileng 
a robala mehleng ea mengoaha eo, o ile a phaphama, e 
mong le e mong. Lea bona, ha se Molimo, kamoo re ka 
e nahanang, Ea tlohang ho ea tsoma batho ba likete tse 
’maloa mongoaheng ona ’me a ba kuka. Ehlile ke Mokhethoa 
ea tsoang mongoaheng o mong le o mong. ’Me ke ka baka 
leo Kreste a na a tlamehile ho lula setulong sa boemeli 
motšeo mona, e le Muelli, ho fihlela eo oa ho qetela a kena 
mongoaheng oa ho qetela. ’Me litšenolo tsena, tsa seo e neng 
e le sona, li chabela batho, ’me ba bona se hlahileng. Lea 
bona? Lea e tšoara joale? [Phutheho e re, “Amen.”—Mong.] 
Ho lokile.
106 Lemohang, “Haele bafu ba bang,” litho tsa kereke, “ha ba ka 
ba phela lilemo tse sekete li eso ho phethehe.” Litho tsa kereke, 
e—e Bakreste, kereke, ha ea ka ea phela lilemo tse sekete li eso 
ho phethehe. ’Me ba tla hlaha ho tla ema ka pela Monyaluoa, ke 
hantle, ho ema ka pela Khosi le Mofumahali. Thoriso!

 Kereke e itseng kajeno e itheile, “Mofumahali oa 
Leholimō.”
107 Mofumahali oa Leholimō ke Monyaluoa oa Kreste ea 
khethiloeng, ’me O tla le Eèna ’moho. Daniele o e bone, a re, 
“Mashome a likete a atisoang ka mashome a likete a ne a Mo 
sebeletsa.” Joale sheba Lengolo leo, ho Daniele, “eaba kahlolo 
e a lula, ’me ha phetloa libuka.” Joale le hopole, mohla A tlang, 
O tla le Monyaluoa oa Hae. Mosali o sebeletsa monna oa hae. 
“’Me mashome a likete a atisoang ka mashome a likete a ne a 
Mo sebeletsa. Eaba kahlolo e a lula, ’me ha phetloa libuka.” 
“’Me ha phetloa le buka e ’ngoe, e leng buka ea Bophelo,” ha se 
Monyaluoa, ho hang. O se a nyolohile a boetse a khutlile, ’me o 
eme mono ho ahlola meloko eo e kileng ea hanela Molaetsa oa 
Evangeli.
108 Na Jesu ha rialo? “Mofumahali oa Boroa o tla ema le 
moloko ona matsatsing a hae, Kahlolong, ’me o tla ahlola 
moloko ona; hobane o ne a tsoe lipheletsong tsa lefatše, ho 
utloa bohlale ba Salomone, ’me e moholo ho Salomone o teng 
mona.” Eaba e—e kahlolo e a lula, mofumahali oa—oa Sheba, 
oa Boroa, o ne a eme Kahlolong, ka bopaki ba hae ka sebele.

109 Ha ho le Mojuda ea nyolohileng ’moho le moloko oo e le 
Bajuda. ’Me ba ne ba foufetse, ’me ba Mo fositse. Hobane, ba 
ne ba Mo batla, feela O tlile ka ho nyatseha hoo ba bileng ba e 
tlolisa mahlo, ka mokhoa oo.
110 ’Me, mono, mofumahali ea phahameng eo o kile a 
ikokobetsa, eaba o a tla’me a amohela molaetsa. “’Me o tla ema 
Kahlolong,” O boletse, “’me a ahlole moloko oo.”
111 Joale na le bona lihlopha tse tharō tsena, ka mehla. Buka, 
eo ba shoeleng ba ahlotsoeng ka eona; buka e ’ngoe, e leng 
buka ea Bophelo, bao mabitso a bona a neng a ngoliloe bukeng 
ea Bophelo.
112 Ba re, “Ha lebitso la hao le le kahara buka ea Bophelo, ho 
itoketse, uh?” Che, monghali!
113 Shebang, lebitso la Judase Iskariota le ne le ngotsoe 
bukeng ea Bophelo. Joale le re e phoso? Jesu, ho Mattheu 10, 
o ba file matla a ho leleka bademona, a ba roma ho folisa 
bakuli, le ho ntlafatsa balepera, le ho tsosa bafu. ’Me ba 
tsoile, ba khutlile, Judase a e na le bona hantle. ’Me ba lelekile 
bademona, ba etsa mehlolo ea mefuta eohle. ’Me ba khutla, ba 
re, “Esita le bademona ba boba pela rōna.”
114 Jesu o itse, “Le se ke la thaba ka hobane bademona ba 
boba pela lōna, le mpe le thabe ka hobane mabitso a lōna a 
ngoliloe Leholimōng.” ’Me Judase o ne a e na le bona. Empa 
ho etsahetseng? Eitse ha sehlopha sa Mokhethoa, se nyolohela 
mono Pentekosta ho amohela Moea o Halalelang kannete, 
Judase o hlahisitse mebala ea hae. O tla ema mono Kahlolong.
115 Eaba ho phetloa libuka; le buka, ea Bophelo, ea phetloa; 
’me e mong le e mong a ahloloa joalo. Joale, Monyaluoa o 
eme mono le Kreste, ho ahlola lefatše. Na ha le…Pauluse o 
re, “Ha le tšabe,” o bua le Monyaluoa, “ha le ena tseko le e 
mong, ho ea ahloleloa ke molao oa bokhopo. Na ha le tsebe 
hobane bahalaleli ba tla ahlola lefatše?” Lea bona? Ke moo he. 
Bahalaleli ba tla ahlola lefatše ba le hape. Ke hantle.
116 Ho re, “Sehlotšoana se se kaalo se tla khona joang?” Ha ke 
tsebe na e tla etsoa joang. Empa O itse e tla etsoa, ka hona ke 
phetho, ho latela tsebo ea ka.
117 Joale shebang. Joale elelloang. “Haele bafu ba bang,” litho 
tsa kereke, litho tse shoeleng tsa kereke, “ha ba ka ba phela 
lilemo tse sekete li eso phethehe.” ’Me hoba lilemo tse sekete li 
phethehe, ba ile ba phuthoa; ha fihla tsoho e ’ngoe, e leng tsoho 
ea bobeli, ’me ba phuthoa. ’Me Kreste le Kereke, Monyaluoa, e 
seng kereke; Monyaluoa, Kreste le Mofumahali, e seng kereke. 
Ker-…Kreste le Monyaluoa ba ne ba eme mono.
118 ’Me ba ile ba khethoa, joaloka linku ho lipōli. Ke hantle. 
Litho tsa kereke ke tseo li nyoloha. ’Me haeba ba utloile ’Nete 
’me ba hanetse ’Nete, ho tla thoeng mohla ntho e khōlō eo e 

aloang holima seile, athe mehopolo ea hao e tla fetisoa mono, 
seo u kileng ua se nahana ka Eona? Ebe u tla e phonyoha 
joang, athe e aliloe mono holima seile ea lipakapaka, ’me le 
thelebishene e khōlō ea Molimo e hlomiloe mono. Ke mehopolo 
ea hao e ntseng e phehang khang. Mehopolo ea hao e tla paka 
khahlano le uena ka hora eo.
119 Ka baka leo ha u bua ntho e ’ngoe, ’me u nahana e ’ngoe, 
u mpe u e khaotse. Mehopolo ea hao e ke e hopole Molimo. E 
boloke e hloekile, ’me u tiisetse ho eona hantle mono, ’me u bue 
ntho e le ’ngoe ka linako tsohle. Lea bona? U se ke ua re, “Be, ke 
tla re kea E lumela, empa ke tla ea fumana.” U E lumele! Amen.
120 Lemohang, lipapiso tsena, lebaka leo ba shoang ka lona, ba 
feta nakong ea teko ea hlatsuo ea Matšoenyeho kaha ba hlile 
ba se tlasa Mali. Ba ipolela joalo, empa ha ba joalo. Ebe ba ka 
feta tekong joang, ho hloekisoa, athe (bolichi) ba Mali a Jesu 
Kreste bo tlosa matheba ohle a sebe le lintho ho uena? “’Lōna 
le se le shoele, le bophelo ba lōna bo patiloe ka ho Eèna, ka 
Molimo, le ho tiiseletsoa ka mono ka Moea o Halalelang.” 
Ebe u tla ahloleloa’ng? Hlatsuo ea hao u tla e fumana kae? 
U tlameha ho hloekisoa ho eng, athe u ka hara Kreste ka ho 
phethahala, u hloka sebe? Joang…Kahlolo e etselitsoeng? 
Empa ke sehlopha se robetseng, ke bona batho ba sa khoneng.
121 Joale, ha ba ka ba khona lilemong tse ngata, lea bona, empa 
ena ke hora ea tšenolo, lea bona, lea bona, ho senoloa hantle 
feela nakong ea ho fihla ha Monyaluoa; lefito la ho qetela, lintho 
tsa ho qetela li a fihla. E fihla qetellong, motsoalle, kea lumela. 
Neneng? Ha ke tsebe. Ha ke—ke khone ho le bolella. Empa ntho 
efe…Bosiung bona ke batla ho phela eka hoja e le bosiung 
bona, ke tla be ke itokisitse. Lea bona? A ka fihla bosiung bona, 
le hona, ’me A ka tšoha a sa fihle lilemong tse mashome a mabeli. 
Ha ke tsebe mohla A tla fihla. Empa e ka bang eng,…’Me 
bophelo ba ka bo ka fela, bosiung bona; ’me, ebile, sohle seo ke 
se entse mona, se fella horeng eo. Ke—ke tlameha ho kopana 
le Eèna kahlolong, kamoo nkile ka itšoara kateng tlase mona. 
“Sefate se oela, moo se sekametseng.”
122 Le hopole, mohla ba ileng ho ea reka Oli, bao…“Oh,” u re, 
“bea butle motsotso, Moena Branham. Ha ke tsebe letho ka taba 
eo.” Mohla ba ileng ho reka Oli, ha ba khutla, keha Monyaluoa 
a se a falletse le monyako o koetsoe. ’Me ba kokotile, ba re, “Re 
buleleng! Re buleleng!” [Moena Branham o kokota makhetlo 
sefaleng—Mong.] Empa ba ne ba setse lefifing le kantle.
123 Joale, ha u batla papiso eo, joale sheba. “Mehleng ea 
Nohe,” Jesu o boletse, o buile ka eona. Joale, mehleng ea Nohe, 
ba kene arekeng. Empa eaba ba phemisoa holima…nako ea 
kahlolo, empa hoo—hoo ne ho sa bapise Monyaluoa oa Kreste.
124 Henoke o bapisitse Monyaluoa. Henoke! Nohe o tšetse, 
ho feta hara Monyaluoa…ho tšela, o fetile nakong ea 

matšoenyeho, a utloa bohloko, ’me a tahoa, a ba a shoa. Empa 
Henoke o tsamaile pela Molimo, lilemo tse makholo a mahlano, 
o bile le bopaki ba ho re, “o khahlisitse Molimo,” ka tumelo 
e hloibilang; eaba o qala a tsoa a tsamaea, ’me a nyolohela 
hantle lipakapakeng, a ea Lapeng a sa ka a latsoa lefu; a se ke 
a shoa, ho hang.
125 Eo ke papiso ea, “Haele rōna ba phelang le ba saletseng, re ke 
ke ra raka, kapa ho sitisa, papiso ea batho bao ba robetseng,” ba 
ithobaletseng ka baka la mongoaha oa motho, tlasa—tlasa maemo 
a mongoaha a motho. Ba shoele morao mono, empa ha ba shoa. 
Ba ithobaletse. Amen. Ba ithobaletse, ha ba shoa. ’Me seo ba se 
hlokang feela ke ho tsosoa ke Monyali. E. “Haele rōna ba phelang 
le ba setseng, re ke ke raka ba seng ba ithobaletse. Hobane 
terompeta ea Molimo e tla lla, ’me ba shoetseng ho Kreste ba 
tla tsoha pele; ebe moo rōna ba phelang le ba setseng re nkoang 
hammoho le bona, ’me re tla kopana le Morena sebakeng.”
126 “’Me haele bafu ba bang ha ba ka phela lilemo tse sekete 
li eso ho phethehe.” Ke moo he, ba ile ba feta nakong ea 
Matšoenyeho.
127 E ne e le eng? Joaloka Henoke. Lea tseba, Nohe o ne a beile 
Henoke leihlo. Hoba, eitse ha Henoke a nyamela, o ile a tseba 
hore kahlolo e haufi. Eaba o likalika haufi le areka.
128 Empa Nohe ha a ka a nyoloha. O ile a phahamisa 
sekotoana feela, ’me a palama holima matšoenyeho. O ile a 
fetisoa nakong ea matšoenyeho, ho shoa lefu. Lea bona? Empa 
Nohe o ile a fetisoa.
129 Henoke o ile a fetoloa, kantle ho lefu, ke papiso ea Kereke 
e nkuoang le bao ba robetseng, ho kopana le Morena sebakeng, 
athe kereke e ’ngoe e fetisoa nakong ea Matšoenyeho. Le ’na, 
nke ke ka etsa letho ka eona. Henoke, o hloibitsoe, ho se lefu.
130 Joale ha re qaleng re fatakanye nakoana joale, re phothome 
thuto ea rōna. Ha nka lula mono, ha re sa tla finyella tsena, 
Tiiso ena. Joale lemohang. Ha re nkeng joale, hobane re tla 
tlameha joalo, tsamaong ea nako, mohlomong hosane bosiu 
kapa bosiu bo hlahlamang, re tla tšoarana le Terompeta, hang 
ka nako, hobane Terompeta e letsoa ka nako e le ’ngoe le 
Litiiso. Ke ntho e le ’ngoe feela. Mongoaha oa kereke o a buloa, 
e…ke ntho e le ’ngoe feela. Lea bona?
131 Joale, terompeta ka mehla e tšoantša ntoa kapa, ka 
mantsoe a mang, pherekano ea lipolotiki. Terompeta ke 
pherekano ea lipolotiki, ’me hoo ho fehla ntoa. Ha u qala u 
itšunyaka le lipolotiki, ’me u li lubakanya, joaloka rōna hona 
joale, e hlokomele, ntoa e haufi. Empa, lea bona, ’muso e sa le 
oa Satane. O sa ntse a tšoere kabelo ea hae letsohong la hae.
132 Hobane hobaneng? Le lopolotsoe ke Kreste, empa O 
phethisa kabelo ea Molopolli oa Lesika, ho nka bafo ba Hae, 

ho fihlela oa ho qetela (lebitso) ea ngotsoeng Bukeng eo, a E 
amohetseng ’me a tiiselelitsoe. Joale na le e tšoere? [Phutheho e 
re, “Amen.”—Mong.]
133 Ebe O tloha Teroneng ea Hae, Teroneng ea Ntate oa Hae, 
o tsoela kapele, o nka Buka letsohong la Molimo, ho tsoa 
Teroneng, le ho tseka litokelo tsa Hae. Ntho ea pele eo A e 
etsang ke ho bitsa Monyaluoa oa Hae. Amen! Ebe O nkang 
eng? O tšoara mohlolisane oa Hae, Satane, ho mo tlama, ho mo 
lahlela kantle mane mollong, le bohle ba mo latetseng.
134 Joale, le hopole, e ne e se Rashia. Che. Antikreste ke 
thellanyane e boreleli. Le shebe boreleli ba hae. O masejana, 
joale. E, monghali. Ke Moea o Halalelang feela; ke eona feela 
ntho e ka mo fekisang.
135 Lemohang, hore Literompeta li bolela pherekano ea 
lipolotiki, lintoa. Mattheu 24, Jesu o buile ka eona. O itse, “Le 
tla utloa lintoa le melumo ea lintoa, lea bona, ho theoha joalo.” 
Le sa hopola e…Ke Jesu ea e buang, “Lintoa, melumo ea 
lintoa, le melumo ea lintoa, ho fihla koana qetellong.” Joale, ke 
tsona Literompeta tse letsoang tseo.
136 Joale, mohla re tšoaranang le Literompeta, re tla khutlela 
mono re qoholle ntoa e ’ngoe le e ’ngoe ea tseo, ho bontša hore 
li hlahlamme likereke tseo, ho le bontša hore li hlahlamme 
Litiiso tsena. “Lintoa le melumo ea ntoa.” Empa, Terompeta, e 
tšoantša pherekano ea lipololiti.
137 Kanthe, Litiiso li amana le pherekano ea borapeli. Lea 
bona? Tiiso e a manolloa, ho liheloa Molaetsa. ’Me mohlang 
oo kereke e itšophile ka mekhoa ea lipolotiki tsa eona, le eng 
hape, le ka batlotlehi ba eona bohle. ’Me ha Molaetsa oo oa 
makhonthe o liheloa fatše, moromuoa eo o a tsoa ’me o li 
reketlisa a li heletsa maqhetsoana. Ke hantle. Ke pherekano ea 
borapeli ha Tiiso e manolloa. Ke sona se hlahileng. Yaa. E.
138 Bohle ba iphomolela Sione. Likereke tsohle li tseteloa 
fatše, ’me, “Re se re e ralile eohle.” Joaloka kereke ea Engelane 
feela, ba ne a ituletse fatše. Kereke ea Katolike, keha e 
itlhomme fatse kahohle, eaba ho fihla Luther. Ho ile ha hlaha 
phulueho ea borapeli. E, monghali! Ehlile bo! Be, eaba kereke 
e thakhoha, le Zwingli. ’Me ho tloha ho Zwingli, e theohela ho 
ba fapaneng, le ho Calvin. Eaba ka mora nakoana, kereke ea 
Anglican e itlhoma fatše, ’me ea itulela ka boiketlo, ’me eaba 
ho latela Wesley. Ha hlaha pherekano ea borapeli. Ke hantle. 
Lea bona, kamehla e tšoantša pherekano ea borapeli.
139 Joale, Tiiso. Ha re E baleng nakoana joale. Ke batla ho—ho 
fumana sena, re tla E bala feela. Ke qala ke bua. Ke…

’Me ka bona Konyana ha e manolla tiiso e ’ngoe, 
(ha etsahala’ng?) ’me ka utloa, eka lentsoe le kang 
sealuma,…

140 Oh, ke rata ho lula mono metsotso e ’maloa feela! ’Me joale 
kea tšepa hore batho bohle ba tsebang lintho tsena ’me ba 
emetse tšeliso ea Morena, ba tla e hlahlobisa ka kelo hloko 
joale; le liteiping, hape, hore le tla e nahana.
141 Ntho ea pele e etsahetseng, ha Konyana eo e manolla Tiiso 
ea Pele, Sealuma sa rora. Joale, taba eo e momme moelelo. E 
na le…E momme moelelo. E bolela ho hong. E na le seo e se 
bolelang. Ha ho letho le hlahang le sa bolele letho. Ke hantle, 
Sealuma, Sealuma sa rora. Ebe Sealuma seo e ne e le eng?
142 Joale ha re baleng nakoana. Ha re phetleng ho Mattheu…
Che, ha re nkeng Santa Johanne, pele. Santa Johanne, khaolo 
ea 12, e tšoareng nakoana feela. Santa Johanne, khaolo ea 12. 
’Me joale ha re qaleng ka temana ea 23 ea Santa Johanne 12. 
Joale mamelang mona, joale, ka kelo hloko, ha le sa tla ipotsa 
hore na ebe keng.

Jesu a ba arabela, a re, Nako e tlile, eo Mora motho a 
tla tlotlisoa ka eona.

143 Lea bona, mono u fihlile pheletsong ea mongoaha, mono. 
Tšebetso ea Hae e fihla pheletsong. Lea bona? “Nako e tlile, eo 
Mora motho a tla tlotlisoa ka eona.”
144 Le reng ka, “Nako e tlile eo Monyaluoa oa Hae a tla tlosoa 
ka eona”? Eng? Nako e tlile, eo ka eona, “Nako ha e sa tla ba 
teng.” Lengeloi le mothating oa ho bea leoto le leng holima 
lefatše, le le leng holima leoatle, mookoli o ipopile holima 
Hae, maoto ona, le re, “Nako e felile.” ’Me ka ntle ho moo, 
eaba O phahamisa letsoho la Hae a hlapanya a re “nako 
ha e sa tla ba teng,” mohla sena se hlahang. E phethahetse 
hakakang—hakakang, ke afidafiti e hlapantšitsoeng ho Kereke!

…Nako e tlile, eo Mora motho a tla tlotlisoa ka eona.
Kannete, nete, ke re ho lōna, Ekare ha hlaku ea 

mabele e oela mobung e sa shoa, e tla itulela e ’notši: 
empa ha eshoa, e hlahisa lijo tse ngata.

Ea ratang bophelo ba hae o tla lahleheloa ke 
jona;…ea hloeang bophelo ba hae lefatšeng lena o tla 
bo boloka bophelong bosafeleng.

Ekare ha motho a ntšebeletsa, a ntatèle; ’me moo ke 
leng teng, ea ntšebeletsang le eèna o…ba teng: ekare 
ha motho a ntšebeletsa, Ntate o tla mo tlotlisa.

Joale moea oa ka o a sisimoha;…
145 U re, “Be, Eèna, ha a fihla qetellong ea tsela, o a 
sisimoha?” U nahanang mohla ketsahalo e itseng e khōlō ea 
moea e hlahang, e a u sisimosa? Oh, khili! Uh-huh!

Joale moea oa ka ka hare o a sisimoha; ’me ke tla 
reng? Na ke tla re Ntate, u ntoele nakong ena: empa ke 
eona ntho eo ke tletseng lefatšeng, nako ena.

Ntate, tlotlisa lebitso la hao. Eaba lentsoe le a tla le 
etsoa leholimōng, la re, Ke se ke le tlotlisitse, ’me Ke 
tla ’ne ke le tlotlise.

Bongata ba re, bo emeng moo, eitse hoba ba utloe, ba 
itse…Le lumile:…

146 Ka hona, eitse ha Konyana e nka Buka e manolla Tiiso eo 
ea Pele, Molimo o buile ho tsoa Teroneng ea Hae ea Bosafeleng, 
ho bolela seo Tiiso eo e beng e le sona, e tlang ho senoloa. Empa 
eitse ha E beoa pela Johanne, E ne le ka papiso. Eitse ha Johanne 
a E bona, E sa ntse e le sephiri. Hobaneng? Esita le lekhatheng 
leo keha E sa senoloa. E ke ke ea senoloa pele ho seo A se buileng 
mona, “nakong ea qetelo.” Empa e hlahile ka papiso.
147 Mohla le “lumileng.” Hopolang, molumo o moholo o 
phailang oa Sealuma ke Puo ea Molimo. Bibele e rialo, lea 
bona, “ho phaila ha Sealuma.” Ba e hopotse e ne e le sealuma, 
empa E ne e le Molimo. O ile a E utloisisa, kaha E ne e 
senoletsoe Eèna. Lea bona? E ne e le Sealuma.
148 ’Me, le lemohe, Tiiso ea Pele e butsoe. Tiiso ea Pele, mohla 
E ne e manolloa ka tšobotsi ea papiso, e lumile. Joale ho 
ka thoeng ha E manolloa ka tšobotsi ea Eona ea mannete? 
Khele…Le lumile hang ha Konyana e qhaqha Tiiso. ’Me eaba 
E senolang eng? E seng kaofela ha Eona. Pele, E ho Molimo; 
ntho e latelang, E tla ka papiso; ebe, E a senoloa. Litho tse 
tharō. Lea bona? E hlaha etsoa Teroneng.
149 Pele, E ke ke ea bonoa, ea utluoa, kapa le letho. E tiisitsoe. 
Mali a Konyana a lefile theko.
150 Le lumile mohla A ne a E bolela. ’Me hoba A etse joalo, ha 
tsoa mokalli oa pere e tšoeu, ’me le joale E sa ntse e le papiso. 
Joale hlokomela, O itse E tla tsejoa letsatsing la ho qetela. Empa 
E ka papiso ea kereke. Lea e utloisisa, kereke? [Phutheho e re, 
“Amen.”—Mong.] E hlaha ka—ka papiso ea kereke, ba tseba hore 
Tiiso e teng mono. Empa feela seo E leng sona, le joale, ha ba se 
tsebe, hobane Ke mokalli oa pere e tšoeu.
151 ’Me e loketse ho senoloa feela letsatsing la morao, mohla 
Tiiso ikhethang ena e qhaqhoang. E qhaqholleloa mang? 
E seng ho Kreste, e ho Kereke. Lemohang, joale. Oh, khili, 
e a ntšisimosa! Ke—ke—kea tšepa hore Kereke ehlile e a E 
utloisisa, seo ke se bolelang, lōna batho. Ke tlil’o le bitsa 
Monyaluoa, lea bona, hore Le tla E utloisisa.
152 Puo ke Sealuma. Puo e hlahile kae? Etsoa Teroneng moo 
Konyana e sa tsoa tloha teng, joaloka ’Muelli. Joale O eme 
mona ho nka malulo a Hae le litseko tsa Hae. Empa Sealuma 
se hlahile kahara Terone, sa luma se tsoela kantle. ’Me keha 
Konyana e eme kantle mono. Sealuma, moo Konyana e sa tsoa 
tloha teng. E tlohile Teroneng ea Ntate, ho ea lula Teroneng ea 
Eona ka Sebele. Thoriso! Joale, joale le se e fose, metsoalle.

153 Bohle rea tseba, joaloka Bakreste, hore Molimo o 
hlapanyelitse Davida ho re O tla hlahisa Kreste a tle a lule 
Teroneng ea hae, le ho Mo nea ’muso oa mehla mona holima 
lefatše. O e entse.
154 ’Me Jesu o itse, “Ea hlolang antikreste le lintho tsohle tsa 
lefatše, o tla lula le ’Na Teroneng ea Ka, joaloka ha le ’Na ke 
hlotse ’me ke lutse Teroneng ea Ntate oa Ka.” Lea bona?
155 Joale, tsatsi le leng O tloha Teroneng ea Ntate, ho tloha ho 
ea nka Teroneng ea Hae ka Sebele.
156 Joale O hlaha joalo ho bitsa bafo ba Hae. Ebe O tla ba 
tseka joang? O se a tšoere Buka ea Topollo letsohong la Hae. 
Thoriso! Oh, ekare nka bina sefela.

Hang Konyana e tla nka Monyaluoa oa Eona 
ho ema pela Eona le mehla,

Makhotla a ’Holimō a phuthehe ohle, (ho e 
shebella);

Oh, pono e kakang, bahalaleli ba basoeu ba 
hloka koli;

’Me re tla keteka le Jesu ka Bohloleho.
157 Oh, khili! Le bua ka “ho lula joale libakeng tsa Leholimō”? 
Ho tla ba joang! Haeba re ikutloa tjena, athe re lutse tlase 
mona lefatšeng, pele Hloibilo e fihla, tlasa maemo ana a rōna a 
joale; ’me re e thabela, ho ema re itšetlehile ka mabota, re ema 
hara pula, ho utloa Sena feela; ho tla ba joang mohla re Mo 
bonang a lutse mono! Oh, khili! Oh, e tla ba nako ea monyaka.
158 Ho tloha Teroneng ea Ntate, ho hlaha a tsoa…Mora 
oa Hae, ho ba e…Ke Mora oa Davida. Ke sona seo Iseraele a 
neng a hopotseng A tla se etsa mohlang oo. Le hopola mosali 
oa Moserofenisia, ea itseng, “Uena Mora Davida!” Le hopola 
sefofu Bartimea, “Uena Mora Davida!” Uh-huh! ’Me Jesu, o ne a 
tseba leano, feela bona ba ne ba sa le tsebe. Ba ne ba leke ho Mo 
qophella ho Mo hloellisa terone. ’Me esita le Pilato o Mo botsitse.
159 Empa A re, “Hola ’muso oa Ka o tsoa lefatšeng lena, 
bahlanka ba Ka ba ka be ba ntoanela. ’Muso oa Ka o Holimo.” 
Empa A re, “Ha le rapela, le rapele, ‘’Muso oa Hao o tle. Thato 
ea Hao e etsoe lefatšeng, joaloka ha e etsoa Leholimōng.’” 
Amen. Uh-huh! Ntho e khōlō ena e khanya hakakang!
160 Ho tloha Teroneng ea Ntate, ho nka Terone ea Hae ka 
Sebele. Joale O tsoa mosebetsing oa Hae oa bobuelli, ho tseka 
Terone ea Hae ka Sebele, bahlanka ba Hae ba lopolotsoeng. 
O tloha Teroneng ka morero oa ho etsa hoo. Ke hona mohla 
Sebopuoa se kang tau se reng ho Johanne, “Tloo, u bone.” 
Shebang. Na le ntse le e bala?

…tiiso e ’ngoe, ’me ea…ka lentsoe le kang la 
sealuma, ’me se seng sa libopuoa tse ’ne tse phelang…

161 Le tseba seo Libopuoa li neng li le sona. Re kile ra tšoarana 
le tsona. “Se seng e ka re tau; le se seng e ka re namane; le se 

seng e ka re monna; le se seng e ka re ntsu.” Joale, Sebopuoa 
sena sa pele se itse…Sheba, nako le nako ho hlaha Sebopuoa 
se fapaneng, ebe ho feta bakalli ba bane bao ba lipere. Ho na le 
Libopuoa tse ’ne, ’me ho na le bakalli ba bane ba lipere.
162 Lemohang, Sebopuoa se seng le se seng se a tsebisa. 
Mattheu, Mareka—Mareka, Luka, le Johanne. Re sa tla 
khutla re pake hore mang ke mang, Mattheu, Mareka, hore 
Mareka—Mareka ke ofe, hore Johanne e ne e le ofe, se seng le 
se seng ha li ntse li tsoella!…?…

…se seng…sa libopuoa se re, Tloo…bone.
163 O utloile molumo oa sealuma. Eaba Sebopuoa se seng se re, 
“Joale tloo, u bone.”
164 Ka mantsoe a mang, joale, Konyana ena e e eme mona, 
’me Johanne o eme kantle mane o e shebeletse ha e etsahala. 
Konyana e nyoloha e tsoa Teroneng, e ka E hlabiloe, Mali a 
hohle holima Eona. Ke eèna Ea fumanoeng a e na le tokelo. 
’Me eitse ha A nanabela ho nka Buka, tsohle tsa qala tsa hlaba 
litlatse, le ho hooeletsa, le etsa ka-hore-le-ka-hore, lea bona, 
kaha ba tsebile hore topollo e lefiloe.
165 Joale O tlile ho tseka ling tsa Hae ka Sebele. Ka hona, O 
nka Buka, ho ema mono ka pela Johanne, ’me O E phethola 
ho qhaqha Tiiso. Ho phuthulla Tiiso! ’Me eitse ha A phuthulla 
Tiiso, Sealuma sa phaila nqalong eo. ’Me eitse ha Sealuma 
se phaila, ntle le pelaelo Johanne o bile a qhomela holimo 
moeeng, ha Sealuma se rora.
166 ’Me eaba Sebopuoa se seng se re, “Joale tloo, u bone seo E 
leng sona, se senotsoeng katlase mona.” Oh, khili! “Johanne, 
ngola seo u se boneng.” Eaba Johanne o tloha ho ea sheba, 
ho bona seo E neng e le sona. Johanne o tloha ho ea bona se 
boletsoeng ke Sealuma. Eaba moo Sehloliloeng se reng ho 
Johanne, “Tloo, bone sephiri se ka tlasa Tiiso ea Pele.” [Moena 
Branham o kokota sefaleng hane—Mong.] Sealuma, Puo ea ’Mopi 
e Se buile. Joale, O tlamehile a be a tseba se leng teng Mono. Lea 
bona? Oh, khili! Empa, nahanang joale, o ngotse Sena.
167 Empa eitse ha a qala a ngola a mang ao, Lialuma tse 
Supileng, A re, “U se ke ua E ngola.” O ne a laetsoe ho ngola 
sohle seo a se boneng. Empa eitse ha Lialuma tse Supileng 
tsena, koana ho Tšenolo 10, li bua, A re, “U se ke ua Li ngola, 
ho hang.” Ke liphiri. Le joale ha re tsebe hore na keng. Empa, 
mohopolong oa ka, li tla senoloa hang feela. ’Me mohla e 
etsang, e tla fana ka tumelo ea mohau o hloibilang oo, hore 
Kereke eo e khone ho tsoa. Lea bona?
168 Re sa tsoa feta sohle seo re se tsebang, ho feta makhatheng 
ohle. Re ile ra sheba ntho e ’ngoe le e ’ngoe. Re bone liphiri tsa 
Molimo. Re bone ponahalo e khōlō ea ho—ea ho phutheha ha 
Monyaluoa matsatsing a qetelo. Empa, koana, ntho e sa le teng 
Mono eo re sa khoneng ho ipebofatsa ka eona. Ntho e ’ngoe e teng.

169 Empa kea kholoa, mohla liphiri tseo li qalang li hlahella, 
Molimo o itse, “Ak’o E honyetse joale. Bea butle motsotso. 
Ke tla E senola ka letsatsi leo. U se ke ua E ngola, ho hang, 
Johanne, hoba ba tla thekesela holima Eona. Feela—feela u 
e tlohele, ua bona. Empa Ke tla E senola ka letsatsi leo e 
hlokoang ho etsoa ka lona.”
170 Ha lia ipuella lefeela. Hopolang, joaloka lerotholinyana la 
enke, eng le eng e na le morero. Eng le eng e beiloe ka sepheo. 
Empa, le elelloe, hore ’Mopi o buile. ’Me o—o utloile Puo ena, 
eaba o tloha ho ea bona.
171 Empa joale Konyana e bontša Johanne, ka papiso ea…
ea e—ea lengolo la kereke, ntho e kang eo, hore kereke e tle e 
tsebe. Ho ngola eng, O mo bontša feela. Ho itsoe, “Joale, u se 
ke—u se ke ua bolela sena, seo e leng sona. U se ke ua theoha, 
Johanne, ’me ua bua, joale, hore na sena keng feela, se ka 
tlasa Tiiso ena ea Bosupa. U se ke ua, u se ke ua theoha ho e 
bolela. Hoba, ha nka E bolella Johanne, bao bohle ho theoha le 
mongoaha, leano lohle le tla robjoa. Ke lekunutu.” Lea bona? 
U mpa a batla feela…Ho Tla ha Hae! O itse, joale, “Ha ha ho 
ea tla tseba mohla Ke tla tla. Ke mpa ke tla feela.” Lea bona? 
Lea bona? Ke phetho. Ha se boikhathatso ba ka ho tseba nako. 
Ke mpa ke tla itokisa feela, u a bona. Ka baka leo eaba o re…
 Joale eaba Johanne o a tloha, a nahana, “Ke tlil’o E bona 
joale.”
172 ’Me eaba o etsang, ha Johanne a etsoa? Eèna, joale, 
o tlameha ho etsang? Joale sena o tlameha ho se ngolla 
mongoaha oa kereke. Ke sona seo a tlamehang ho se etsa, ho se 
ngolla mengoaha ea kereke. “Ngola seo u se bonang mabapi le 
Likandelare tse Supileng tsena tsa Gauta, tšimolohong. Ngolla 
kereke ena u ba bolelle.” Ho lokile.
173 Eaba ho phatloha Sealuma. Johanne o tsebile hore e ne e 
le Puo ea Molimo. ’Me eaba Sehloliloeng se kang e—e tau se re, 
“Tloo, u bone seo e neng e le sona.” ’Me eaba Johanne o a tsoa 
joale, ka pene ea hae, ho ngola seo a tlang ho se bona.
174 Joale, ha a ka a se bontšisa hantle feela. Ha a ka a se 
utloisisa. Empa seo a se boneng ke seo Molimo a neng a se 
romella kereke “nakoana.” Joale O na le…O tla etsa joalo; 
kamehla O etsa joalo; O e hlakisa mohla nako ea ho e hlakisa 
e fihlileng. Empa ha A ka a e hlakisa mohlang oo. Hobaneng? 
Hobane, O ne a tla e boloka e le lekunutu ho fihlela mongoaha 
oa ho qetela. ’Me ho utloahatsoa ha Molaetsa oa lengeloi la ho 
qetela e ne e le ho bokella liphiri tsena. Lea bona?
175 Ha sea ka sa hlakisoa. Empa seo Johanne a se boneng, o 
mpa a bone, “Ho hlaha pere e tšoeu, mokalli a e kaletse,” ke 
sona seo a se ngotseng, le a bona, ha a etsa joalo.
 Ke sona seo a se buileng, “Tloo, u bone.”

176 Ka hona Johanne o tlohile ho bona seo a ka se bonang, ho 
se ngolla kereke. ’Me hoba a etse, a bona, “Pere e tšoeu, ’me ea 
e kaletseng a tšoere seqha; a tloha a hlola, e le ea hlolang; ’me a 
fuoa moqhaka.” ’Me, joale, ke phetho seo Johanne a se boneng, 
eaba o ngola feela, a ngola ntho eohle fatše. Joale, lea bona, e 
tlile ka papiso. Le kereke e E amohetse joalo.
177 Empa, tšepiso e teng, ’me letsatsing la ho qetela O tla 
E senola, ho bontša seo E leng sona. Molimo, re thuse ho 
utloisisa. Mengoaha ea kereke, empa e ke ke ea tsejoa ka 
botlalo ho fihlela Molaetsa oa bosupa, oa mongoaha oa kereke 
ena ea ho qetela. Lemohang, o a qala…
178 Moromuoa enoa oa mongoaha oa kereke ea bosupa, ha u ka 
elelloa, ha a qale mokhatlo oa bolumeli, joaloka ba bang bohle. 
Hopolang, haeba a sa qale…Che. Ha u ka fumana, u khahlano 
le oona. Na ebe Elia, na Elia o ne a le khahlano le oona? Ehlile, 
bo. Na Johanne o ne a le khahlano le oona, ka Moea oa Elia?
179 Moea o nong o ahile holima Elia e ne e le oa mofuta mong? 
O ne a…Ha ho motho ea tsebang hakaalo ka eèna. E ne e le 
monna ea paala feela, empa e ne e le moporofeta. O ne a hlouoe. 
Khele! ’Me o hlahile neng? Hantle mehleng ea botumo ba 
Iseraele, mohla bohle ba ipapisitseng le lefatše. ’Me eaba o tsoela 
mono, ’me e le “mohloi oa basali.” Uh-huh. E, monghali. Ehlile 
bo. ’Me a hlile a ithatela nahathote. E ne e le semelo sa hae seo.
180 Hape, batho bao ba tlamehile ba be ba tsebile mohla thaka 
leo le tsoelang mono ka Moea oona oo holima hae, ho tsoa mono, 
Johanne enoa. A sa apara joaloka motlotlehi, joaloka ha ke 
buile maobane bosiu; ba aka masea, ’me ba nyala, me ba pata, 
le lintho tse joalo. Empa monna enoa o tsoile e le monna oa 
nahathote. E ne e le eng? O ne a rata nahathote. Ntho e’ngoe eo a 
e entseng, o ne a hloile mokhatlo oa bolumeli. O itse, “Joale, le se 
ke la qala la re, ‘Re litho tsa sena kapa sane,’ hoba kea le bolella, 
Molimo o ka tsosetsa Abrahama bana, le ka majoe ana.”
181 E ne e se motenyetsehi. Ba ne ba sa khone…Ha thoe, 
“Ana le ne le ile ho bona lehlaka le tsukutloang ke moea? E 
seng Johanne.” Che, monghali.
182 O ile a etsang, hape? Joaloka ha Elia a boleletse Jesebele, o 
boleletse Herodia. A ema hantle ka pela sefahleho sa Heroda, a 
re, “Ha u a lokela ho ba le eèna.” A mo khaola hlooho shoqo, ka 
baka la eona. Lea bona? O ile a leka ho tšoara Elisha. Oona moea 
oo, o neng o le kahara Jesebele, o ne o le kahara mosali eo.
183 ’Me eona ntho eo e kahara kereke ea Jesebele kajeno, ntho e 
tšoanang. Joale le e hlokomele. Re fumana thuto e kakang mona!
184 ’Me, joale, ea ka batho bao ba tla tseba. Johanne o ile a 
qala a omanya batho, ’me a ema mono, ea ka ba tla tseba hore 
e ne e le Moea oo oa Elisha. Ba tlamehile ba be ba e utloisisitse. 
Hore ke seo a neng a le sona.

185 Joale, ’me re fumana joale, le mengoaheng ea kereke, ho 
latela Lengolo, re tšepisitsoe ho khutla ha Moea oo, pejana ho 
nako ea bofelo. Ho joalo? [Phutheho e re, “Amen.”—Mong.]
186 Joale, ’me le elelloe, le tla lemoha semelo sa eona. Joale, 
a ke ke a qala mongoaha oa kereke e ’ngoe, joaloka Luther, 
le Wesley, joaloka ha ba bang bohle ba entse. A ke ke a qala 
kereke e ’ngoe, hobane ho se mengoaha ea kereke e tla qala. 
Lea bona? E ke ke ea hlola eba teng. Ka baka leo o tšoanela ho 
ema khahlano le eona, hobane Moea oa hae o tla tšoana le oa 
bao morao mane, ke Moea o le mong.
187 Joaloka ha ke boletse maobane bosiu, ho khahlile Molimo 
ho O sebelisa makhetlo a mararō a fapaneng. Ke palo ea Hae 
eo, tharō, e seng peli; tharō. O se O sebelisitsoe habeli, joale 
O tlil’o O sebelisa hape. O boletse joalo, o e tšepisitse. Joale 
lemohang, o…
188 Lemohang joale, mohla A entseng joalo. A ke ke a qala 
mokhatlo oa bolumeli, hobane Mongoaha oa Kereke ea 
Laodisea ke mongoaha oa ho qetela. ’Me moromuoa, oa 
lengeloi la bosupa, e leng moromuoa oa bosupa, ho mongoaha 
oa kereke ea bosupa, ke mothaka ea tlang ho senola, ka Moea 
o Halalelang, lintho tsena tsohle tse mohlolo. Hoo ho tla…
Ba bakae ba neng ba le mona maobane bosiu? Ha re boneng 
letsoho la lōna. Kea kholoa ha kea tlameha ho Le bala hape, ke 
hona. Le tseba moo e leng teng, eona—eona khaolo ea 10, lea 
bona. Ke hantle. Ke hantle.
189 Bahlabolli ba ile ba fihla ho hlabolla mongoaha oa kereke 
ea ho qetela o neng o oele o tlile pele ho bona. ’Me eare, hoba 
bahlabolli ba fihle ’me ba hlabolle e—e mongoaha oa kereke ho 
tsoa moo o nong o le teng, ’me o se o khutletse lefatšeng hape, 
ebe ba qala mongoaha kereke o mocha. Esale ba e etsa, ka 
mehla. Joale, re fetile ho eona. Lea bona?
190 Ka mantsoe a mang, mongoaha oa kereke ea Katolike e ne 
e le ona, oa kereke ea Roma e Katolike. Ha ntano latela Luther, 
mohlabolli. O bitsoa mohlabolli. ’Me o etsang? O qala hantle 
mono, a otla a batolaka. ’Me, ha a etsa joalo, o hanetsa kereke. 
’Me, ntho ea pele lea tseba, o etsang? O haha eona ntho eo a 
tlileng ho ba ntšetsa kantle ho eona, kereke e ’ngoe.
191 Ebe ba fumana mongoaha oa kereke e ’ngoe. Ebe, ntho 
ea pele lea tseba, ke mona ho fihla…Mongoaha kereke o 
lubakane hona. Ho ntano latela John Wesley, mohlabolli e 
mong. Lea bona, o haha mongoaha oa kereke e ’ngoe. Le tšoara 
seo ke se bolelang? Ho boptjoa mongoaha oa kereke e ’ngoe. 
Kaofela ha bona ke bahlabolli.
192 Lemohang, Molaetsa ona oa ho qetela, oa mongoaha oa 
kereke ea ho qetela, ha se mohlabolli. Ke moporofeta, ha se 
mohlabolli. Mpontšeng moo moporofeta a le mong a kileng a 
qala mongoaha kereke. Ha se mohlabolli. Ke moporofeta.

193 Ba bang e ne e le bahlabolli, empa e seng baporofeta. 
Holane e ne e le bona, Lentsoe la Morena le tlela moporofeta. 
Ke ka baka leo ba ileng ba tsoelapele ka kolobetso ea “Ntate, 
Mora, Moea o Halalela,” lintho tse ling tsena tsohle, hobane 
e ne e le bahlabolli, ’me e seng baporofeta. Empa koana e le 
banna ba baholo ba Molimo, ’me ba bone tlhoko ea letsatsi 
leo ba phetseng ho lona. ’Me Molimo o ile oa ba tlotsa, ’me ba 
ile ba romeloa kantle mono ba khabela lintho tseo likotoana. 
Empa Lentsoe la Molimo le feletseng ha lea ka la ba fihlela, 
hobane e ne e se baporofeta. E ne e le bahlabolli.
194 Empa matsatsing a ho qetela, e ka khona e be moporofeta, 
ea nkang liphiri tsa Molimo, ho e khutlisa, hobane liphiri li 
ne li tsejoa ke baporofeta ba ’notši. Ka baka leo, thaka lena le 
tlameha ho fihla. Le bona seo ke se bolelang joale? E ke ke ea eba 
mohlabolli. E ka khona e be moporofeta, hobane eka khona e be 
motho ea nang le neo le ea beiloeng mono, ho tšoara Lentsoe.
195 Joale, bahlabolli bao ba tsebile hore phoso e teng. Luther 
o e tsebile, hore bohobe boo e ne e se ’mele oa Kreste. ’Me 
eaba o a rera, “Ba lokileng ba tla phela ka tumelo,” ’me e ne 
e le molaetsa oa hae oo. ’Me eitse ha John Wesley a fihla, a 
bona khalaletso, eaba o rera khalaletso. E ne e le molaetsa oa 
hae. Lea bona? Mapentekosta a tlisitse molaetsa oa Moea o 
Halalelang, le joalo-joalo.
196 Empa matsatsing a ho qetela, mongoaheng ona oa ho 
qetela, moromuoa a ke ke a qala hlabollo ea letho, empa o 
tla nka liphiri tsohle tseo bahlabolli bao ba li siileng, ’me a li 
bokelle a li rarolele batho. E reng ke Le bale hape. Le monate 
ho ’na! Ke—ke rata ho Le bala.

…ke bona lengeloi le leng le matla le theohang 
leholimōng, le ipopile ka leru:…mookoli…hloohong, 
sefahleho sa lona…e ka letsatsi, le maoto a lona e ne 
e ka litšiea tsa mollo:

197 Joale, re bone eona ntho eo, e neng e le Kreste. ’Me re tseba 
ka mehla hore Kreste ke Moromuoa oa Kereke. Ke hantle. O 
bitsoa Topallo ea Mollo, Lengeloi la Selekane, le joalo-joalo.

Le ne le tšoere bukana e butsoeng letsohong la 
lona:…

198 Joale, Litiiso li se li qhaqhiloe, mona. Re ntse re li qhaqha 
hona joale. Empa, ena, Ntho ena e butsoe.

…la bea leoto le letona la lona holimo leoatle, le…
letšehali holima lefatše,

’Me a hooa…lentsoe le phahamileng, joaloka tau ha 
e puruma: eitse hobane le…hooe, lialuma tse supileng 
tsa utloahatsa mantsoe a tsona. (Khele! Ke phetheho!)

Eare hobane lialuma tse supileng li utloahatse 
mantsoe a tsona, ka re ’na Johanne kea ngola (ho 

ngolang?) se boletsoeng ke tsona: eaba ke utloa lentsoe 
le tsoang leholimōng (Molimo) le re ho ’na, Koahela se 
boletsoeng ke lialuma tse supileng, ’me u se ke ua li 
ngola. U se ke ua li ngola. (Lea bona?)

’Me lengeloi leo ke neng ke le bone le eme holima 
leoatle…la emisetsa matsoho a lona leholimōng,

’Me la hlapanya ka ea phetseng kamehla le mehla, ea 
bopileng ona maholimō, le tse leng ho lona, le lefatše, 
le tse leng ho lona, le leoatle, le tse ho lona, hore tieho 
ha e sa tla ba teng:

199 Shebang! Le se lebale sena joale, re sa tsamaea.
Empa mehleng (mehleng) ea lentsoe la lengeloi la 

bosupa,…
200 Lengeloi leo la ho qetala, lengeloi la lefatše. Lengeloi lena 
le theoha Leholimōng. E ne e se Eèna; O theoha Leholimōng. 
Empa mona O bua ka lentsoe la lengeloi la bosupa, e leng e…
Lengeloi le bolela “moromuoa,” mang le mang o tseba seo, ’me 
ke moromuoa oa mongoaha oa kereke.

…mehleng ea lentsoe la lengeloi la bosupa, mohla 
le qalang le utloahatsa, ke moo sephiri (Litiiso 
tse Supileng, tsohle, sephiri sohle) sa Molimo se tla 
phetheha, kamoo o boleletseng bahlanka ba oona 
baporofeta kateng.

201 Sephiri sohle se phuthulotsoe. Ke tšebeletso ea lengeloi 
leo. Lea bona? Ho nyatseha, hoo batho ba e tšethemang 
holimo. Empa, koana, e tla nèfatsatsoa ka ho phethahala. E 
tla tsebahatsoa ka ho phethahala. Lea bona? Mang le mang 
ea batlang ho e bona a ka e bona. Lea bona? Ke hantle. 
Empa bao…
202 Jesu o boletse, joalokaha A buile mohla A ne a fihla, ha thoe, 
“Le na le mahlo, athe ha le bone. Esaia o le boletse. Lea bona? Le 
na le litsebe, athe ha le utloe.” Joale, rea fumana hore…
203 E ntšositse. Ke shebile tšupanako morao mono ’me ke 
itse ke hora ea leshome. Empa, ke, ke—ke tšoere…Ha e-so 
otle le robong, le joale, lea bona. Ho lokile. Oh, khili! Ha re e 
fumaneng joale. Lemohang. Ke rata sena.
204 Ba bang, ke bahlabolli, empa, ereka ha e ne e le banna ba 
baholo ba Molimo, ba bone tlhoko ea letsatsi, ’me ba hlahisitse 
hlabollo.
205 Empa Tšenolo 10 e itse Molaetsa oa hae e ne e le ho senola, 
e seng ho hlabolla; ho senola makunutu. Ho senola makunutu! 
Ke Lentsoe le ka hara motho. Baheberu 4 e boletse, e itse, 
“Lentsoe la Molimo le bohale le fetisa sabole e leolitsoeng ka 
nqa tse peli, le hlaba ho fihla lesapong, ’me le senola makunutu 
a pelō.” Lea bona? Monna enoa ha se mohlabolli. Ke mosenoli, 

mosenoli oa (eng?) liphiri tsa Molimo. Moo likereke li ileng tsa 
E hlamela lefito le ntho eohle, o tlameha ho fihla ka Lentsoe la 
Molimo ’me a senole ntho eo.
206 Hobane, o tla “busetsa Tumelo ea bana ho bontate.” Tumelo 
ea mantlha ea Bibele e tla khutlisoa ke lengeloi la bosupa. Joale, 
oh, kamoo ke e ratang! Liphiri tsohle tsa Litiiso, tseo bahlabolli 
ba sa kang ba li utloisisa ka botlalo! Lea bona? Joale shebang 
Malakia 4, motsotso feela. Be, le e tšoae fatše. Ke moporofeta, 
’me, “o khutlisetsa Tumelo ea mantlha ea bontate.” Joale re 
shebeletse ho hlaha ha motho eo temeng. O tla be a ikokobelitse 
hoo limilione tse leshome atisa ka limilione tse leshome li tlang 
ho…Be, E tla utloisisa ke sehlotšoana feela.
207 Ebile, lea hopola tsatsi le leng, mohla Johanne a ne a 
tlameha ho fihla, a porofetiloe, moromuoa pele Kreste fihla, 
“lentsoe la ea hooang felleng.” Malakia o ’mone. Shebang, 
khaolo ea 3 ea Malakia ke ho fihla ha Elia ea na tla fihla ’me a 
lelekela ho tla ha Kreste.
208 U re, “Oh, che, che, Moena Branham. Ke khaolo ea 4.” Ke 
kopa tšoarelo.
209 Jesu o itse ke khaolo ea 3. Joale le ka nka Santa…Le 
ka nka Santa Mattheu, e—e khaolo ea 11 le temana ea 6, O 
tla—O tla bua sena. Khaolo ea 11—ea 11, kea kholoa ke temana 
ea 6; ea 4, ea 5, kapa ea 6, kae-kae mono. O itse, “Haeba 
le ka e amohela,” mohla A ne a bua ka Johanne, “ke eèna 
ea boletsoeng ha ho thoe, ‘Ke ea roma lenqosa la Ka pela 
sefahleho sa Ka.’” Joale bala Malakia 3. Ba bang ba leka hore 
ke Malakia 4. Che, monghali, ha se eona.
210 Lemohang Malakia 4, hang ha moromuoa eo a etsoa, 
lefatše le chesoa ka botlalo, ’me ba lokileng ba kena Lilemong 
tse Sekete, holima melora ea bona. Ka hona, le a bona, haeba u 
mo bea motšeo mono, ekabe’ba—ekabe’ba Bibele e boletse ntho 
e sa lokang. Re fetile lilemo tse likete tse peli, ’me lefatše ha le 
eso chesoe le joale, ’me ba lokileng ba phele holima lona. E ka 
khona e be nakong e tlang. Oh, khili! [Moena Branham o opa 
liatla hang—Mong.]
211 Ha u ka phetla ho Tšenolo, ho bona seo moromuoa eo 
qetellong ea mongoaha ona a tlamehang ho se etsa, u tla e 
bona. Eka khona e be moporofeta. O tlameha ho tšoara 
lintlhana tsena tseo bahlabolli ba sa kang ba li bona, a ntano E 
bea kahare ka mono.
212 Ebe Mattheu 28:19 e ka bapa joang le Liketso 2:38, e se ka 
tšenolo ea Molimo ea moea? Batho bana ba ka rialo joang ba 
re matsatsi a mehlolo a fetile, le lintho tse joalo, ’me (huh!) e le 
kantle ho tšenolo ea Molimo? Mokhoa o le mong oa ho e tseba, 
ho tseba haeba e lokile kapa e le phoso! Lea bona? Empa ba 
haotse lik’holesheng tsa thupelo. Kea kholoa re tla fumana 
nako ea ho kena mono.

213 Ke batla ho potlaka, kaha ke sa batle ho le tšoarella ho 
feta veke, le tseba seo ke se bolelang, sena, ho manolla Litiiso 
tsena. Ke na le letsatsi le le leng, ke tla rata ho rapella ba 
kulang tsatsing leo, ha nka khona.
214 Joale shebang, Malakia 4, ke moporofeta, ’me o 
“khutlisetsa Tumelo ea mantlha ea bontate.”
215 ’Me nakong ea bofelo, mohla Matšoenyeho a fihlang…
Joale nthoana eo re ka khutlelang morao ka eona ke ena, 
motsotso, mehla ea lilemo tse tharō le halofo…Kapa, liveke 
tse mashome a supileng tsa Daniele, halofo ea ho qetela ea 
liveke tse mashome a supileng tsa Daniele, e leng lilemo 
tse tharō le halofo e le ’ngoe. Joale, rōna, ba e hopolang ba 
bakae, ho tsoa mengoaheng ea kereke? [Phutheho e re, 
“Amen.”—Mong.] Lea bona? “Veke li mashome a supileng tse 
baliloeng.” Le shebe phethahalo ea eona. Ha thoe, “Messia o 
tla fihla, ’me O tla tlosoa, ho etsoa sehlabelo, bohareng ba 
veke, ’me ho felisoe tlameho.” Hape, ho sa setse lilemo tse 
tharō le halofo e le ’ngoe, e baletsoeng Thuto ea Messia ho 
Mojuda.
216 ’Me Molimo ha o sebetse le Mojuda le Molichaba ka nako e 
le ’ngoe. O sebetsa le Iseraele e le sechaba, Molichaba eèna e le 
motho ka bomong. Ha A eso nke Molichaba joaloka Monyaluoa 
oa Hae; O ntšitse batho ho Balichaba. Lea bona? Joale O 
sebetsa le Iseraele e le sechaba. ’Me joale o lutse mono, mono 
hantle joale, e le sechaba.
217 Ke tšoere lengolo le tsoang ho Paul kajeno, Paul Boyd. ’Me 
a ntse a mpolella, ho re, “Moena Branham, ke ’nete e kakang! 
Bajuda bana ba ntse ba koetlile maikutlo a makatsang nqa 
Balichaba, ho sa tsotelehe se hlahileng.” Ehlile, ba tla e etsa. 
Ba tlameha joalo.
218 Mohla Martin Luther a ne a tumisa, ho thoe, “Bajuda bohle 
ba tlameha ho lelerisoa, ho chesoe meaho ea bona, hobane 
ke antikreste.” Lea bona? Ke Martin Luther ea itsalong, ka 
seqo, mongolong oa hae. Joale, Hitler o mpa a phethisitse 
se boletsoeng ke Martin Luther. Hobaneng Martin Luther a 
itsalo? Hobane e ne e le mohlabolli, e seng moporofeta.
219 Molimo, hono, “Iseraele o hlohonolofalitsoe ke moporofeta 
oa Ka, o itse, ‘Ho hlohonolofatsoe ea u hlohonolofatsang, ’me 
ho rohakoe ea u rohakang.’” Ho ea kang ha moporofeta e mong 
a hlaha ’me a hanyetsa se boletsoeng ke moporofeta e mong? A 
ke ke a khona. E ka khona e kheme ka kutloano, lea bona.
220 Empa ke lona lebaka leo ba hlophisang…Lea bona, ho 
thoe Jeremane ke sechaba sa Bakreste, ’me, bona, empa kamoo 
ba kileng ba tšoara Iseraele! Ba sa ntse ba koetlile letho, ’me le 
ke ke la ba bea molato. Empa le hopole feela, Bajuda ba lutse 
mona, le se tšoenyehe, letsatsi lea tla! Molimo o ke ke oa ba 
lebala le ka mohla. Ba ne ba foufatsoe ka baka la rōna.

221 Lea tseba, O ne a bolelle moporofeta, Eèna…Moporofeta o 
kile a hlaba mokhosi, a re, “Na U tla lebala Iseraele le ka mohla?”
222 A re, “Tšoara thupa eo ea ho lekanya; ebe leholimō le 
phahame hakae? Leoatle lona ebe le tebile hakae?”
 A re, “Ha ke khone e lekanya.”
223 Ha thoe, “Nke ke ka lebela Iseraele le ka mohla.” Ke batho 
ba Hae bao, bahlanka ba Hae.
224 ’Me ho Molichaba, mono ho ntšoa ba ’maloa feela, ho bopa 
Monyaluoa oa Hae. Ke hantle haholo. Ke Monyaluoa eo.
225 Joale, ho baliloe liveke tse mashome a supileng, ka 
phethahalo, etsoe Daniele a boletse Messia ea tla fihla a ntano 
khaoloa bohareng ba veke. ’Me Jesu o porofetile lilemo tse 
tharo le halofo. Joale, bohareng ba ntho ena, lilemo tse tharo 
le halofo ea Daniele, mahareng a eona, O ile a khaoloa. Empa 
joale karolo ea ho qetela ke nako ea Matšoenyeho, moo kereke 
ea Molichaba e fumanoang teng. Oh, taba ena e khōlō! Joale le 
se ke…Monyaluoa o kena le Monyali; ebe, ka mora Lilemo tse 
Sekete, o tsamaea holima melora ea bakhopo.
226 Ha nke ke le bontše nthoana mona, re sa e nahanne 
kelellong. Re le bontše seo E se buileng, seo Bibele e se buang. 
’Me re ke ke ra latola hore Lena ke Lentsoe la Molimo. Haeba 
re etsa, ekabe’ba re ba barebare. Lea bona, re tšoanela ho E 
lumela. U re, “Ha ke E utloisise.” Le ’na ha ke khone. Empa ke 
Mo shebeletse ho E senola. Shebang.

Hobane, bonang, letsatsi le a tla le chesang joaloka 
mollo oa sebopi; ’me baikhohomosi kaofela (ba kang 
Maamerika, le ba joalo), e-ea,…ba etsang bolotsana, 
ba tla ba joaloka matlakala: (Ho tla cha.) letsatsi leo le 
tlang, Ke tla ba chesa, ho bolela MORENA oa makhotla,…
ho se hlole ho sala ho bona motso leha e le lekala.

227 U ka sutèla lihele tsa Bosafeleng joang mono? Lea bona, 
ke matsatsing a bofelo, mohla lintho tsena li senoloang. Ha ho 
moo Bibele e buang ka lihele tsa Bosafeleng. Ha ho le joalo, ho 
kena kahara lihele tsa Bosafeleng, u tlameha ho rua Bophelo 
Bosafeleng ho lula mono. Sebopeho sa Bophelo Bosafeleng se 
seng feela, ’me ke sona seo re se loanelang. Ntho eohle, e nang le 
qalo, e na le qetello. “Lihele li bopetsoe diabolosi le mangeloi a 
hae,” ’me li tla felisoa le tlosoe. Hantle. Lea bona? Empa mohla 
sena se hlahang, “Ho se hlole ho sala motso kapa lekala.”

Empa haele bao ba tšabang lebitso la ka le tla 
chabisetsoa Letsatsi la ho loka le nang le poloko 
mahlaseling a lona;…le tla tsoa, joaloka le be le thale 
joaloka manamane a nontšitsoeng.

Le tla hatakela ba bolotsana; hobane ba tla ba 
joaloka molora katlasa bohato ba maoto a lōna ’Na 
tsatsing le tla etsoa, ho bolela MORENA oa makhotla.

228 Balotsana ba tla ema hokae ka mora Matšoenyeho? Melora.
Hopolang…melao ea Moshe…oo ke o 

laeletseng…Baiseraele bohle ka eèna Horebe, e leng 
molao le kahlolo.

Bonang, ke ea le romella moporofeta Elia ho eso ho 
tle letsatsi leo la MORENA le leholo le tšabehang:

229 Amen! Mona Testamente ea Khale e khahlela joalo, ’me 
le Testamente e Ncha mona e khahlela ka eona ntho eo. Ebe 
le ka e phoka joang? Lekhale. Shebang, “Ke ea le romela Elia 
moporofeta ho eso ho tle letsatsi leo.”

O tla busesa lipelō tsa bontate ho bana ba bona, le 
lipelō tsa bana hobontate ba bona, hore Ke se tšohe ke 
etla ’me ka otla lefatše ka ho le timeletsa. (Uh!)

230 Ke lōna bao. Leo ke Lentsoe la Morena. O e tšepisitse. E 
tlameha ho fihla. ’Me haeba le ka hlokomela kamoo e hlahang 
kateng. E a khahleha, kamoo Molimo a e sebetsang. Monyaluoa 
o tsoelapele, ’me le Monyali. ’Me—’me ka mora moo, ba 
bolotsana ba chesoa ka mollo o sa timeng. ’Me ka mora hoba 
lefatše le hloekisoe, le boela le ikatisa. ’Ntho efe le efe e tlameha 
ho etsa joalo, e tlameha ho fetisoa mosebetsing oa hlatsuo.
231 Volekano e tla runya mehleng e meholo eo ea ho qetela, 
’me lefatše le tla phatloha, le befe, le tsoe; ’me likhatampi tse 
manyala tsena tsohle tsa sebe, le bohle ba holima lefatše, ba 
tla qhibilisoa ebe lefeela. Le tla chesoa ke mollo o qhibisang, 
e tla ka bolichi boo bo romelang e—e ’mala oa—oa enke morao 
popong ea oona ea mantlha. Le Mollo o tsoang ho Molimo o tla 
chesa hakaalo, o tla khutlisetsa ntho efe le efe e litšila morao 
malulong a eona, mohla Satane a chesoang ’moho le sebe sohle, 
le ntho efe le efe. ’Me le tla hlaha ka botle bo kaa ka ba serapa 
sa Edene. Hantle. Oh, hora e khōlō eo e re laletse ka pele feela!
232 Mehleng ea Matšoenyeho. Seo ke batlang ho le hlokomelisa 
sona ke sena joale, nthoana eo ke e rothelitseng mona. Mehleng 
ea Matšoenyeho ana, hoba Monyaluoa a bitsoe, ’me kereke e 
feta hara nako ea Mantšenyeho, ba likekholo mashome a mane 
a metso e mene ba hlabeloa mokhosi ke lipaki tse peli tsa 
Tšenolo 11. Joale shebang. Ba tla porofeta, matsatsi a sekete 
le makholo a mabeli le mashome a tšeletseng, ba ntse ba apere 
mekotla e mahoashe.
233 Joale, re tseba khalendara ena ea Roma e na le…Re 
fumana matsatsi a mashome a mabeli a metso e robeli ’me, ka 
linako tse ling, a mashome a mararō, le a mashome a mararō 
le motso o le mong. Empa, ka tšoanelo, khalendara e baloa 
tjena, khoeli e balloa matsatsi a mashome a mararō. Hantle. 
’Me ha u nka lekholo…matsatsi a sekete le makholo a mabeli 
le mashome a tšelela, u e arola ka mashome a mararō, sheba 
karabo ea hao. Lilemo tse tharō le halofo, hantle botsekeng. 

Ke eona nako e baliloeng, nako e lekanyelitsoeng Molaetsa oa 
Messia ho bolelloa Iseraele, joaloka ha e etsahetse morao mane. 
Mohla A tla khutla ho Itsebisa, ka papiso mohla A tlang…
234 Mohlang oo, Josefa o ne a theoleloe naheng, a latoloa ke 
banababo, ka ho ba motho oa moea. O bone lipono a koaholla 
litoro. ’Me hoba a etse, a isoa thoteng a batla a rekisoa ka 
likotoana tse mashome a mararō tsa silifeta. O ne a taka seriti 
sa Kreste, ka nèpo, hobane e ne e le Moea oa Kreste ka ho eèna.
235 Mohlang oo le elelloe se hlahileng. Le lemohe hoba, 
mohla e mo hlahelang, o ile a hlahleloa chankaneng, eaba 
ho bolokeha monna e mong athe e mong o timetse. Jesu ka 
nèpahalo, mohla A fehiloeng chankaneng ea sefapano, sesenyi 
se seng se bolokehile athe se seng se timetse, ka nèpahalo.
236 A liheloa lebitleng, a lekangoa hoba o shoele, eaba o ntšoa 
teng, o nyolosetsoa letsohong le letona la Faro, ho se ea ka 
bonang Faro pele a bona Josefa. Jesu o lutse letsohong le letona la 
Molimo, ’me ha ho ea ka tlang ho Ntate haese ka Mora. Hantle.
237 ’Me lemohe nako le nako ha Josefa a tloha, enere ha 
Josefa a phahama letsohong le letona la terone eo. Shebang! 
Thoriso! Keha Josefa a lutse mono, letsohong le letona la 
Faro. ’Me enere ha Josefa a phahama, a tloha teroneng eo, 
ho letsoe terompeta. “E mong le e mong, a otle ka lengole! 
Josefa o a tla!”
238 Mohla Konyana e tlohang Teroneng, koana, mehleng ea 
matsatsi a Hae a boemeli, mohla A tlohang Teroneng holimo 
mane, ’me a nka Buka ea Topollo a etsoa a tsamaea, lengole ka 
leng la tla khumama. Ke Eo he. Elelloang.
239 ’Me mohla Josefa, a latoloang ke banababo, o ile a fuoa 
molekane oa Molichaba. Potifaro o mo file…Kapa, Faro o 
mo file e—e molekane oa Molichaba, eaba o tsoalla bana ba 
Molichaba, halofo ea Molichaba le Mojuda. Ba takile papiso 
ea tonana. Mohla Jakobo a ba hloholofatsang, Efraime 
lephakong le leng le Manasse ka ho le leng, eaba o fapanya 
matsoho a hae ’me a nea ngoana e monyenyane mahlohonolo. 
’Me bana ba babeli bao ba ekelitsoe melokong e leshome le 
metso e ’meli, mohlang oo e ne e le leshome feela, ’me o ba 
hlohonolofalitse ka ho Jakobo ka sebele. ’Me Josefa, mora oa 
hae oa moporofeta, eaba o eme mono, a re, “Ntate, e seng 
joalo.” Ho re, “U beile leseho la letsoho le letona la hao 
hloohong ea ngoana e monyenyane, athe le tlamehile le be le 
filoe e moholo.”
240 ’Me a re, “Kea tseba hobane matsoho a ka a fapane, empa 
a fapantsoe ke Molimo.” Hobaneng? Iseraele, e kileng ea fuoa 
litšoanelo tsa Monyaluoa, e kile ea hana ea reka ka boholo 
ba eona, ’me e…le tlohile ho mora e moholo, Iseraele, ho 
fetisetsoa ho e mocha, Molichaba. ’Me mahlohonolo a tlohile 
mono, ka sefapano, a fallisetsoa ho Molichaba.

241 Empa elelloang ka mora moo, lea bona, ka ketso eo, 
ha tsohle…O ile a inkela monyaluoa oa hae. Empa mohla 
bashanyana bao ba tlileng ho reka lijo…
242 Oh, ke setšoantšo se setle hakakang! Ke fapohile Tiiso, 
empa ke tlameha ho e bua, lea bona, hobane setšoantšo se tla le 
chabela hantle ho feta, kea lumela. Lemohang.
243 Joale, mohla ba theohileng ho reka lijo, lea tseba, Josefa 
o ba tsebile kapele. ’Me Josefa e ne e le mora katleho. Ho sa 
tsotelehe nqa a eang ho eona, e ne e atleha.
244 Le eme ho fihlela A khutlela lefatšeng hape; emang ho 
fihlela Josefa oa rōna a fihla! Lea bona? “Lehoatata le tla 
thunya joaloka rosa, ’me Letsatsi la ho Loka le tla chaba 
ka poloko mahlaseling a Hae.” Oh, khili! Lekhala leo lohle 
le likileng Arizona le tla tšopholoha e be lifate tse ntle, ’me 
le—’me le tla ba letle.
245 Lemohang, ke enoa a etla, ’me o ba lohela leqheka. ’Me o 
a romela, ’me o re, “Na ntate oa ka o sa phela?” Lea bona? A 
batlile ho tseba haeba ntata moshanyana eo a ntse a phela. 
Ha thoe, “E.” A mo tseba hoba ke moena oa hae. Empa na le 
lemohile mohla a neng a itokisetsa ho itšenolela banababo?
246 Eaba o fumana Benjamine e monyenyane, ea hlahileng 
bosieong ba hae. ’Me hoo ho bapisa Bajuda bana, likekholo le 
mashome a metso e mene tse ntseng li phutheha hantle mono 
haesale A tsamaile. ’Me eitseha A khutla, O itse…O ile a 
sheba Benjamine; pelō ea hae ea batla e phatloha.
247 ’Me, le hopole, ba e na le…o…Ha ba ka ba tseba hore o 
khona ho bua Seheberu. O ne a nkile motoloki. Keha a ikhakantse 
eka Moegepeta. Lea bona? ’Me mohla e ne e tsebahatsoa, mohla a 
ne a batlile ho itsebahatsa, a sa phetse ho ’na a talima Benjamine 
e monyenyane. ’Me, le hopole, o ile a tlosa mohatsa’e ho eèna. 
Mohla a itsebisang banababo keha a le kahara paleise.
248 ’Me Monyaluoa oa Molichaba, Mohatsa’e, ka mora ho 
latoloa ha Jesu ke batho ba Habo ka Sebele, O ne a inkele 
Monyaluoa oa Molichaba. ’Me o tla Mo tlosa mona, ho nkeloa 
Paleising, Tlung ea Ntate oa Hae Khanyeng, Moketeng oa 
Bohali. ’Me a ntano thoba a khutlela fatše, ’me O tla Itsebisa 
banababo, likekholo mashome a mane le metso e mene…?…
nakong eo.
249 Ke eo O eme mono. ’Me, hopolang, le shebe papiso ka ho 
phethahala. ’Me eitseha a khutlela tulong ena, o ile a ba sheba, 
a re—a re…a qala a sheba. ’Me eaba ba qala ba rerisana. Ba 
re, “Joale, Rubene, ruri molato oa rōna o latiloe joale, lea bona. 
Hobane, u tseba ketso ea rōna. Ra na ra siteloa moshanyana 
enoa. Joale, re ne re sa tlameha ho reka ka moena oa rōna.” 
Athe moena oa bona o eme mono, khosana e matla eo, ’me ha 
ba ka ba tseba.

250 Ka lona lebaka leo Iseraele ha e Mo utloisise kajeno. Hora 
ea ho tsebisoa ha eona ha eso fihle.
251 ’Me, eèna, ba mo lekantse a sa utloe Seheberu, athe o ntse 
a ba mametse. Ba itse, “Joale molato oa rōna o latiloe.” ’Me 
Josefa, ha a ba talima, a sitoa ho itiisa a sisimoha.
252 Joale, hopolang, mohatsa’e le bana ba ne ba isoe paleiseng 
nakong eo. Bahalaleli ba tsoile, ba tlohile pontšeng.
253 ’Me a re, “Ke ’na Josefa, ngoanabo lōna.” A matha a itihela 
holima Benjamine e monyenyane, a mo tšoara ka molala, a 
qala a lla. Lea bona? Eaba o a itsebisa.
254 Ba re, “Joale molato oa rōna o fihlile, hobane ra na ra reka 
ka eèna. Ke rōna ba rekileng ka eèna. Ra na ra leka ho ’molaea, 
re tseba ruri joale hore o tla re bolaea.”
255 A re, “Che, le se ke la itlhonamela, hona le ho entse ho 
boloka bophelo. Molimo o nthometse koano ka morero oo.”
256 Mohla A Itsebisang, Bibele e itse…re sa ntse re khatha 
tema. Mohla A tla Itsebisa likekholo mashome a mane le 
metso e mene mono, Benjamine e monyenyane oa kajeno, e 
leng masalla a Bajuda mono; mohla A Itsebisang, ba tla re, 
“Maqeba aa U a hlabiloe kae? Ebe a batlang liatleng tsa Hao?”
257 O tla re, “Oh, Ke a hlabiloe ka tlung ea metsoalle ea Ka.” 
Lea bona? Oh, ba tla itemoha hobane ba bolaile Messia. Empa 
O tla reng? Sona seo Josefa a se buileng. “Ketso ea lōna e bile 
ho baballa bophelo; le se ke…ho boloka bophelo. Le se ke la 
itlhonamela.” Hobane, hono, holane Bajuda ba sa etsa leqheka 
leo la bofofu Balichaba ba be ba ka sitoa ho kena. Ka hona, O 
bolokile bophelo ba Kereke, ka liketso tsa bona. Ke lōna bao. Ka 
lona lebaka leo, kajeno, ha ba utloisise Sena; hora ha eso fihle.
258 Le rōna re ka sitoa ho utloisisa lintho tsena pele nako ea 
ho E utloisisa e fihlile. Oh, khili! Lialuma tse Supileng, tsa 
Tšenolo, A ke a bontše Monyaluoa mokhoa oa ho itlhophisetsa 
tumelo e khōlō e fetolang!
259 Joale re mpe re potlake, kaha re sa salloa ke metsotso e ka 
bang leshome-hlano, e mashome a mabeli.
260 Joale, ebe pere e tšoeu ena e lekanyang? E reng ke bale 
e…Ke ne ke fapohile hole; le ntšoarele ho fapoha sehlooho sa 
ka. Empa, empa ke tla bala temana eo hape, litemana tse peli.

’Me ka bona Konyana ha e manolotse tiiso e ’ngoe, 
’me ka utloa, ka lentsoe le kang sealuma, ’me se seng 
sa libopuoa tse ’ne tse phelang sa re, Tloo…bone.

Eaba kea talima, ka bona pere e tšoeu:…
261 Joale re fetela temaneng ea 2.

…pere e tšoeu: ’me ea e kaletseng a tšoere seqha; a 
fuoa moqhaka eèna, (o ne a se na oona mohlang oo)…
ho eèna: ’me a tloha e le ea hlolang, le ea tla hlola.



36 TŠENOLO EA LITIISO TSE SUPILENG

262 Ke phetho. Ke Tiiso eo. Joale ha re nkeng lipapiso.
263 Re fumane seo Sealuma se se lekanyang. Ka ho phethahala, 
rea tseba, lea bona. Sealuma e ne e le Puo ea Molimo, mohla 
Tiiso e ne e manolloa.
264 Joale, pere e tšoeu e bolelang? Joale, tšenolo e fihla mona. 
Ke tiile ka sena, joaloka ha ke eme mona, kea tseba hore lena 
ke Lentsoe.
265 Ke balile buka efe le efe eo nka e tholang ka eona. ’Me ka 
e…ke…Khetlo la ho qetela ha ke—ha ke leka ho feta hara 
eona, ho e ruta feela, e batlile ho ba lilemo tse mashome a 
mararo tse fetileng, ka nka buka…Motho a itse khantšetso ea 
Masabatha ka ho Khutla ha Kreste labobeli e feta ea motho ofe 
eo ba mo tsebileng, eaba ke thola libuka tse ling tsa bona tse 
ntle, ho e bala. Ka fumana buka ea Smith mabapi le Daniele, ea 
litšenolo. ’Me o itse pere e tšoeu ena e tsoileng e ne e le tšoeu, 
e bapisa mohloli. ’Me tlholong ena…Lōna baena ba bangata 
ba Masabatha mona le tseba buka eo, le ba bang ba lōna, hape, 
ka ho e bala. ’Me—’me ba bang, ke balile tse peli kapa tse tharō. 
Ke balile, ’me nke ke ka bitsa…Ke balile libuka tse ling tse 
peli, ’me banna bao bobeli ba lumellane ba re e nèpile. [Moena 
Branham o kokota ha hlano sefaleng—Mong.] E le mesuhe e 
hloahloa, e bitsoang e khabane, e tšoereng leseli le khabane. 
Eaba kea nahana, “Be, haeba ke sa tsebe, ke tla bua seo ba se 
buileng feela, ho leka ho e ruta joalo.”
266 Ba hlile ba e omela hantle, seo e se lekantseng. ’Me ba 
itse, “Joale, pere e tšoeu ke ena, ’me pere e tšoeu ke matla, 
mokhorohi.” Ha thoe, “Monna ea e kaletseng, e ne le—e ne e le 
pere e tšoeu, e leng Moea o Halalelang o tsoileng mongoaheng 
oa ho qala oa hapela ’Muso oa Molimo mongoaha oo. O ne 
a nkile seqha letsohong la hae, se lekanyang, joaloka Cupid, 
metsu ea lerato u e thunyelitse lipelōng tsa batho, lerato la 
Molimo, eaba o a hlola.”
267 Joale, e utloahala e hlabosa haholo, empa hase ’Nete. Che, 
monghali. Yaa. E ne e se eona. Ehlile bosoeu bo lekanya ho 
loka. Re—re elelloa seo. Bosoeu bo lekanya ho loka. Mesuhe 
e rutile joalo, ha thoe ke Moea o Halalelang o hlotseng 
mongoaheng oa pele; empa tšenolo ea ka, e tlileng ka Moea o 
Halalelang, ha e a lula joalo.
268 Tšenolo ea ka, e tlileng ka Moea o Halalelang, ke ena: 
Kreste le Moea o Halalelang ke Motho a le mong, ho mpa 
ho fapana sebopeho. Ka hona, Kreste o eme mona, Konyana. 
Rea tseba hore E ne e le Konyana. O na a eme mona a tšoere 
Libuka letsohong la Hae; ’me mane ho tsoa mokalli oa pere e 
tšoeu, lea bona, ka hona e ne e se Moea o Halalelang.
269 Joale, ke se seng sa liphiri tsa matsatsi a qetelo, kamoo 
Kreste e ka bang batho ba bararō ho a le Mong. Hase batho ba 
bararō ba fapaneng, Ntate, Mora, le Moea o Halalelang, e leng 

Melimo e merarō, kamoo batrintase ba lekang ho re joetsa E le 
joalo. Ke borarō, ke liponahatso tse tharō tsa Motho a le mong. 
Kapa, u ka e bitsa liofisi tse tharō. Haeba u qoqa le bareri, u ke 
ke ua sebelisa ofisi; hoba, ke hantle, ke tsoatsoile ke hopotse, 
hore ke holima lebanta. Ka baka leo ke tla u bolella…
Hobane, Kreste o ba ka sitoa ho re, “Ke tla rapela ofisi ea Ka, 
’me O tla le romella ofisi e ’ngoe.” Re tseba seo. Empa ha u 
batla ho e etsa…Ke borarō ba bokhethi ba Molimo o le mong. 
Lea bona? Hase Melimo e merarō. Ke borarō ba bokhethi ba 
Molimo o le mong! Lea bona?
270 ’Me ebe Kreste a ka ema kantle mono joang, pere e tšoeu, 
ea hlolang, ’me a eme mona a tšoere Buka letsohong la Hae? 
Hase eona, le hona. Hase Kreste.
271 Lemohang joale, Moea o Halalelang (tšenolong) le Kreste, ke 
hoo, Moea o Halalelang ke Kreste ka sebopeho se seng. Hantle.
272 Lemohang, Konyana ke eona e manolotseng Libuka, 
’me Konyana ke Kreste. ’Me Kreste ha a sa bonoa, ho tloha 
mohlang oo, empa O bonoa Bukeng ea Tšenolo, khaolo ea 19, a 
tla ka pere e tšoeu.
273 Ha u batla ho e bala, ha re phetleng ho Tšenolo 19:11, 
tše-…Le ho e bala ka potlako joale re sa—re sa…Nako ea rōna 
e lekane, kea kholoa, ka baka leo e tla re thusa nakoana. 19, 19:11, 
ho qala ka temana ea 11, ho theohela tlase, ho kenyeletsa ea 16.

Eaba ke bona leholimō le buloa,…ha hlaha pere e 
tšoeu; (hase lefatšeng; Leholimōng, lea bona) ’me ea 
e kaletseng o bitsoa Motšepehi…’Nete,…ka toka o 
hlile o ahlola o loana ka ho loka.

Mahlo a hae…likhabo ea mollo, ’me hloohong ea 
hae e le meqhaka e mengata, (shebang mokhabo oo!); 
o na le lebitso le ngoliloeng, le sa tsejoang ke motho, 
haese…eèna feela.

274 Ea ka nka khefutsa mono motsotso feela. [Moena Branham 
o kokota hang sefaleng, a ntano thola-thola—Mong.] Oh, khili! 
Monahano o a mphihlela, empa…Mohlomong nka, haeba 
le…[Phutheho e re, “Qhoba!”]
275 Lea bona, ha Le tsejoe ke motho. Na le tsebile Lebitso la 
“Jehovah” ha le a loka? Mang le mang o a tseba. Ngk. Vayle, 
u a tseba ke ’nete. Bafetoleli ha ba khona ho Le fetolela. Le 
peletoa J-u-h-v…J-v-h-u, ke rialo. Hase “Jehovah.” Ha ba 
khona ho Le ama. Ha ba tsebe seo Le leng sona. Le mpa Le 
bitsa “Jehovah,” empa e ne se Lebitso la Hae.
276 Shebang, nako le nako mohla tlholo, kapa ha ntho e hlaha, 
ho fetoloa lebitso.
277 Shebang matsatsing a Abrahama. Eèna, pele, e ne le 
Abram, ’me a ke ke a fumana lesea leo pele lebitso la hae le 
fetoletsoe ho Abraham. ’Me Sarra, S-a-r-r-a, popelo ea hae e 
shoele ho fihlela lebitso la hae le fetoleloa ho S-a-r-a-h.

278 Jakobo e bolela “moqhekanyetsi, mothetsi,” o entse hona hoo. 
O ile a ikapesa ka letlalo, a thetsa ntatae moporofeta, ho ithuela 
litokelo tsa boholo. Eaba o ala lithupa kahara metsi, ho li fetola 
tse mebalabala, ho tšosa likhomo ha li emere e…malinyane a 
tsona, ho fetola likhomo le linku mebalabala. E le mothetsi feela!
279 Empa bosiu bo bong a tšoara ho Hong hoa ’nete, ’me o E 
tsebile e le ea makhonthe. ’Me a E tiisetsa, a tiisetsa ho fihlela 
a hlotse. Eaba lebitso la hae le a fetoloa, ’me a reoa Israele, e 
bolelang “khosana e matla pela Molimo.”
280 Ho joalo na? [Phutheho e re, “Amen.”—Mong.] Mohloli e 
mong le e mong!
281 Simone e ne e le motšoasi oa lihlapi. Empa eare ha tumelo ea 
hae e itšoarella le ho tseba hore e ne e le Jesu, mohla A ’molellang 
hoba Ke Messia, a ’molella lebitso la hae le lebitso la ntatae, eaba 
o a hlola, a fetoloa ho tsoa ho Simone ho ea ho Petrose.
282 Saule, lebitso le letle. Saule, e ne e le khosi nakong ea 
Iseraele, empa eèna, Saule, ene e sa tšoanele moapostola. E ka 
itokela ho khosi, empa e seng ho moapostola. Ka hona eaba 
Jesu o fetola lebitso la hae (ho tloha ho eng?) ho tloha ho Saule 
ho ea ho Pauluse.
 Le shebe “Bara ba sealuma,” le ho theoha.
283 ’Me, Jesu, Lebitso la Hae lefatšeng e ne e le “Molopolli,” 
Jesu. Mehleng ea Hae lefatšeng, E ne e le Molopolli, ke ’nete. 
Empa mohla A hlolang lefu le lihele, ’me a li hapa, a nyolohela 
Holimo, O fuoe Lebitso le lecha. Ke ka baka leo le hooeletsang 
tjena, ’me ba sa fumane letho.
284 Le tla senoloa kahara Lialuma. Uh-huh. Lea bona? Le 
ele liphiri hloko. O tla, a kaletse…Kereke ena e tlameha ho 
fetoloa ke ho Hong. Le tseba seo. Ntho e Itseng e tlameha ho 
hlaha. Lemohang, “Le sa tsejoeng ke motho, haese ke Eèna.” 
Joale, lemohang, “Le sa tsejoeng ke motho, haese ke Eèna.”

O apere seaparo se takiloeng ka mali: ’me lebitso leo 
a bitsoang ka lona e le Lentsoe la Molimo.

 Oh, khili! Elang hloko!
Makhotla a leholimō a mo latela a kaletse lipere tse 

tšoeu, a apere lene e ntle e tšoeu, e hloekileng.
Sabole e bohale etsoa molomong oa hae, a tle a otle 

lichaba ka eona: o tla li alosa ka lere la tšepe: ’me 
ke eèna ea tla hata sehatelong sa veine le khalefo ea 
Molimo o Matlaohle.

’Me a ena le lebitso le ngoliloeng seaparong le 
seropeng sa hae le reng, KHOSI EA LIKHOSI, LE 
’MUSI OA BABUSI.

285 Messia ke eo a hlaha. Ke eo moo A leng teng; hase thaka 
lena le kaletseng pere morao mona. Elang phapang hloko. Ke 

enoa O eme a tšoere Buka letsohong la Hae, mona, mosebetsi 
oa topollo o sa tsoa…Le joale o ne A eso lule litulong tsa Hae. 
Ka hona, ea tsoileng hase Kreste, Moea o Halalelang.
286 Hase ho hohlana le banna ba baholo bao. Che, monghali, 
ha ke etse joalo. Nke ke ka batla ho etsa hoo, empa ke eo—ke eo 
tšenolo ea ka ea Eona. Lea bona? Haeba u tšoere ntho e fapaneng, 
be, ho itoketse, empa ho ’na ha ea loka. Lea bona, ke—ke E lumela 
ka mokhoa ona. Lea bona, joale, lea tseba. Lea bona?
287 ’Me, le elelloe, Kreste ha a sa hlola a bonoa, lea bona, ho 
tloha mohlang oo. Empa O kaletse pere e tšoeu. Ka hona haeba 
thaka lena le kaletse pere e tšoeu, ke nketsisane oa Kreste. Lea 
bona? Lea e tšoara? [Phutheho e re, “Amen.”—Mong.]
288 Lemohang, mokalli oa pere e tšoeu ke mohloka-lebitso. 
Koana a ka sebelisa litlotla tse peli kapa tse tharō, lea bona, 
empa ke mohloka-lebitso.
289 Empa Kreste o na le Lebitso! Ke lefe? Lentsoe la Molimo. 
Ke lona. “Lentsoe le ne le le tšimolohong, ’me Lentsoe le ne le 
le ho Molimo, ’me Lentsoe e ne e le Molimo. ’Me Lentsoe le ne 
le etsoe nama.” Lea bona? Mokalli ke mohloka-lebitso, empa 
Kreste o bitsoa “Lentsoe la Molimo.” Ke seo A leng sona. O 
bitsoa ka lona. Joale O na le Lebitso le sa tsejoeng ke motho; 
empa O bitsoa, “Lentsoe la Molimo.”
 Thaka lena ha le bitsoe letho, lea bona, empa o kaletse pere 
e tšoeu.
290 Mokalli ha a hlahlela seqha sa hae metsu. Na le lemohile? 
O ne a tšoere seqha, empa ha ho buoe ka metsu ho hang, e 
tšoanetse e be e le moikaketsi. Ke hantle. Mohlomong lerata 
la sealuma sa hae le le ngata, ho mpang ho le sieo ke lehalima. 
Empa le fumana, Kreste a tšoere lehalima le sealuma ’moho, 
hoba Sabole e bohale e leolitsoeng ka nqa tse peli e tsoa 
molomong oa Hae, ’me O otla lichaba ka Eona. Mothaka enoa 
o sitoa ho otla letho, lea bona, ke nketsisane ea moikaketsi. O 
tsoa, a kaletse pere e tšoeu, o tloha ho ea hlola.
291 Kreste o tšoere Sabole e bohale, ’me, le shebe, E tsoa 
molomong oa Hae. Lentsoe le phelang, leo, ke Lentsoe la Molimo 
le senoletsoeng bahlanka ba Hae. Joaloka ha A boleletse Moshe, 
“Tloha, u eme teng, u phahamise lere leo; u bitse lintsintsi,” eaba 
ho hlaha lintsintsi. Ehlile. Sohle seo a se boletseng, O se entse; se 
bile sa etsahala, Lentsoe la Hae le phelang. Molimo le Lentsoe la 
Hae ke Motho a le mong. Molimo ke Lentsoe.
292 Ebe mokalli ea mohlolo enoa oa mongoaha oa kereke ea pele 
ke mang? Ebe ke mang? Ha re e nahaneng. Ke mang mokalli ea 
mohlolo enoa ea thakhohang mongoaheng oa kereke ea pele ea 
kallang a bile a kena koana Bosafeleng, ho fihla qetellong?
293 Tiiso ea Bobeli e a qala ’me e a hlaha e ntano fella hantle 
koana qetellong. Tiiso ea Borarō e a hlaha e ntano fella hantle 

koana qetellong. Ea Bone, ea Bohlano, ea Botšelela, ea Bosupa, 
e ’ngoe le e ’ngoe ea tsona, e fella hantle mona qetellong. ’Me 
nakong ea qetelo, Libuka tsena tse esale li phuthetsoe ho fihlela 
nakong ena, tseo esale li bolokile liphiri tsena kahara tsona, Se 
a manolloa. Ebe moo liphiri li hlahang, ho bona seo e leng sona. 
Empa, hantle-ntle, li qalile mongoaheng oa kereke ea pele, 
hobane kereke, mongoaha oa kereke ea pele, o amohetse Molaetsa 
o kang Ona. [Moena Branham o kokota sefala hararō—Mong.]
294 “Ho tsoile mokalli oa pere e tšoeu.” Lea bona? Ebe ke 
mang? Ke mohloli ea hlolang ka matla a maholo. Ke mothaka 
e moholo ea hlolang ka matla a maholo. Le batla ke le bolelle 
hore ke mang? Ke antikreste. Ke eèna hantle. Joale, hobane, 
lea bona, haeba e le antikreste; Jesu o buile, ha thoe, “Tse 
peli li tla bapa ho ka thetsang le bona Bakhethoa (Monyaluoa) 
haele ntho e ka etsoang.” Antikreste, ke moea oa antikreste.
295 Hopolang, mengoaheng ea kereke, mohla re ne re bula 
mongoaha oa kereke ea pele motšeo mono, re fumane 
Moea o Halalelang o eme khahlano le nthoana e itseng e 
qalileng mongoaheng oa kereke eo, e ne e bitsoa “liketso tsa 
Banikola.” Le sa e hopola? [Phutheho e re, “Amen.”—Mong.] 
Nikao e bolela “ho hapa.” Laity e bolela “kereke,” phutheho. 
Nico-laitane, “ho hapa phutheho.” “Ho ntša Moea o 
Halalelang kerekeng le ho O abela motho a le mong ea 
halalelang kaofela. Ebe morenana oa ntho eohle.” Le fetile ho 
eona, lea bona, Bonikola. Lemohang, Bonikola e ne e le “e—e 
polelo,” kerekeng e ’ngoe. Ea fetoha “thuto,” mongoaheng oa 
kereke e latelang. Eaba mongoaheng oa kereke ea borarō, e 
fetoloa “qobello,” eaba ba thea Lekhotla la Nicaea. ’Me eaba 
e hlongoa e—e le thuto ka kerekeng. Ntho ea pele e hlahileng 
ke efe? Ho eona ho tsoile mokhatlo! Joale, na ho joalo? 
[“Amen.”]
296 Mpolelleng moo kereke ea pele e hlophisitsoeng e tsoileng 
teng. Kereke ea Roma e Katolike! Mpolelleng haeba Tšenolo 
e sa bue, Bukeng ea Tšenolo 17, ho thoe, “Ke seotsoa, le barali 
ba sona le lihlola.” O hlophisitsoe ’moho le ntho eona eo, 
“lihlola.” “Ho nka manyala, litšila tsa bootsoa ba bona, e le 
lithuto.” “Ba ruta Thuto eo e leng melao ea batho.” Lemohang.
297 Shebang, o thakhoha ho ea hlola. Lemohang, o ne a sa 
roala moqhaka. Mokalli oa pere e tšoeu, eo ke buang ka eèna 
mona. Lea bona? “Seqha; eaba o fuoa moqhaka, ha morao.” 
Lea bona? O ne a se na moqhaka, le ho qaleng, empa eaba o 
fuoa moqhaka. Lemohang, o filoe moqhaka ha morao, yaa, e 
merarō ea eona, e meraro holima o le mong. Mono e ne e le 
lilemo tse makholo a mararō ha morao, mane Lekhotleng la 
Nicaea. Mohla a tsoang la ho qala, moea oa Bonikolaite, ho 
hlophisa mokhatlo hara batho. Ea lula e tsoella, joalo, joalo, ea 
eba “polelo,” ea ntano fetoha “thuto.”

298 Le sa hopola, mohla Kreste a neng a bua le kereke, ho thoe, 
“U hloile liketso tsa Banikola, le ’Na, ke li hloile.” Ho leka ho 
hlola, ho bea Moea o Halalelang holima monna a le mong feela 
ea halalelang; a khona ho tšoarela libe tsohle le ntho efe le efe.
299 ’Me re e balile mono, Pauluse o e buile. Ntho eo e tla 
lula matsatsing a qetelo. ’Me a ke ke a senoloa pele matsatsi 
a qetelo a fihla. “Hape, Ea thibetseng, o tla tlosa Moea oa 
Molimo mono; ’me ke hona mohla a tla itšenola.”
300 Kajeno o ikhakantse ka pere e tšoeu. Mo shebeng kamoo 
a fetohang ho tloha pereng e tšoeu, metsotsong e ’maloa. Ha a 
fetohe pere e tšoeu feela; o fetoha sebata se lihlooho li ngata le 
linaka. Lea bona? Lea bona? Pere e tšoeu, hona joale ke mothetsi, 
ke ka hona batho ba sa kang ba e tseba nako ena eohle. Ba ile ba e 
nahana. Empa ke ena joale, Lengolo le tlil’o e senola. Lemohang.
301 Mohla Banikola, lea bona, antikreste, ho feleng o etsoa nama 
kahara monna, a ntano fuoa moqhaka. Mohla a qalang, e le moea 
oa Bonikola kahara kereke, ke moea. U ke ke ua roesa moea 
moqhaka. Empa lilemo tse makholo a mararo hamorao, o fetoha 
mopapa, ’me eaba ba mo roesa moqhaka. O ne a se na moqhaka, 
le ho qaleng. Empa o fuoe moqhaka, hamorao, lea bona, mohla 
moea oo o neng o fetoha nama. Lea bona? O ile a fetoha monna. 
Thuto ea Banikola e fetoha monna, eaba ba khona ho mo roesa 
moqhaka. Ba ne ba sa khone, hobane, eèna ne e le thuto feela.
302 Thoriso! Lemohang! ’Me mohla Moea o Halalelang ona oo 
re o ruileng ka ho rōna o fetohang nama ho rōna, eèna Ea 
lipakeng tsa rōna joale ka sebopeho sa Moea o Halalelang, a 
fetohang nama ho rōna, ka Motho eo Jesu Kreste, re tla Mo 
roesa moqhaka oa Khosi ea Likhosi. Ke hantle. Lea bona?
303 Joale, hopolang, ka eona nako eo Kreste a batlileng a 
hloella Terone, le antikreste o hloella terone, Judase. Ka eona 
nako eo Kreste a batlileng a falla lefatšeng, Judase o falletse 
lefatšeng. Ka eona feela nako eo Moea o Halalelang a batlileng 
a khutla, antikreste o a khutla.
304 Lea tseba, Johanne o buile mona, “Lōna bana, le se ke la 
hloka tsebo, lea tseba, ka antikreste, ea seng a tlile ’me a sebetsa 
baneng ba ho se lumele.” Antikreste mohlang oo, e ne e le eo, a se 
a qala a bopa moea oa Bonikola ka mono, ho etsa mokhatlo.
305 Ha ho makatse haesale ke hloea ntho eo! Lea bona? Lea 
bona? Ke lōna bao. E ne e se ’na; e ne e le ho Hong ka mono. 
Ke eo ntho eo. E hlahile. Lea e bona na? [Phutheho e re, 
“Amen.”—Mong.] Haesale ke le maphakong a eona. Ke sa e 
bone ho fihlela joale. ’Me joale kea e tseba. Ke eo. Moea oo oa 
Bonikola, haesale Molimo a o hloile.
306 ’Me joale moea oo o etsoa nama, ’me ba o roesa moqhaka. 
’Me ke ena hantle mona, sona seo Bibele e ba boletseng ba tla 
se etsa ka eona. E phethahetse. Oh, khili! Ho etsoa nama! O 
fetoha monna, ’me ba mo roesa moqhaka.

307 Balang, lemohang! Kapa, balang, ke rialo, kamoo Daniele 
a ’moletseng a tla hapa ’muso oa kereke. Le ka rata ho e 
bala? [Phutheho e re, “Amen.”—Mong.] Re na le nako eo, ha 
ke re? [“Amen.”] Ke hantle. Mamelang. Ha re khutleng ho 
Daniele, nakoana feela. Phetlang morao Bukeng ea Daniele, 
’me re tla bala nakoana feela. ’Me re tla etsa metsotso e ka 
bang leshome-hlano, e mashome a mabeli, kapa e mashome a 
mararō, kapa ntho e kang eo. Ke hantle? [“Amen.”]
308 Ha re tšoareng Daniele, khaolo ea 11, ’me re nke temana ea 
21. Daniele ke enoa, joale Daniele o bolela kamoo thaka lena le 
tla hapa kateng.

’Me ho tla tsoha e mong tulong tsa hae ea nyatsehang, 
(Roma, o a bua), ea sa lokeloeng ke ho beoa morena: 
(joale shebang) ’me o tla itlhahisa ka ea khotso…
itlhahisa ka khotso, a ikhapele borena ka mano.

309 E entse joalo hantle! Ke seo Daniele a se boletseng 
antikreste enoa a tla se etsa. O tla ngomelana le litulo tsa 
batho. E, e tla lumellana le lenane la bona—la bona la lijo 
tsa letsatsi lena, la likereke. Hobane, mongoaheng oa 
kereke ena, ha ba batle Lentsoe, Kreste, ba mpa ba ipatlela 
kereke. Ntho ea pele, ha ba u botse hore u le Mokreste na. 
“U setho sa kereke efe? Kereke efe?” Ha ba batle Kreste, 
Lentsoe. U ka tloha, ua ba bolella ka Lentsoe le kamoo ba ka 
iphethisisang kateng, ha ba batle Hoo. Ba batla ho hong, ho 
phela ka boithatelo ba bona, litho tsa kereke ba ntse babaletse 
bopaki ba bona. Lea bona? Lea bona? Ka hona, o nyallana le 
lenane-lijo la bona hamonatjana. ’Me, le hopole, qetellong o 
bile a bitsoa e “motšehali,” kahara Bibele, e le seotsoa se nang 
le barali. O nyallana le rasiti ea letsatsi hamonatjana, e leng 
seo batho ba se batlang. Ke eona eo.
310 Molimo o e tšepisitse. Lentsoe ha le nyatsuoa, ba 
phallela litakatso tsa bona. Ha re baleng Bathessalonika 
hape. Ha re…Ke batla le shebe mona motsotso feela. Yaa, 
be, re e balile, nakoana e fetileng. Bathessalonika ba Bobeli 
2:9-11. E ba boletse joalo. “Ka ho nyatsa, ho hanela ’Nete, 
ba tla neeloa kelello e thotofetseng, ’me ba tla lumela 
leshano ba tsuoe ka lona.” Joale ke seo—ke seo Moea o 
Halalelang a se buileng.
311 Joale, na hase eona takatso ea kereke kajeno? [Phutheho e 
re, “Amen.”—Mong.] U leka ho bolella batho hore ba tlameha 
ho etsa sena, sane, kapa se seng, ba phakisa ba u bolella hore 
bona ke Methodise, Presbeteriene, kapa eng, bao “u cha u 
tšolang sekepeng sa bona.” Lea bona? Ruri. Ba e batla.
312 Eaba Molimo o re, “Ha ba e batla, Ke tla ba fa eona. 
Hantle-ntle Ke tla etsa hore ba e lumele e le ’Nete, hobane Ke 
tla ba thotofatsa kelello ka nqa ea ’Nete.” Joale mona le shebe 
seo Bibele e se buang, hape, “Joaloka Jannese le Jambrese ba 

hanetse Moshe, le mathaka ana a tla etsa joalo matsatsing a 
bofelo, ba thotofetseng kelello ka nqa ea ’Nete; ’me ba tla fetola 
mohau oa Molimo oa rōna ho bola, ba furalle Morena Molimo.”
313 Joale le bona moo e leng teng; hase Katolike e ’notši, 
empa Protestanta. Ke ntho eohle. Ke lefatše lohle le 
hlophisitsoeng. Ke eo mokalli oa pere e tšoeu, tlasa e—e 
tšobotsi ea—ea e—e—e (bosoeu) ho loka, kereke, lea bona, 
empa ke antikreste. E tlamehile ho tšoana. Ho kalla pere, le 
hona, joaloka Kreste ea tlang a kaletse pere. Lea bona? Oh, 
anti, e bapile hoo ho ka thetsoang le bona Bakhethoa! ’Me ke 
enoa. Ke antikreste.
314 O qalile ho kalla mongoaheng oa kereke ea pele. Joale o 
kalla a theoha, ho haola le mongoaha o mong le o mong. Joale 
mo shebeng. U re, “Motšeo koana, motšeo koana nakong ea 
baapostola?” O bitsitsoe “Banikola” mono. Eaba, mongoaheng 
oa kereke e latelang, eaba o fetoha “thuto” kahara kereke. 
Pele, e le feela “polelo,” eaba o fetoha “thuto.”
315 Ho ikalakatisa, batho ba tlotlehileng, ba apereng 
makhethe, ba hlile ba rutehile, ba khabisitsoe, keha ba hloile 
boitšoaro boo kahara kereke. Che, bao, “Ha re batle nyee 
eo eohle ea Moea o Halalelang. E tšoanetse e be kereke! 
’Me bohle re tla feta Lekhotleng la Nicaea, le joalo, mane 
Roma.” Eitse ha ba fihla mono, ba amohela kereke, ’me ba 
amohela bopagane, Boroma Bokato-…kapa bopagane, 
Roma ea pagane, le litumelokhoela tse ’maloa. Le ho nka 
e—e Astarte, “mofumahali oa leholimō,” ho e fetola Maria, 
’mè. Ho fetola bafu babuelli, le joalo. Le ho nka bohojana bo 
khilikoe ba kosha, etsoe bo sa ntse bo beoa khilikoe mono, 
bo bitsoa ’mele oa Kreste, “hobane bo emetse mofumahali 
oa leholimō.” ’Me Katolike e a feta, ’me o iketsa pontšo ea 
sefapano. Hobane, mabone a ntseng tuka kahare ka mono, 
kosha eo e tlameha ho fetoloa Molimo, ka matla a moprista. 
Athe, hase letho haese bopagane bo pepenene. Lea bona? Ke 
hantle.
316 Ke mpa ke sa utloisise. Be, e, kea khona. E, kea khona. E, 
monghali! Ke e utloisisa, ka mohau oa Molimo. Ehlile.
317 Joale lemohang. Oh, khili, ba khona hakakang ho etsa 
joalo! Lea bona? ’Me ba tloheletsoe litakatso tsa bona. Che, ke 
’nete, ha E a u tlama ka letho. Che, monghali. Ha u sa batle ho 
E etsa, ha u a qophelloa ho E etsa. Ha u sa batle ho itekanya le 
mofuta oa bophelo ba Molimo le lintho, le ho khumama, ha E a 
u tlama. Molimo ha o E etsise motho ka sheshe.
318 Empa e re ke u bolelle taba. Haeba lebitso la hao le ngotsoe 
Bukeng ea Bophelo ea Konyana pele ho theoa lefatše, u tla thaba 
hakakang ho E etsa, u ke ke ua ema le motsotso ho E etsa.
319 Sheba mona. U re, “Ke batla u utloisise, hore le ’na ke 
morapeli ea mokaalo!” Be, e ka ba ’nete.

320 Sheba, ea ka reng baprista bao hase barapeli ke mang, 
bona ba litšiung tsa Morena Jesu? Ea reng Iseraele e be se 
morapeli ke mang, koana feelleng? Athe ba bile ba…
 “Be, Molimo o ntlhohonolofalitse hangata!”
321 E, le bona, O ba entse joalo. Ba sa tlameha le ho iphelisa. O 
ba fepile ho tsoa leholimōng. ’Me Jesu o itse, “Bao, e mong le e 
mong, o lahlehile ’me o felile ’me o timetse.”
322 “Bontata rōna,” ba itsalo, “ba jele manna feelleng, ka 
lilemo tse mashome a mane.”
323 Jesu o itse, “’Me bao, e mong le e mong, o shoele, o arohane ka 
Bosafeleng.” Lea bona? O itse, “Empa Ke ’na Bohobe ba Bophelo 
bo theohileng ho Molimo Leholimōng. Ea jang jang Bohobe bona, 
a ke ke a shoa le ka mohla.” Lea bona? Ke Sefate sa Bophelo.
324 Elelloang boitšoaro le mohla Jesu a ne a fihla. Baprista 
bao, ba ile ba nyolohela mono, ba tletse borapeli. Moshanyana, 
ho se mang ea ka bitsang banna ba sa lokang. Khele! Ba ne ba 
hoanta ka setapo sa molao oo. Ba entse sohle, se laetsoeng ke 
kereke eo. Ha ba hloleha, ba ne ba tlapungoa ka majoe. ’Me 
eaba O tsoa a tsamaea…Le tseba seo Jesu a ba bitsitseng 
sona? Johanne o ba bitsitse, “Sehlopha sa linoha tsa joang! Le 
se ke la nahana, kahobane le le litho tsa mokhatlo oo, le amana 
le Molimo ka letho.” ’Me Jesu o itse, “Le bana ba ntata lōna, 
diabolosi.” Ho re, “Ho etsahetseng, nako le nako ha Molimo 
o roma moporofeta? Le mo tlepelitse ka majoe la mo lahlela 
lebitleng. ’Me joale lea tsoa le khabisa lebitla la hae.”
325 Ana kereke ea Katolike ha ea etsa joalo? Shebang Joan 
of Arc, le Santa Patrick, le ba bang bohle. Ke bona ba ba 
hlahletseng kahare. Eaba ba epolla setopo sa Joan of Arc, ba se 
lahlela nokeng, lilemo tse makholo a ’maloa ha morao. Ba mo 
chesitse ho thoe ke moloi.
326 “Le bana ba ntata lōna, diabolosi, ’me le etsisa mesebetsi 
ea hae.” Hantle haholo. Taba ena e tlil’o finyella lefatše lohle. 
Lea bona? Hantle! Ke seo Jesu a se buileng.
327 ’Me le re ka ho lōna e itoketse, ekare e ehlile e a babatseha, 
pere e tšoeu eo. Empa le shebe seo le se tšoereng. Ke eona 
hantle ntho e kaletseng. Joale, empa O itse erekaha ba e 
batlile, O tla ba tlohella leshano le bohale.
328 Hopolang, seotsoa sena sa Tšenolo 17, e ne e le sephiri, 
“SEPHIRI, BABILONA, ’MA LIHLOLA.” ’Me Johanne a hla a 
mo tsota. Joaloka monna enoa…Shebang, be butleng, re fihla 
mona re mo shebile o bohile pere ena. Lea bona? Empa lea 
elelloa hoba e ne e le…Se hlahileng ke sena, ho re, “O ile a mo 
tsota ka makalo e khōlō.” Empa sephiri sa eona, e le ho re, “o 
noele mali a bashoelatumelo ba Kreste.” Mono ho lutse kereke 
e ntle, e khabile ka purapera le ka gauta, “’Me letsohong la hae 
o tšoere pitsa, ea litšila tsa bootsoa ba hae.”

329 Bohlola keng? Ke bophelo bo sa lokang. O ne a aba thuto 
eo. Ho nka Lentsoe la Molimo ho Le fetola ntho e se nang 
matla, ka ntho e kang “Ahe boMaria,” le lintho tse ling tsena 
tsa mofuta, a li aba. “’Me likhosi tsa lefatše li febile le eèna.”
 “Be,” u re, “eo ke kereke ea Katolike.”
330 Empa e ne e le “’ma lihlola,” lea bona, eona ntho eo a neng 
a le eona. Ke lōna bao.
331 Ho etsahetseng? Enere ha mohlabolli a eshoa ’me le 
molaetsa oa hae o eshoa, le re-…Le ile la o hlophisa, la hloma 
mphi ea “bo Ricky” ka mono, la e khutlisetsa morao ho phela 
ka boithatelo ba lōna. Ha lea ka la batla ho tiisetsa Lentsoe. 
Sebakeng sa ho tsoella ho khema le Lentsoe hantle, ba ile ba 
lula mono hantle, “Ena ke Eona.” Huh! Le se ke la etsa joalo.
 Eo, ke Eona, lea bona, ke Eèna ea holimo Mane!
332 Lemohang, ke ntho e le ’ngoe feela eo. Re batla ho hatisa 
linthoana tse ’maloa pele re koala.
333 Ke eona khosana e timetsang; batho ba Daniele. Lea e 
lumela? Joale taba ena ke tla e etsa, haeba le ka thusa ’me 
la ’mamella metsotso e ’maloa hape, ke tla—ke tla e fetisa 
ka potlako ea bokhoni ba ka. Empa ke batla ho e kholisisa, 
hobane ke…Moea o Halalelang o ’neile Eona, ka ho tiea 
joaloka ha ke eme mona. Lea bona? Lea bona?
334 Joale shebang, ha re nkeng, re khutlele ho Daniele hape, 
motsotso feela. Ke batla ho le balla nthoana, seo…Haeba le sa 
khutle, ho itoketse. Ke batla ho bala Daniele 9, Daniele 9. Ke 
batla ho bala temana 26 le 27 ea Daniele 9. ’Me le shebe, haeba 
e le eèna ea neng a tla felisa batho ba habo Daniele, seo a tlang 
ho se etsa.

Ka mora liveke tse mashome a tšeletseng a metso e 
’meli Motlotsuoa o tla tlosoa,…

335 Lea bona, O tla khaoloa ka liveke tse mashome a tšeletseng 
a metso e ’meli, tsa liveke tse mashome a supileng.

…e seng sebakeng sa hae: empa ka baka la batho le 
ka morena (ke bolaoli boo mona) ea tla tla (ea tla tla) 
o tla senya motse le…sehalalelo; bofelo ba oona e tla 
ba moroallo o moholo, ’me lintoa li tla ba teng ho isa 
qetellong litšenyeho tseo li se li laotsoe.

336 Ke batla ho le botsa lōna batho ting. Ka mora hoba Kreste 
a khaoloe lefatšeng, mehleng ea lilemo tse tharō le halofo tsa 
tšebetso ea Hae, tempele e sentsoe ke mang? E sentsoe ke mang? 
Roma! Ehlile. Konstantine kapa…Che, ke masoabi. Titase, 
molaoli oa Moroma, o ile a timetsa khosana. Joale le elelloe.
 Shebang sena, mathaka. Ho theoha hantle, lerako lena.
337 Mohla tsoalo ea Jesu, drakone e khubelu leholimōng ea ema 
pela mosali enoa, ho metsa Ngoana ha A se a belehiloe. Na ho 

joalo? [Phutheho e re, “Amen.”—Mong.] E ne e le mang, ke mang 
ea lekileng ho metsa Ngoana ha A se belehiloe? [“Roma.”] Rome. 
Lea bona? Ke eo drakone e khubelu. Khosana ea lōna ke ena. 
Sebata sa lōna ke sena. Lea bona? Ke bao, e mong le e mong oa 
bona, ka ho tšoana feela, lea bona, “ho metsa Ngoana.” Eaba 
Molimo o Mo nyollela Leholimōng a lula Teroneng ea Hae. Ke 
hona moo Kreste a leng teng joale ho fihlela nako e laotsoeng. 
Lea bona? Joale, le shebang seo a tlang ho se etsa.
338 Joale, oh, joale, kea kholoa ke qoqile le motho mona. 
Ekaba Moena Roberson kajeno, kapa motho e mong eo ke 
qoqileng le eèna, maloka le sena; e se maloka le taba ena mona, 
empa maloka le ntho e tšoanang. Kea kholoa nkile ka e rera 
mona, nakoana e fetileng, maloka le se tla hlahela Unites 
States ena, ka qhang-qhang ena ea chelete. Lea bona? Be, hona 
joale re lefa melato ea rōna ka makhetho a tla lefelloa lilemong 
tse mashome a mane ho tloha kajeno. Re saletse morao 
hakaalo. Na le utloile KAIR holimo mono, kapa Lifeline, la e 
mamela, lea bona, ho tsoa Washington? Helang, re chonne ka 
botlalo. Ke phetho.
339 Molato keng? Gauta e koaletsoe kaofela, ’me Bajuda ba 
tšoere libondo. E tla ba Roma. Joale shebang. Re tseba mong’a 
meaho e meholo ea mavenkele, empa Roma e ruile karolo e 
fetisang ea leruo la lefatše. Ho setseng hohle, ho shobiloe ke 
Bajuda. Joale shebang sena. Joale mamelang taba ena, kamoo 
Moea o Halalelang o ntlhahiselitseng eona.

O tla hlaba selekane se matla le ba bangata ka veke 
e le ’ngoe: (joale shebang) ’me mahareng a veke o tla 
felisa sehlabelo le litlamo,…’me manyala a tšenyo a 
tla lula tempeleng, ho fihlisa bofeliso bo laetsoeng, bo 
oela koana holima mosenyi.

340 Shebang! Oh, ke rabohlajana oa motonana! Ke enoa mona. 
Joale, re takile setšoantšo sa rōna ’me re mo tseba e le Roma. 
Re mo tseba e le mokalli oa pere e tšoeu. Rea tseba hore o 
tsoile e le thuto. ’Me ebe Roma ea pagane e ne e le eng? E ne e 
fetotsoe Roma ea mopapa, ’me ea roesoa moqhaka.
341 Joale shebang, “Nakong ea qetelo.” E seng litšiung tse 
qalang tsa therō ea Kreste, empa, “nakong ea qetelo,” ho ella 
mafelong a veke, etsoe re sa tsoa hotolla liveke tse mashome a 
supileng tsa Daniele. ’Me Kreste o porofetile lilemo tse tharō 
le halofo, ho laotsoe lilemo tse tharō le halofo. Na ho joalo? 
[Phutheho e re, “Amen.”—Mong.] ’Me mehleng eo khosana ena 
o tla hlaba selekane le batho ba habo Daniele, e leng Bajuda.
 Ke mohla Monyaluoa a tla tlosoa hona joale. A ke ke a e bona.
342 Lemohang, mafelong a halofo ea veke ea Daniele, batho 
ba hlaba selekane. Khosana ena e hlaba selekane le Roma, e 
hlaba selekane le bona, ntle le pelaelo ka baka la leruo, hobane 
Katolike le Mojuda ba tšoere leruo la lefatše.



TIISO EA PELE 47

343 Ke ne ke etetse Motse oa Mopapa. Ke bone moqhaka o 
mafapha a mararō. Ke ne ke tla ekenela lipotsisiso le mopapa; 
ke li hlophiselitsoe ke Baron Von Blomberg, e le ka…e le 
thapama ea Laborō ka hora ea borarō.
344 Eare ha ba nkenya ho morena, ba lokolla likhafolinki tsa 
marikhoe a ka. Hoo ho itoketse. Ba ntaela ho se mo furalle le 
ka mohla, ho tloha ho eèna. Hoo ho itoketse.
 Empa ka re, “Ke tlameha ho etsang ka pela thaka lena?”
345 Ha thoe, “Be, u tla kena ka hare ’me u hlabe ka lengole le 
le leng u ake monoana oa hae.”
346 Ka re, “Lekhale. Lekhale. Che, monghali.” Ka re, “Ke 
tla—ke tla bitsa mang le mang moena ea batlang ho ba moena. 
Ke tla ’mitsa reverende, haeba a ipatlela tlotla eo. Empa, haele 
ho khumamela motho, eo ke tokelo ea Jesu Kreste a inotši.” Lea 
bona? Che. Che, monghali. Nke ke ka aka letsoho la monna e 
mong joalo. Che, le ho leka. Ka baka leo, ha kea ka ka etsa hoo.
347 Empa eaba ke pholletsa le Motse oa Mopapa. Khele, u ka 
sitoa ho u reka le ka lekholo la bilione tse bilione tsa didolara. 
Be, u ka e…’Me le nahane feela, “Leruo la lefatše,” Bibele e 
itsalo, “le fumanoe ka ho eèna.” Oh, nahanang ka libaka tse 
khōlō, libilione tse atisoang…
348 Hobaneng bokomonisi bo hlahile holimo mona Rashia? 
Ke loebehlana mala, ho utloa bareri ba itlatlarietsa ka 
bokomonisi, athe ha ba tsebe le seo ba itlantlang ka sona. Ke 
hantle. Bokomonisi hase letho. Feela ke sebetsa se letsohong 
la Molimo, ho khutlisa molato oa lefatše, ka baka la mali a 
bahalaleli. Ke hantle.
349 Hoba Kereke e tlosoe, Roma le—le Bajuda ba tla hlaba 
selekane. Bibele e ba tlalehile joalo, ’moho le batho ba 
halalelang. ’Me joale le lemohe, ba tla se hlaba hobane 
(hobaneng?) sechaba sena se tla chona. ’Me lefatše lohle le 
theiloeng holima sekala sa gauta le chonne. Lea e tseba. Haeba 
re phelisa ka makhetho, re namile mekoloto, ea lilemo tse 
mashome a mane ho qala kajeno, re eme hokae?
350 Ho ka etsahala ntho e le ’ngoe feela, eona, ke ho bokella 
lichelete ho lefa libondo. ’Me re ke ke ra khona. Ke tsa Wall 
Street, ’me Wall Street e laoloa ke Bajuda. Ho setseng ho koana 
Motseng oa Mopapa. ’Me Bajuda ba ruile ntho eohle kahara Wall 
Street, ’moho le moruo oa lefatše. Re ke ke ra e phutha.
351 ’Me hola ba ka e etsa, le nahana hore…Mathaka ana a 
wiski le—le batho bana ba likoae, athe, ka selemo libilione atisa 
ka libilione tsa didolara, li hlakoloa mekoloto ea lekhetho ea 
litšoantšo tsa khale tse manyala le lintho tse kang tseo. Ba fihla 
mono Arizona, ba reka lefatše la limilione tsa liakere, kapa la 
likete, ba cheka liliba tseo tse khōlō, ba lefa didolara tse likete 
tse mashome a mahlano, ba e lefa ka lekhetho. Ba ka u hlahlela 

chankana ha u sa lefe la hao. Empa feela ba khona ho le hlakola, 
ba cheka liliba, ba le phothoma ka likhofu. ’Me ba etsang? Ba 
haha liprojeke tsa matlo mono, khetlo le latelang, ka chelete eo 
ba e entseng. Ba tlameha ho etsa matsete. ’Me ba haha matlo, 
liprojeke, ka mono, ba a rekisa limilione tsa didolara. Le re 
mathaka ao a ka tenyetseha, ho fetola chelete ea naha?
352 Joaloka mothaka enoa tlase mona ka hara…Lebitso la 
hae ke mang? Castro o e entse. O entse bohlale bo le bong boo 
a kileng a bo etsa le ka mohla, mohlang oo, mohla a ne a senya 
libondo, a li lefa tsohle ’me a li senya.
353 Lemohang, empa re ke ke ra etsa joalo. Mathaka ana a ke 
ke a e lumella. Bahoebi ba enneng ba lefatše ba e tšoere.
354 ’Me hape ntho e ka etsoang e ’ngoe feela. Kereke ea 
Katolike e ka e lefa kaofela. Ke eona feela e tšoereng chelete. 
’Me a ka khona, ebile e tla etsa joalo. ’Me etlare ha e etsa tjena, 
ho e fumana, e tla rerisana le Bajuda, ho hlaba selekane. ’Me 
etlare ha e hlaba selekane sena le Bajuda…Joale, hopolang, 
ke ntse ke e hotolla ka Lengolo. ’Me joale, ha e etsa tjena, ha e 
hlaba selekane sena, rea elelloa, ho Daniele 8:23 le 25, “mano 
a tla atleha,” ’me mano ke tlhahiso, “letsohong la hae.” ’Me 
selekane sena o se hlaba le Bajuda.
355 ’Me, khabareng ena, lilemo tse tharō le halofo, o khaola 
selekane sa hae, hang hoba a phethe morero oo, a se a fumane 
chelete ea Bajuda. ’Me ha a ketso joalo…Oh, khili! Oh, khili!
356 O bitsoa antikreste ho fihlela bofelong ba mongoaha 
oa kereke, hobane eèna ke…eèna le bana ba hae ba eme 
khahlano le Kreste le Lentsoe. Monna enoa o bitsoa antikreste.
357 Joale, o tla tšoara chelete. ’Me ke hona moo ke hopolang 
e tla kena teng. Motsotso feela, ha ke bua tjena, ke batla ho e 
khutlela motsotsong feela.
358 O bitsoa antikreste, ’me o tla bitsoa antikreste, mahlong a 
Molimo, ho fihlela nako ea qetelo. Joale, empa mohlang oo o 
tla bitsoa ho hong hosele.
359 Joale, etlare hobane a laole chelete eohle ka botlalo, “O tla 
roba selekane sena le Bajuda,” kamoo Daniele a ’moletseng 
mona, “bohareng ba halofo ea ho qetela ea liveke tse mashome 
a supileng,” tsa Daniele. ’Me jole he, moena, o tla etsa’ng? O 
tla hapa khoebo le moruo oa lefatše lohle, setlamo le lefatše, 
hobane o tla nka leruo la lefatše, ka botlalo. ’Me nakong eo, ho 
tla hlaha baporofeta ba babeli bao ’me ba tla bitsa likekholo 
mashome a mane a metso e mene. ’Me ho tla etsahala’ng? Ke 
mohla letšoao la sebata, sa Tšenolo 13, le tla hlongoa, hobane 
o laola moruo ohle, khoebisano, le ntho eohle ea lefatše. ’Me ho 
tla etsahala’ng? Ho tla hlongoa letšoao la sebata, hoo, “Ho se 
be motho ea ka rekang leha e le ho rekisa, ha a se na letšoao la 
sebata.” [Moena Branham o kokota hararō sefaleng—Mong.]

360 Ho lebohuoe Molimo, ke mohla Kereke e tla beng e ntse e 
thabela lilemo tse khōlō tse tharō le halofo Khanyeng, e ke ke 
ea tlameha ho feta mono.
361 Joale lemohang, nakong ea qetelo, mafelong a mengoaha 
ea kereke joale, o bitsoa…Eèna le bana ba hae ba bitsoa 
antikreste, hoba ntho efe e khahlano le Kreste e anti-Kreste. 
’Me hohle ho khahlano le Lentsoe ho khahlano le Kreste, hoba 
Kreste ke Lentsoe. Joale ke antikreste.
362 Hape, ho Tšenolo 12:7-9, mohla Satane a liheloang, moqosi. 
Na le batla ho e ngola, hoba ke batla hore le e bale. Ha re na 
nako joale; e atametse, mashome a mabeli kapa leshome-hlano 
pele ho leshome, lea bona. Empa ho Tšenolo 12:7-9, “Satane,” 
moea, “diabolosi,” ea leng holimo koana hona joale, “moqosi 
oa banababo rōna.” Ho lokile.
363 Kereke e a nyolloa, ’me Satane o a lelekoa. Mohla Kereke e 
nyolohang, Satane o a theoha, ke moo Satane a iketsang nama 
kahara antikreste ’me o bitsoa “sebata.” Ebe ho, Tšenolo 13, o 
hloma letšoao. Lea bona?
364 “Mohla Ea thibetseng,” hona joale feela, Bokreste bo sala 
lefatšeng ka bohloeki ba bona, ka baka la, “Ea thibetseng.”
365 Hopolang morao mona ho Bathessalonika, “Ea lutseng 
tempeleng ea Molimo, a ipitsa Molimo, a tšoarela libe 
lefatšeng.” ’Me e tla tsoella, “’me bokhopo bo tla eketseha,” le 
joalo-joalo. Hobane, e ke ke ea tsejoa, le joale, hofihlela nako 
ea hae ea ho senoloa e baloa.
366 ’Me ke mohla Kereke e tla nkuoa. ’Me mohla E nkuoang, 
ke mohla a iphetolang ho tloha ho antikreste joale, oh, khili, 
“kereke, kereke e khōlō le sane,” joale o fetoha “sebata.” 
Uh-huh! Ekare nka e bontša batho.
367 Joale le hopole, antikreste le sebata ke moea o le mong. 
Ke boo bontrintase. E, monghali. Ke mekhahlelo e merarō ea 
matla a diabolosi ea tšoanang. Hopolang, Bonikola, lea bona, 
eka khona bo fetohe nama pele bo roesoa moqhaka. Lea bona? 
Joale shebang sena, mekhahlelo e merarō. Mokhahlelo oa pele, 
o bitsoa antikreste; mokhahlelo oa bobeli, o bitsoa moporofeta 
oa bohata; mokhahlelo oa borarō, o bitsoa sebata.
368 Lemohang, Bonikola, thuto ea antikreste e qalileng litšiung 
tsa Pauluse, khahlano le Lentsoe la Molimo, antikreste.
369 O bitsitsoe, hape, moporofeta oa bohata. Ke hore, ke 
mohla thuto e fetohang monna, e ne e le moporofeta oa thuto 
e laolang, oa e—e bolaoli ba kereke ea Katolike. Mopapa e ne 
e le moporofeta oa lentsoe la bohata, ’me hoo ho mo fetotse 
moporofeta oa bohata.
370 Mokhahlelo oa borarō ke sebata, monna ea roesitsoeng 
moqhaka matsatsing a qetelo, ka matla ohle ao Roma 
ea pagane e kileng ea a ruoa le ka mohla. Hobane, sebata 

se hlooho li supileng, drakone, e lelekiloe leholimōng, eaba e 
fetoha nama kahara moporofeta oa bohata. Ke eo, o ne a ena 
le meqhaka e supileng, o ile a lelekoa a liheloa lefatšeng le 
holima leoatle. Ke hantle.
371 Re ntse re reng? Mokalli enoa ke mang, mokalli enoa oa 
pere? Na lea tseba keng? Ke monna-senatla sa Satane.
372 Ke ne ke etile bosiu bo bong, le baena ba babeli ba lutseng 
ka kerekeng ena hona joale; Moena Norman, morao mane, le, 
kea kholoa, le Moena Fred. Re etile ho mamela monna a ruta 
ka antikreste. Monna ea tsejoang, e mong oa ba hloahloa ba 
Assemblies of God, ’me tlhaloso ea hae ea antikreste, e re, “Ba 
tla honya vithamini ea mofuta, ba e ntše—ba e ntše ho monna, 
ba ntano entela bophelo bona bo tsoang ho monna kahara 
setšoantšo se seholo se ka hlaba…se ka khonang ho takalatsa 
bophara ba folete ea motse ka nako. ’Me hoo ke…” Le 
nahanang ka monna ea tletseng Moea o Halalelang, athe o tlasa 
bohlanka ba thetso ea mofuta oo, kapa ea itlalehang joalo?
373 Athe, Bibele ke ena, e bolela hore antikreste ke mang. Hase 
e…Ke monna. Lemohang, mokalli enoa hase letho empa ke 
monna-senatla sa Satane, diabolosi nameng. Ke seqhobane se 
hlalefileng. Joale, kea kholoa le sekehetsa litsebe tsa lōna. Ba 
kile ba hlahloba e mong oa bana ba hae, nakoana e fetileng, 
khasong ea thelebishene, ho bona haeba a se bohlajana ho 
feta monna ea hlahlamang, ea iketelang Botonakhōlō. Lea 
bona? Empa, koana, o hlile o hlohliloe bohlale; le Satane o 
joalo. O ntse a leka ho bo rekisa. O ile a bo rekisetsa Eva. 
O re rekiselitse bona. Haesale re batla monna-senatla. Re e 
fumane. Ke hantle. Lefatše lohle le batla monna-senatla. Ba 
tla e fumana. Beang butle feela ho fihlela Kereke e nyolloa, ’me 
le Satane a lelekoa; o tla fetoha nama. Ke hantle. Ba ntse ba 
batla monna ea ka etsang mosebetsi o makhethe. O tla e etsa.
374 Ho ruteha! Enoa ke…Monna-senatla sa Satane, ka thuto, 
ka bohlale, ka thutamolimo ea kereke e leng ea lipolelo tsa 
hae, e leng ea boiqapelo ba hae. ’Me o kaletse pere ea hae 
e tšoeu ea mokhatlo oa bolumeli, ho thetsa batho. ’Me o tla 
hapa borapeli bo bong le bo bong ba lefatše, hobane bohle ba 
kenela konfederasi ea—ea e…ea likereke, le konfederasi ea 
likereke tsa lefatše. ’Me ba se ba hahile meaho ea oona, ’me 
ntho eohle e malala-a-laotsoe hantle. Ha ho letho le setseng. 
Mokhatlo o mong le o mong oa bolumeli o hlonngoe kahara 
eona, federasi ea likereke. ’Me e tšehetsoa keng? Roma. ’Me 
hona joale mopapa o hlaba mokhosi, “Bohle re bang. Tloong re 
kopaneng re tsamaeeng ’moho.”
375 ’Me batho bana, esita le ba bang ba lōna batho ba Full 
Gospel, ho hanyetsa, le tlameha ho latola thuto ea lōna ea 
boevangeli, ho amohela khato e kang eo. Le entseng? Bofofu bo 
kaale kang, ka ntho eo ea bolumeli, le hanne ’Nete. ’Me ’Nete 

e kile ea hlahisetsoa bona, ’me ba—’me ba tloha ba E furalla, 
ba E siile. ’Me joale ba “tlohelletsoe thetso e bohale, ho lumela 
leshano le ho ahloloa ’moho le eona.” Ke eona hantle.
376 ’Me antikreste e hapa ntho eohle. ’Me Bibele e boletse, ho 
itsoe, “O thetsitse bohle,” b-o-h-l-e, “bohle holima lefatše, bao 
mabitso a bona a sa kang a ngoloa tlasa Litiiso tseo ho tloha 
motheong oa lefatše.” [Moena Branham o opile liatla tsa hae 
hang—Mong.] Hum! Joale, efèla haeba Bibele e mo tlalehile a 
entse hoo, o e entse.
377 Ba re, “Be, ke setho…” Ke moo he. Yaa. Ke eona hantle 
feela. Esale eona thupello ea seotsoa seo. Esale eona tsamaiso e 
qalileng tšimolohong, e leng antikreste, tsela eohle.
378 Ke sa tla utloa tsa eona, empa eo ke…Ke ’Nete. Ke 
lebeletse joalo. Amen.
379 Joale, lemohang, o tla hlola. ’Me o se a batla a e tšoere hona 
joale, esale antikreste, pele a fetoha sebata. Le bua ka kahlolo 
e khopo? Beang butle feela. [Moena Branham o kokota sefaleng 
hane—Mong.] Le shebe mohla ba holima lefatše ba tlamehang ho 
feta nthong eo. Uh-huh. “Ho tla ba le lillo, liboko, le litsikitlano 
tsa meno. Hobane drakone, Roma, e ile ea phutsalatsa metsi 
molomong oa eona, ho etsa ntoa le masalla a peō ea mosali, e 
leng ona a neng a setse lefatšeng ka mora ho khethoa le ho ntšoa 
ha Monyaluoa. Eaba drakone e etsa ntoa le masalla, e leng ba sa 
kang ba batla ho e kenela, ’me mohlang oo ba tla tsongoa.”
380 ’Me Kereke ea makhonthe e ka feta moo hola e le ntho e ka 
etsoang; empa, lea bona, ba se ba kene tlasa Mali ana, ka mohau 
oa Kreste, ’me ba ke ke ba feta hara Matšoenyeho. Ha ba na 
nako ea Matšoenyeho. Ntho e latelang ho Kereke ke Hloibilo. 
Amen, hape amen! Ho bokoe Molimo. Oh, kamoo ke ratang sena!
381 Ha nke ke le bolelle. Re le joetsa seo mohloli a tlang ho se 
etsa, ’me o tla hlola ruri. O se a khonne. E se e tlanngoe lefito, 
ke phetho; e tlilo rokoa, ka chelete, le ka takatso e litšila. Ke 
eona hantle. Ba rata chelete ho feta Molimo. Hohle hoo ba ho 
nahanang hona joale ke, “Ebe o na le chelete e kae?” Ke eng?
382 Lea tseba, ho itsoe, khafetsa, “Neang kereke chelete, ’me 
e tla hlanamisa lefatše. Neang kereke chelete, e tla romela 
baboleli lefatše ka bophara. ’Me e tla etsang? E tla hapela 
Kreste lefatše.”
383 Ha nke ke u bolelle, motsoalle oa ka oa sefofu, oa mofo. 
Lefatše ha le haptjoe ka chelete, empa ka Mali a Jesu Kreste. 
Neang Molimo banna ba linatla, ba ka emang mono holima 
Lentsoe, e ka bang ho phela kapa ho shoa; ke hona ho tlang ho 
hlola. Uh-huh. Ho tla hlola ntho e le ’ngoe feela, bao mabitso 
a bona a ngoliloeng Bukeng ea Bophelo ea Konyana ho tloha 
motheong oa lefatše. Ke hona feela ho tlang ho Le utloa. 
Chelete e ke ke ea amana le eona ka letho; e ba khohletsa hara 
meetlo ea malumeli a bona koana.

384 Ha re boneng. E, seqhobane sa thuto, e tla ba sona. O tla be 
a le masene. Khele, khele, khele! Le bana bohle ba mo likileng 
ba tla ba masene, Ph.D., L.L.D., bo-L.D. ba babeli, Q.S.D., 
A.B.C.D.E.F. ho theohela ho Z. Ba tla be ba e shobile kaofela, 
masene. Hobaneng? Ba futsitse lefutso la Satane. Mano a mang 
le a mang a tšekisitsoeng khahlano le Bibele kea Satane.
385 Ke sona seo a hapileng Eva ka sona. Eva o itse, “Oh, ho 
ngoliloe ho thoe, Molimo o re thibetse hona.”
386 A re, “Empa, bea butle. Ruri Molimo a ke ke a etsa joalo. 
Empa e tla u tutubulla mahlo e u hlalefise bohlale bo itseng.” 
O ile a bo fumana.
387 Haesale re ’matla. Re e fumane, hape, sechaba sena. 
Lemohang, o tla hapa lefatše lohle la borapeli. O tla hapa, 
a hlabe selekane le batho bahabo Daniele. Ke ena, e hara 
Balichaba le hara batho bahabo Daniele, Bajuda livekeng tsa ho 
qetela tse fetileng. ’Me ke rōna bana, re bile re e taka matlapeng. 
Le e bona, ka phethahalo, ke eo moo e leng teng. Ho lebohuoe 
Molimo. Ke eo moo a leng teng. Tsamaiso ea mokhatlo ke ea 
diabolosi. ’Me ha ho litebele tse khutlisoang, le hona. Lea bona? 
Ka eona hantle. Ke motso oa diabolosi. Ke e…
388 Joale, hase batho, hase batho ba kahare ka mono. Bao 
ke batho ba Molimo, bongata ba bona. Empa, lea tseba 
keng, etlare ha re fihla mona, mohla re kenang moletsong oa 
Literompeta tsena; ’me, khetlo le latelang ha ke feta, e tla ba 
ho utloahatsoa ha Literompeta tsena. Le hopole, mehleng ea 
tsona, ea lengeloi la ho qetela…Lengeloi leo laborarō lea fofa, 
“Tsoang ho eèna, lōna batho ba Ka!” Mohla Lengeloi leo le 
fofang, Molaetsa oo oa Terompeta ea ho qetela o liheloa mona 
ka eona nako eo, Molaetsa oa lengeloi la ho qetela, manollo 
ea Tiiso ea ho qetela. Hoo hohle ho etsahala ka nako e le 
’ngoe. E, monghali. Hoo hohle ho kopana ’moho ’me ho tlolela 
Bosafeleng koana.
389 Joale keng? Nakong eo mothaka enoa a ntseng a hlola…
Ke ntano koala. Molimo o tla etsa ho hong, hape. Re se ke 
ra nea Satane tlotla eohle mona, lea bona. Re se ke ra bua 
ka eèna, ho hang. Lea bona? Mohla nthohali ena e ntseng e 
etsahala mono, mohla tsamaiso e khōlō ena e ntseng e harela 
mekhatlo ena, kahara setlamo, hore ba iteanye hammoho 
ho emellana le bokomonisi, athe ha ba tsebe hoba Molimo o 
hlahisitse bokomonisi ho ba hlola. Ehlile.
390 Keng—keng—keng ho hlahisitseng bokomonisi koana 
Rashia? Ka baka la ho hloka hloeko ha kereke ea Roma le 
ntho eohle. Ba ile ba sheshena chelete eohle Rashia, ba bolaisa 
batho tlala, ba sa ba fe letho, sebakeng sa hoo, ’me ba iphelela 
joaloka lefatše lohle.
391 Nkile ka etela Mexico, nakoana e fetileng, eaba ke bona 
bana ba futsanehileng bao. Naha efe le efe ea Katolike ha 

khone ho iphatela. Ha ho le e ’ngoe ea tsona. Mpontšeng 
sebaka. Mpontšeng moo li leng teng. Naha efe le efe e laoloang 
ke Katolike ha e khone ho iphatela. Fora, Ithali, le tseo tsohle, 
Mexico, hohle moo u eang teng, ha li khone ho iphatela. 
Hobaneng? Kereke e ba amohile ling tsa bona tsohle. Ke ka 
baka leo Rashia e ba rahetseng kantle. Le shebe se hlahileng.
392 Ke tseba sena, ka bonna. Nkile ka ema tlase mono. ’Me u 
ka nahana hore ke nako ea jubile, u utloa litleloko li lla. ’Me 
mosali oa mofutsana ke enoa, o theoha ka seterata, a hulanya 
maoto a hae. Ntate a pepile lesea; ba babeli kapa ba bararō, 
ba ntse ba lla. A ntse a itlhokofaletsa mohalaleli ea shoeleng 
holimo mono. A tšoere…O hopola a tla nkeloa Leholimōng, 
ka ketso eo. Oh, ke ntho e haulang haholo!
393 Hape ke bona mono, ho eme, ke mona ho fihla…Moruo 
oa bona ha o raliloe hampe! Kereke e ba amoha ling tsohle tsa 
bona. Puncho e monyenyane, ke enoa, mohlomong—mohlomong 
Puncho e bolela Frank. O a theoha, ’me ke sehahi sa litene, ’me 
o etsa—o etsa pesos tse mashome a mabeli ka veke. Empa e tla 
nka pesos tsohle tse mashome a mabeli, e mo rekele para ea 
lieta. Ke moruo oa bona oo. Empa joale, mona, ho ka thoeng 
haeba—haeba eèna, e le ’metli oa majoe le meselara, ’me a etsa 
pesos tse mashome a mabeli ka veke, ke mpa ke ipuela feela. Ha 
ke tsebe hore o etsa bokae, empa ha re re ke kamoo moruo oa 
mofuta oo kamoo o raliloeng kateng. Lemohang, joale, haeba a 
etsa pesos tse mashome a mabeli ka veke.
394 Mona ho fihla Chico, lea bona, e bolelang “e monyenyane,” 
’me ka ntle mono o sebeletsa pesos tse ka bang hlano ka veke. 
’Me o fepa bana ba leshome, empa motho e mong o tla kokota 
monyako oa hae, [Moena Branham o kokota sefaleng makhetlo 
a ’maloa—Mong.] ho nka pesos tseo tse ka bang hlano, kapa tse 
’ne, le hona, ho lefa kandelare ea mafura e hotetsoang holima 
aletare ea gauta, e jang milione oa didolara bakeng sa libe tsa 
hae. Ke lōna bao. Moruo o raliloe joalo. Linaha tseo li joalo.
395 Ntho eo e hapa lintho tsohle. Kereke e hapa tsohle. E 
fupere ntho eohle seatleng sa eona. Ke phetho. ’Me eèna, ka 
chelete ea Bajuda, selekaneng seo, kamoo Bibele e boletseng 
kateng, ba tla sheshena ntho eohle.
396 Ebe moo a fetohang sebata. A ntano roba selekane sa hae, 
’me o a rusolla. O harola peō eohle ea mosali, ka mokhoa oo. 
’Me o phutsalatsa metsi molomong oa hae; ho etsa ntoa. ’Me ho 
tla ba le lillo, le liboko, le litsikitlano tsa meno.
397 ’Me Monyaluoa o ntse a chata, koana Khanyeng, lea bona, 
ka eona nako eo. U se ke ua e fosa, motsoalle. Molimo nthuse 
hle! Ke—ke batla ho ba teng mono. Ha ke tsotelle moputso. 
Ke—ke batla ho ba teng mono.
398 Joale, le elelloe, mohla sena se ntseng se tsoeletse, pele sena 
se etsahala, ke rialo, holima lefatše, Molimo o tšepisitse…

Mehleng ea pherekano eohle ea mekhatlo ea bolumeli, ha ba 
ntse ba ngangisana ka liphapang tsa litumeloana tsa bona, 
Molimo o tšepisitse ho re O tla re romela moporofeta oa 
makhonthe oa Lentsoe la makoma, ka Molaetsa; ho khutlela 
Lentsoeng la Molimo la mantlha, le “Tumelo ea bontate,” ho 
theolela Matla a Moea o Halalelang hara batho, ka matla a 
tla mo nyollela holima lintho tsena le ho mo kenya kahare, ka 
eona nako eo. E. Ponahatso ea lona Lentsoe leo, la Jesu Kreste, 
hore esale Eèna maobane, kajeno, le ka mehla! “Bonang, Ke na 
le lōna ka mehla, ho isa bofelong. ’Me mesebetsi eo Ke e etsang 
le lōna lea e etsa. Ke tla ba le lōna hantle. Ho se ho se hokae, 
’me ha ba sa tla Mpona,” hobane ba tla itlhophisa ’me ba 
qhalane. “Empa lōna le tla Mpona, hoba Ke tla ba le lōna. Ke 
tla ba ka ho lōna, ho isa bofelong.” Ebile, O itse khalefo ea Hae 
e tla tšolloa ka mora bofelo. Ke lōna bao. Oho Molimo!
399 Mokalli oa pere e tšoeu ke mang? Ha lea foufala. Lea ’mona. 
Ke antikreste eo, moea o leshano oo o tsoelapele joale ’me o 
khukhunetse kahare. Ho etsoa…’Me, hape, lea bona, Molimo o 
lula o ntse o e pheta. O e bontša e le monna ea tsoang ka pere 
e tšoeu, seqha sa hae ha sea hlahleloa motsu. Ke moqhanyetsi. 
Ha a na matla. Ho thoe, “Matla a kereke!” A hokae? Ba etsang? 
Ba re, “Re kereke ea mantlha.” Kereke ea mantlha e leleka 
bademona, e folisitse bakuli, e tsositse bafu, e bone lipono, le 
ntho eohle. E hokae hona joale? Lea bona? Ke moqhekanyetsi, ka 
seqha se se sa hlahleloang motsu. Huh! Ke hantle.
400 Empa, lea bona, Kreste mohla a hlahang, Sabole e tsoile 
molomong oa Hae, eka lehalima le tsekemang. E tsoile eaba e 
timetsa lira tsa Hae kaofela, ea ba ea lihela diabolosi. Ea hlaba 
ntho e ’ngoe le ’ngoe. ’Me O tlile, seaparo sa Hae se innoe maling, 
seropeng sa Hae ho ngoliloe ho thoe, “Lentsoe la Molimo.” 
Amen. Ke enoa A etla, ka makhotla a Hae, ho tsoa Leholimōng.
401 Haesale mokalli eo oa pere e tšoeu a le teng naheng ka linako 
tsohle. O se a tla fetoha ho tloha ho antikreste. O etsa joalo, 
’me o fetoha moporofeta oa bohata. Lea bona, o qalile pele, e 
le antikreste, moea; eaba o fetoha moporofeta oa bohata; ebile, 
hamorao, mohla diabolosi a liheloang, o fetoha nama ’moho le 
diabolosi. Mekhahlelo e merarō! Pele, ke diabolosi, le ho qala, 
moea oa diabolosi; a ntano fetoha moporofeta oa bohata, moruti 
oa thuto ea bohata; ntho e latelang, o tla e le diabolosi ka sebele, 
nameng. Lea bona? Ke eo.
402 Ka eona nako e diabolosi enoa a liheloang ho tsoa 
Leholimōng a fetoha monna nameng, Moea o Halalelang o 
bitoha o fetoha nama kahara batho. Amen. Oh, khili! Ke nako 
e kaale kang!
 Hosane bosiu, ha Molimo o ratile, Tiiso ea Bobeli.
403 Lea Mo rata? [Phutheho e re, “Amen.” Moena Branham o a 
thola-thola—Mong.] Joale, na lea E lumela? [“Amen.”]

404 Ke ne ke koala teipi feela. Joale ke tla utloa ka Eona. Le 
tseba seo, lea bona. Empa ke e lebeletse.
405 E re ke u bolelle taba, moena. Ke sa tseba joale feela, 
khetlo le le leng bophelong baka, hobaneng esale Moea o 
ntemosa khahlano le eona, mokhatlo oo. Ke motlotlo ho 
Morena Molimo ho mpontša lintho tsena. Kea tseba hore 
Ke ’Nete. Ke eo, e senotsoe hantle mono. Ke enoa o kaletse 
hantle a theoha le mongoaha, le ho hlahella hantle mona a 
iponahatsa hantle tlase mona, ka ho phethahala kamoo ho ka 
khonahalang. Lea bona, ke eèna. Joale mono ha rea thetsoa. 
Joale le butse mahlo a lōna. Le sirohele hole le ntho ea mofuta 
oo. Le rate Morena ka pelō eohle ea lōna, le lule le Eèna hantle. 
E, monghali. Tsoang Babilona!
406 [Sekheo lebanteng—Mong.] Lintho li tharō: e kholisitsoe 
ka Lentsoe, e bontšitsoe ka sentšoantšo, e bonahalitsoe ke 
mesebetsi ea Moea, ho e netèfatsa hore Ke Lentsoe.
407 Lentsoe le ke le theohele holima lisakatuku tsena, Morena. 
Folisa bakuli. Folisa mang le mang ea leng teng, Morena, le ba 
leng kantle mono ba ntseng ba ngola le ba ntseng ba letsa.
408 Nate, horeng ena, ho na le pholiso e ’ngoe e tlamehang 
ho etsoa hona joale, ’me re tloha ho ea kenela tšebeletso ea 
pholiso. Empa, Morena, ke ea moea oo, re u batla u lutse o 
lokile, Morena. ’Me lintho tsena li tlamehile ho hlaha.
409 Rea rapela, Molimo, hore U nke mantsoe ana a builoeng 
joale, ho a kholisetsa batho. Ba ke ba E bone, Morena. 
Khatello ea nako, ’me, U a tseba, Ntate, kea rapela hore 
etlebe ho boletsoe ho lekaneng hoo Moea o Halalelang o 
tla Le nka ho Le senola lipelōng. Bo ba ntseng ba ngola 
Mangolo fatse, ba ke ba A fatakanye. Bao ba ntseng ba 
hatisa liteipi kapa—kapa—kapa ba utloang liteipi, ba E 
hlahlobisise; ba se ke ba Le kenyetsa boitlhaloseto ba bona 
joale, e mpe ebe ho hlahloba Lentsoe feela. Aba sena, Ntate. 
Ka Lebitso la Jesu, ke laetsa sohle ho Uena, le bakeng sa 
khanya ea Hao. Amen.
410 [Moena e mong o a porofeta. Phutheho e a 
nyakalla—Mong.] Amen. Oh, kea U leboha! [Phutheho e tsoella 
ho nyakalla.] Oh!
411 Ea sa Mo tsebeng ha a le teng mona, ka mokhoa oa 
tšoarelo, etsa hoo hona joale. Utloang khalemelo e tobileng eo, 
e thata eo. Haeba u fèla u lebeletse ho tsamaea haufi, etsa joalo 
hona joale, matsatsi-tsatsi ka morao ho sena.
412 Ho ka thoeng haeba e ne e le pulo ea Tiiso eo? Ho ka thoeng 
haeba e ne e le Lengeloi le rometsoeng mono, le phatlotseng 
(mohlomong) la batla le ntlosa fatše, letsatsi le leng, mohla 
ke emeng morao mono, mohla lipaki tse tharō li emeng haufi. 
Ke ile ka le bolella pele ke tloha, “Ho tla hlaha ho qhoma ho 

ka batlileng ho mphahamisetsa holimo.” ’Me eaba ke ’nkuoa 
ke Mangeloi a supileng, ’me ka khutlela bochabela. Ntho eo e 
batlile e ntlosa fatše.
413 Na ho joalo, Moena Norman, Moena Fred Sothmann, ba 
neng ba eme le ’na ha e etsahala, holima Tucson? ’Me e—e…
Ke ne ke lutse, ke ntse ke hlomola litšehlo liaparong tsa ka, 
hantle seo pono e se buileng. ’Me e le koana boroa ho…nqa 
Tucson. Haeba e le ’nete, phahamisa letsoho la hao, Moena 
Fred, Moena Norman. Ke bao. Emang ka maoto a lōna, batho 
ba tle ba bone hore le ne le le teng, paki. Ha ke eso utloe ntho e 
kang eona, bophelong ba ka le ka mohla.
414 ’Me, eaba hang, ba tlohela ho tsoma, letsatsi lohle. Ka ntoo 
qeka Fred, hoseng ho latelang. Ha a tsebe taba ena. Ke ile ka 
mo qophella ho tsoa ho ea tsoma, ka ’na ka re, “Etsa joalo. 
Etsa joalo.”
415 Empa O ile a re, A mpolella morao mane, “A ke ke a e etsa. 
U ea Bochabela, hona joale.”
416 ’Me Mangeloi a supileng ao! Ho phatloha la pele, ea 
buleha. Yaa. Ho ka thoeng haeba e le eona? Re horeng ea ho 
qetela. Lea bona?

Kea rata…

 Ha re Mo roriseng.

Kea Mo rata
Hoba A nthatile pele

 Ha re emeng.

Le ho lefella poloko ea ka
Fateng sa Kalvari.

417 Ha re hloekiseng lipelō tsa rōna joale, baena, re sa inamisa 
lihlooho tsa rōna. Likhaitseli tsa ka, ke buile le lōna ka thata, 
ke mpa ke entse hoo ka lerato le halalelang. Ke entse hoo 
hobane ke le rata; mabapi le ho holisa moriri, le moaparo le ka 
ho itšoara hantle. Ke entse hoo ka baka la lerato le halalelang. 
Ha re hloekiseng matsoalo a rōna joale nakong—nakong ea 
Clorox ea Molimo.
418 Hoseng, mohlomong nako e tla be e fetile haholo. A ka 
tšoha a hlaha. Holima lintho li hlaha ka mokhoa ona, baena, 
ekaba ofisi ea boemeli e felisitsoe. Le kile la e nahana na? Be, 
ha ke tsebe haeba e le eona. Ha ke re ke eona. Empa ho ka 
thoeng haeba e le eona? Ho ka thoeng haeba e le eona? Le reng 
ka eona? Topollo e felile; ho felile, mohlang oo. Kea tšepa hore 
ha se eona, feela khonahalo eo e ka ba teng.

Kea Mo rata, ke…

 Re hloekise, Morena. [Sekheo lebanteng—Mong.]

…Mo rata
Hoba A nthatile pele
Le ho lefella poloko ea ka
Fateng sa Kalvari.

419 Ho bokoe Lebitso la Morena! Khanya ho Molimo! Ke rata 
maikutlo a monate ao. Na le utloa Hoo? Moea o Halalelang 
feela, ntho e kang eo, e le tolisang, ho tsamaea le Oona hohle. 
Oh, ho babatseha hakakang! Oh, nahanang lereko la Hae feela!

Kea Mo rata, kea Mo rata
Hoba A nthatile pele
Le ho lefella poloko ea ka
Fateng sa Kalvari.

420 U se ke ua E lebala, motsoalle. U se ke ua E lebala. Tloha 
u ee hae le Eona. U lule le Eona. Ako E tiiseletse mosamong 
oa hao. U se ke ua E lebala. U lule le Eona. Molimo a le 
hlohonolofatse joale.
 Moena Neville, molisa oa lōna. 

